Монгол Улсын Их Хурлын 2011 оны намрын ээлжит чуулганы Төрийн байгуулалтын байнгын хорооны 11 дүгээр сарын 22-ны өдөр (Мягмар гариг)-ийн хуралдаан 10 цаг 30 минутад Төрийн ордны “А” танхимд эхлэв.


Байнгын хорооны дарга, Улсын Их Хурлын гишүүн Ж.Сүхбаатар ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 21 гишүүнээс 18 гишүүн ирж,  85.7 хувийн ирцтэй байв. 


Чөлөөтэй: Н.Алтанхуяг, Д.Загджав;


Өвчтэй: Р.Раш;


Нэг. Монгол Улсын Их Хурлын сонгуулийн тухай хуулиудын нэгтгэсэн төсөл (эцсийн хэлэлцүүлэг) (үргэлжлэл)
Хэлэлцэж буй асуудалтай холбогдуулан Сонгуулийн ерөнхий хорооны дарга Н.Лувсанжав, Сонгуулийн ерөнхий хорооны нарийн бичгийн дарга Ч.Содномцэрэн, Сонгуулийн ерөнхий хорооны ажлын албаны дарга Д.Баяндүүрэн, Улсын Их Хурлын Тамгын газрын зөвлөх Ш.Хишигсүрэн, Улсын Их Хурлын Төрийн байгуулалтын байнгын хорооны зөвлөх О.Тунгалаг, референт Д.Чагнаадорж нарын бүрэлдэхүүнтэй ажлын хэсэг байлцав. 

Ажлын хэсгийн санал, дүгнэлтийг Улсын Их Хурлын дэд дарга Н.Энхболд танилцуулав. 

Ажлын хэсгийн санал, дүгнэлттэй холбогдуулан Улсын Их Хурлын гишүүн С.Ламбаа, Ц.Батбаяр нарын асуусан асуултад Улсын Их Хурлын дэд дарга Н.Энхболд, Байнгын хорооны дарга, Улсын Их Хурлын гишүүн Ж.Сүхбаатар нар хариулж, тайлбар хийв. 

Ажлын хэсгээс гаргасан төслийн зүйл заалтын өөр хоорондын уялдааг хангахтай холбогдсон саналын томъёоллуудаар санал хураав.
Ж.Сүхбаатар: - 1. Төслийн 6 дугаар зүйлийн 6.7.2 дахь хэсгийн “өөрөө ирж” гэснийг “өөрийн” биеэр ирж” гэж өөрчлөх саналыг дэмжиж байгаа гишүүд гараа өргөнө үү. 
Зөвшөөрсөн: 
12

Татгалзсан:

0

Бүгд:


12

Гишүүдийн олонхийн саналаар дэмжигдлээ.

2. Төслийн 10 дугаар зүйлийн 10.1.1 дэх заалтын “сонгогч” гэснийг хасах саналыг дэмжиж байгаа гишүүд гараа өргөнө үү. 
Зөвшөөрсөн: 
12

Татгалзсан:

0

Бүгд:


12

Гишүүдийн олонхийн саналаар дэмжигдлээ.


3. Төслийн 14 дүгээр зүйлийн 14.7 дахь хэсгийн “өөрсдийн” гэснийг “тус тусын” гэж өөрчлөх саналыг дэмжиж байгаа гишүүд гараа өргөнө үү. 

Зөвшөөрсөн: 
12

Татгалзсан:

0

Бүгд:


12

Гишүүдийн олонхийн саналаар дэмжигдлээ.


4. Төслийн 17 дугаар зүйлийн 17.2.3 дахь заалтын “хариуг өгөх” гэснийг “бичгээр хариу өгөх” гэж өөрчлөх саналыг дэмжиж байгаа гишүүд гараа өргөнө үү. 
Зөвшөөрсөн: 
12

Татгалзсан:

0

Бүгд:


12

Гишүүдийн олонхийн саналаар дэмжигдлээ.


5. Төслийн 19 дүгээр зүйлийн 19.1 дэх хэсгийн “хамтран” гэснийг “хуралдаанаараа” гэж өөрчлөх саналыг дэмжиж байгаа гишүүд гараа өргөнө үү. 
Зөвшөөрсөн: 
11

Татгалзсан:

1

Бүгд:


12

Гишүүдийн олонхийн саналаар дэмжигдлээ.


6. Төслийн 19 дүгээр зүйлийн 19.12 дахь хэсгийн “ажлын газар,” гэснийг “үндсэн” гэж өөрчлөх саналыг дэмжиж байгаа гишүүд гараа өргөнө үү. 
Зөвшөөрсөн: 
12

Татгалзсан:

0

Бүгд:


12

Гишүүдийн олонхийн саналаар дэмжигдлээ.


7. Төслийн 26 дугаар зүйлийн 26.4 дэх хэсгийн “урьд” гэснийг “өмнөх сонгуульд” гэж өөрчлөх саналыг дэмжиж байгаа гишүүд гараа өргөнө үү.  

Зөвшөөрсөн: 
12

Татгалзсан:

0

Бүгд:


12

Гишүүдийн олонхийн саналаар дэмжигдлээ.


8. Төслийн 28 дугаар зүйлийн 28.3 дахь хэсгийн “үнэмлэх” гэсний өмнө “Улсын Их Хурлын гишүүнд нэр дэвшигчийн” гэж нэмэх гэсэн саналыг дэмжиж байгаа гишүүд гараа өргөнө үү. 
Зөвшөөрсөн: 
12

Татгалзсан:

0

Бүгд:


12

Гишүүдийн олонхийн саналаар дэмжигдлээ.


9. Төслийн 28 дугаар зүйлийн 28.6 дахь хэсгийн “захирал” гэснийг “удирдах албан тушаалтан” гэж өөрчлөх саналыг дэмжиж байгаа гишүүд гараа өргөнө үү. 


Дээрх саналын томъёололтой холбогдуулан Улсын Их Хурлын гишүүн Э.Мөнх-Очирын асуусан асуултад ажлын хэсгийн ахлагч, Улсын Их Хурлын дэд дарга Н.Энхболд, Улсын Их Хурлын гишүүн Э.Бат-Үүл, С.Ламбаа, Ж.Сүхбаатар, Ч.Сайханбилэг, Х.Тэмүүжин нар хариулт, тайлбар хийв. 
Зөвшөөрсөн: 
15

Татгалзсан:

1

Бүгд:


16

Гишүүдийн олонхийн саналаар дэмжигдлээ.

10. Төслийн 32 дугаар зүйлийн 32.10.4 дэх заалтад “29 дүгээр зүйл”, “30 дугаар зүйл” гэж нэмэх гэсэн саналыг дэмжиж байгаа гишүүд гараа өргөнө үү. 
Дээрх саналын томъёололтой холбогдуулан ажлын хэсгийн ахлагч, Улсын Их Хурлын дэд дарга Н.Энхболд тайлбар хийв. 

Зөвшөөрсөн: 
15

Татгалзсан:

1

Бүгд:


16

Гишүүдийн олонхийн саналаар дэмжигдлээ.

11. Төслийн 54 дүгээр зүйлийн 54.1.1 дэх заалтын “шилжсэн сонгогчдын саналыг битүүмжилж” гэснийг “зөөврийн битүүмжилсэн саналын хайрцгаар” гэж өөрчлөх саналыг дэмжиж байгаа гишүүд гараа өргөнө үү. 
Дээрх саналын томъёололтой холбогдуулан ажлын хэсгийн ахлагч, Улсын Их Хурлын дэд дарга Н.Энхболд, Улсын Их Хурлын гишүүн С.Ламбаа нар санал хэлэв. 
Зөвшөөрсөн: 
15

Татгалзсан:

1

Бүгд:


16

Гишүүдийн олонхийн саналаар дэмжигдлээ.

Уг асуудлыг 11 цаг 05 минутад хэлэлцэж дуусав. 
Хоёр. “Цалингийн хэмжээ тогтоох, итгэлцүүр батлах тухай” Улсын Их Хурлын тогтоолын төсөл (Монгол Улсын 2012 оны төсвийн тухай хуулийн төслийг дагалдан өргөн мэдүүлсэн) (хэлэлцэх эсэх)
Хэлэлцэж буй асуудалтай холбогдуулан Улсын Их Хурлын Төрийн байгуулалтын байнгын хорооны зөвлөх О.Тунгалаг, референт З.Нямцогт, Д.Чагнаадорж нарын бүрэлдэхүүнтэй ажлын хэсэг байлцав. 

Улсын Их Хурлын гишүүн Су.Батболд, Э.Мөнх-Очир, Ч.Сайханбилэг нар санал хэлэв. 

Ж.Сүхбаатар: - Улсын Их Хурлын гишүүн Су.Батболдын гаргасан, “Цалингийн хэмжээ тогтоох, итгэлцүүр батлах тухай” Улсын Их Хурлын тогтоолын төслийг буцаах нь зүйтэй гэсэн саналыг дэмжиж байгаа гишүүд гараа өргөнө үү. 

Зөвшөөрсөн: 
13

Татгалзсан:

3

Бүгд:


16

Гишүүдийн олонхийн саналаар дэмжигдлээ.

Уг асуудлыг 11 цаг 10 минутад хэлэлцэж дуусав. 


Гурав. “Монгол Улсын Их Хурлын тухай хуульд нэмэлт оруулах тухай” хуулийн төсөл (Улсын Их Хурлын гишүүн Ж.Сүхбаатар нараас өргөн мэдүүлсэн) (хэлэлцэх эсэх)
Хэлэлцэж буй асуудалтай холбогдуулан Улсын Их Хурлын дарга Д.Дэмбэрэл, Улсын Их Хурлын Тамгын газрын зөвлөх М.Тайшир, Улсын Их Хурлын Төрийн байгуулалтын байнгын хорооны зөвлөх О.Тунгалаг, референт З.Нямцогт, Д.Чагнаадорж нарын бүрэлдэхүүнтэй ажлын хэсэг байлцав. 

Хуулийн төсөл санаачлагчийн илтгэлийг Байнгын хорооны дарга, Улсын Их Хурлын гишүүн Ж.Сүхбаатар танилцуулав. 
Хуулийн төсөл санаачлагчийн илтгэлтэй холбогдуулан Улсын Их Хурлын гишүүн Э.Бат-Үүл, Ц.Батбаяр, Э.Мөнх-Очир, С.Ламбаа, Д.Энхбат нарын асуусан асуултад Улсын Их Хурлын дарга Д.Дэмбэрэл, Байнгын хорооны дарга, Улсын Их Хурлын гишүүн Ж.Сүхбаатар, Улсын Их Хурлын гишүүн Х.Тэмүүжин нар хариулж, тайлбар хийв. 
Улсын Их Хурлын гишүүн Э.Мөнх-Очир, Ж.Батсуурь, Н.Энхболд, Б.Батбаяр, Ц.Батбаяр, Э.Бат-Үүл нар санал хэлэв. 

Ж.Сүхбаатар: - Монгол Улсын Их Хурлын тухай хуульд нэмэлт оруулах тухай хуулийн төслийг хэлэлцэх нь зүйтэй гэсэн саналыг дэмжиж байгаа гишүүд гараа өргөнө үү. 
Зөвшөөрсөн: 
11

Татгалзсан:

1

Бүгд:


12

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Э.Мөнх-Очир танилцуулахаар тогтов.

Уг асуудлыг 12 цаг 30 минутад хэлэлцэж дуусав. 


Дөрөв. “Монгол Улсын Үндсэн хуульд нэмэлт, өөрчлөлт оруулах журмын тухай хуулийг дагаж мөрдөх журмын тухай” хуулийн төсөл (Улсын Их Хурлын гишүүн Ж.Сүхбаатар нараас өргөн мэдүүлсэн) (хэлэлцэх эсэх)
Хэлэлцэж буй асуудалтай холбогдуулан Улсын Их Хурлын Төрийн байгуулалтын байнгын хорооны зөвлөх О.Тунгалаг, референт З.Нямцогт, Д.Чагнаадорж нарын бүрэлдэхүүнтэй ажлын хэсэг байлцав. 

Хуулийн төсөл санаачлагчийн илтгэлийг Байнгын хорооны дарга, Улсын Их Хурлын гишүүн Ж.Сүхбаатар танилцуулав. 

Улсын Их Хурлын гишүүдээс асуулт, санал гараагүй болно. 
Ж.Сүхбаатар: - “Монгол Улсын Үндсэн хуульд нэмэлт, өөрчлөлт оруулах журмын тухай хуулийг дагаж мөрдөх журмын тухай” хуулийн төслийг хэлэлцэх нь зүйтэй гэсэн саналыг дэмжиж байгаа гишүүд гараа өргөнө үү. 

Зөвшөөрсөн: 
11

Татгалзсан:

0
Бүгд:


11
Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Х.Тэмүүжин танилцуулахаар тогтов.

Уг асуудлыг 12 цаг 35 минутад хэлэлцэж дуусав. 

Тав. Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай Улсын Их Хурлын 2008 оны 12 дугаар сарын 19-ний өдрийн 43 дугаар тогтоолын хавсралтад нэмэлт, оруулах тухай Улсын Их Хурлын тогтоолын төсөл (анхны хэлэлцүүлэг)

Хэлэлцэж буй асуудалтай холбогдуулан Сангийн сайд С.Баярцогт, Улсын Их Хурлын Тамгын газрын зөвлөх Э.Эрдэнэсүрэн, Улсын Их Хурлын Төрийн байгуулалтын байнгын хорооны зөвлөх О.Тунгалаг, референт З.Нямцогт, Д.Чагнаадорж нарын бүрэлдэхүүнтэй ажлын хэсэг байлцав. 

Тогтоолын төслийг анхны хэлэлцүүлэгт бэлтгэсэн талаархи ажлын хэсгээс гаргасан санал, дүгнэлтийг Улсын Их Хурлын гишүүн Ж.Батсуурь танилцуулав. 
Танилцуулгатай холбогдуулан Улсын Их Хурлын гишүүн Ч.Сайханбилэг, Х.Тэмүүжин, Ц.Мөнх-Оргил, Э.Бат-Үүл, Э.Мөнх-Очир, Д.Дондог, Ө.Энхтүвшин, Н.Энхболд нарын асуусан асуултад Сангийн сайд С.Баярцогт, ажлын хэсгийн ахлагч, Улсын Их Хурлын гишүүн Ж.Батсуурь нар хариулж, тайлбар хийв. 

Улсын Их Хурлын гишүүн С.Ламбаа, Ч.Сайханбилэг, Ж.Сүхбаатар, Ж.Батсуурь нар санал хэлэв. 

Ж.Сүхбаатар: - Улсын Их Хурлын гишүүн Ж.Батсуурь, Э.Бат-Үүл, Д.Дондог, Д.Одхүү, Р.Раш нарын гаргасан, Төслийн 1 дэх заалтын “Сангийн сайдын эрхлэх асуудлын хүрээнд” гэснийг “Ерөнхий сайдын эрхлэх асуудлын хүрээнд” гэж өөрчлөх саналыг дэмжиж байгаа гишүүд гараа өргөнө үү. 
Зөвшөөрсөн: 
4

Татгалзсан:

7

Бүгд:


11

Гишүүдийн олонхийн саналаар дэмжигдсэнгүй.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Ж.Батсуурь танилцуулахаар тогтов.

Хуралдаан 13 цаг 15 минутад өндөрлөв.

Тэмдэглэлтэй танилцсан:


ТӨРИЙН БАЙГУУЛАЛТЫН БАЙНГЫН

ХОРООНЫ ДАРГА







Ж.СҮХБААТАР

Тэмдэглэл хөтөлсөн:


ХУРАЛДААНЫ ТЭМДЭГЛЭЛ

ХӨТЛӨГЧ








Ц.АЛТАН-ОД
МОНГОЛ УЛСЫН ИХ ХУРЛЫН 

2011 ОНЫ НАМРЫН ЭЭЛЖИТ ЧУУЛГАНЫ ТӨРИЙН БАЙГУУЛАЛТЫН БАЙНГЫН ХОРООНЫ 11 ДҮГЭЭР САРЫН 22-НЫ ӨДӨР (МЯГМАР ГАРИГ)-ИЙН 
ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Хуралдаан 10 цаг 30 минутад эхлэв. 


Ж.Сүхбаатар: - Улсын Их Хурлын эрхэм гишүүдийн энэ өдрийн амрыг эрж, Байнгын хорооны хуралдаанаа нээе. 

Өнөөдөр хэлэлцэх асуудалд 5 асуудал тусгасан байгаа. Нэгдүгээр асуудал Монгол Улсын Их Хурлын сонгуулийн тухай хуулиудын нэгтгэсэн төслийн эцсийн хэлэлцүүлэг үргэлжилнэ. 

Хоёрдугаарт, Монгол Улсын Их Хурлын тухай хуульд нэмэлт оруулах тухай хуулийн төсөл, Ж.Сүхбаатар, Х.Тэмүүжин, С.Бямбацогт нарын өргөн мэдүүлсэн. Хэлэлцэх эсэх.

Гуравдугаарт, Үндсэн хуульд нэмэлт, өөрчлөлт оруулах журмын тухай хуулийг дагаж мөрдөх журмын тухай хуулийн төсөл. Ж.Сүхбаатар, Ж.Батсуурь нарын өргөн мэдүүлсэн. Хэлэлцэх эсэх. 

Дөрөв. Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай Улсын Их Хурлын 2008 оны 12 дугаар сарын 19-ны өдрийн 43 дугаар тогтоолын хавсралтад нэмэлт оруулах тухай Улсын Их Хурлын тогтоолын төслийн анхны хэлэлцүүлэг. 

Тавд нь, Бусад асуудлын хүрээнд Цалингийн хэмжээ тогтоох, итгэлцүүр батлах тухай Улсын Их Хурлын тогтоолын төсөл. Хэлэлцэх эсэх гэсэн ийм 5 санал, 5 асуудал байна. Энэ 5 асуудал дээр, хэлэлцэх асуудал дээр санал хэлэх гишүүн байна уу? Алга байна. Тэгвэл хэлэлцэх асуудлаа баталъя. За асуудлуудаа хэлэлцэж хэлэлцэж эхэлье. 
Нэг. Монгол Улсын Их Хурлын сонгуулийн тухай хуулиудын нэгтгэсэн төсөл (эцсийн хэлэлцүүлэг) (үргэлжлэл)

Эхний асуудал Монгол Улсын Их Хурлын сонгуулийн тухай хуулиудын нэгтгэсэн төслийн эцсийн хэлэлцүүлгээ үргэлжлүүлье. 

2011 оны 11 дүгээр сарын 21-ний өдөр буюу өчигдөр ажлын хэсэг маань хараахан хуралдаж амжаагүй. Гэхдээ бас тодорхой хэдэн саналууд байгаа. Н.Энхболд дарга маань энэ асуудлыг хэлэх байх. Өнөөдрөөс бас ажлын хэсэг нэлээд гол гол асуудлууд дээр бас ажлын хэсэг хуралдаж ярилцах болно. 

Ингээд ажлын хэсгийн ахлагч Н.Энхболд дарга танилцуулга хийнэ. 


Н.Энхболд: - Байнгын хорооны гишүүдийн энэ өглөөний амар амгаланг эрж байна. Уг нь өчигдөр үдээс хойш манай ажлын хэсэг хуралдах ёстой байсан. Тэгээд бүлгийн ажил, бусад хурлууд давхцаад, бүр оройтчихоод амжаагүй. Гэхдээ заавал ажлын хэсгээр орохгүйгээр, урьд нь ярьсан зүйлүүдээр зарим зүйл заалтын өөр хоорондын уялдааг хангахтай холбогдсон хэдэн санал бэлтгэсэн байсан. Тэрийгээ шууд Байнгын хороон дээр хураалгаад явчихъя гэж бодож байна. Байнгын хороон даргатай зөвлөсөн. Ажлын албатай ярьсан. Энэ болох юм байна. 

Тэгээд өнөөдрөөс бид нар хуралдаад зүгээр мэдээлэл өгөхөд одоо үлдэж байгаа гол асуудлуудынхаа талаар ажлын хэсэг санал онолоо нэгтгэнэ. Аягүй бол энэ долоо хоногт дахиад цаг зав гарвал Байнгын хороо нэг хуралдах шаардлага гарч магадгүй. Энэ хооронд бас Монгол Улсын Ерөнхийлөгчөөс нөгөө намууд, парламентаас гадуур байгаа намуудаас, за Улсын Их Хурлын зарим гишүүдээс бас саналууд ирсэн байгаа. Одоо нэгэнт эцсийн хэлэлцүүлгээр хэлэлцсэний дараа орж ирсэн тэр саналуудыг дэгийн хуультай яаж зохицуулах вэ, хэлэлцэхийн тулд. Энэ тал дээр бас ажлын албаныхан, Тамгын газрынхан бид нарт тайлбараа бэлтгэж байх ёстой. Ер нь бол дэгийн хуулиар 3 тохиолдолд нэмж хэлэлцэх бололцоонууд бий. Хамгийн гол нь энэ хэлэлцүүлгийн эхэнд Улсын Их Хурлын даргаас дэгийн дагуу өгсөн үүрэг, чиглэл байгаа. Нээлттэй орхисон асуудлуудыг хэлэлцэж болно гэсэн. Яг дэгэнд тийм заалт бий. Тэрний дагуу хэлэлцэх болов уу гэж би бодож байна. Тэгэхдээ энэ дээр манай Тамгын газар бас бидэнд хэрэв асуулт гарвал ийм учиртай гэдгийг нь хэлэх тайлбараа бэлтгэсэн байх ёстой байх аа гэж бодож байна. 

Тэгээд одоо та бүхэнд тараасан байгаа. 11 санал. Төслийг зүйл заалтаар нь өөр хоорондын уялдаа холбоог нь хангахтай холбогдсон зарим найруулгын гэж хэлж болох энэ саналууд байна. Энийг хэлэлцэж шийдвэрлэж өгөхийг та бүхнээс хүсч байна. 

С.Ламбаа: - Асуулт байна. Дарга аа.


Ж.Сүхбаатар: - С.Ламбаа гишүүн. 


С.Ламбаа: - Одоо энэ ажлын хэсэгт гээд энэ тараачихсан юм чинь гишүүдийн саналуудыг өнөөдөр хэлэлцэх юм уу, хэлэлцэхгүй юм уу? Одоо зүгээр энэ 2 юм тарчихаад байна шүү дээ. 

Н.Энхболд: - Тэр 2 гэчихээд сүүлд нь дахиад тараачихсан байж байгаа. 


С.Ламбаа: - Түрүүчийнх нь яах ёстой юм. Ажлын хэсэг хуралдсаны дараагаар дахиж хуралдана гэсэн үг үү? За за. 


Ж.Сүхбаатар: - Ц.Батбаяр гишүүн.


Ц.Батбаяр: - Дэгийн тухай хууль гээд дахиад баахан саналууд орж ирж байна шүү дээ. Энийг ингээд хэлэлцээд явах боломжтой гэж сая Н.Энхболд дарга хэлчих вүү? 

Н.Энхболд: - Дэгийн заалт байгаа. Тэр нөгөө нэг юугаа аваад ир ээ, 3 заалтаа, эхнийх нь..

Ж.Сүхбаатар: - Үгүй яах вэ ер нь зүгээр энэ цоо шинээр бол ийм байна шүү дээ, Ц.Батбаяр гишүүн ээ. Цоо шинээр юм оруулахад бол энэ дэгийн хуулиар ерөнхийдөө хаагдсан байгаа. Гэхдээ бид нар анхны хэлэлцүүлгээ хийж дуусахдаа Д.Дэмбэрэл дарга, Байнгын хорооны танилцуулга дээр ч гарсан. Д.Дэмбэрэл дарга ч бас хэлсэн байгаа. Гүйцээн боловсруулах болоод төслийн зүйл заалтын өөр хоорондын уялдааг хангахтай холбоотой асуудал. Зарим саналын томъёоллууд бол гүйцээн боловсруулж сайжруулж болно. Тэр юм нь дээр болно гэж хэлж байгаа. Саяны таны энэ хэлж байгаа асуудлууд одоо энэ тарааж байгаа асуудлууд дээр бол ер нь ерөнхийдөө бол яг энэ хүрээнд багтаж байгаа асуудлууд байгаа. Зүгээр зарим нэг асуудлуудыг бол бид нар тухайн үед нь хэлж байгаа. Энэ бол яг одоо саяны хэлэлцүүлгийн шатанд орох боломжгүй саналууд байна гэдгийг хэлж байгаа. 

Ц.Батбаяр: - Тэгэхээр манайх одоо нэг ийм хуулийг өөрсдийнхөө нөхцөл байдалтай уялдуулж яриад байдаг болчихоод байна л даа. Би урьд нь дэгэнд ийм юм байхгүй гээд загнасаар байгаад болиулчихсан. Тэгсэн чинь одоо өөрсдийнхөө тааламжтай юм гараад ирэхээр одоо дэгэнд ийм заалт бий, одоо Их Хурлын даргаас ийм үүрэг даалгавар өгсөн байгаа, энэ нь нээлттэй байгаа гээд ингэж нэг юмыг хоёр талаас нь тайлбарлаад байхаар энэ одоо бид яах ёстой юм бэ? Түрүүний нөгөө 9 гишүүнтэй холбоотой юм аа би асуух гээд, холбож ярих гээд байна шүү дээ. 

Ж.Сүхбаатар: - Тэрийг дараачийн хоёр дахь асуудлын хуулийн төслийг өргөн мэдүүлсэн тэр асуудлынхаа хүрээнд ярилцъя. Тэгэх үү. 

Ц.Батбаяр: - Хуулийг ингэж өөр өөрөөр, зор зоргоороо яагаад байж болох уу, үгүй юу гэдэг дээр би асуугаад байгаа юм л даа. 


Ж.Сүхбаатар: - За Н.Энхболд дарга. 


Н.Энхболд: - Хуулийг өөр өөрөөр ярьж, өөр өөрөөр тайлбарлаж болохгүй. Тэр хэнд ч ойлгомжтой асуудал. Их Хурлын чуулганы хуралдааны дэгийн тухай хуулийн 23.2-т ямар тохиолдолд эцсийн хэлэлцүүлэгт санал хурааж явуулж болох вэ гэдэг дээр 23.2.1 гээд нэгдсэн хуралдаанаар анхны хэлэлцүүлэг явуулах бол эцсийн зарим зүйл заалтыг гүйцээн боловсруулах чиглэлд хуралдаан даргалагчаас өгсөн тохиолдолд. За нэгдсэн хуралдааны эцсийн хэлэлцүүлэгт бэлтгэх явцад төслийн зарим зүйл заалт хоорондоо, эсвэл мөрдөж байгаа хууль, тогтоомжтой зөрчилдсөн нөхцөл байдал тогтоогдсон тохиолдолд. Нэгдсэн хуралдааны анхны хэлэлцүүлгээр санал хурааж шийдвэрлэсэн бол уг асуудлаар Байнгын хорооны хуралдаанд оролцсон гишүүдийн гуравны хоёроос доошгүй нь дахин санал хураалгах шаардлагатай гэж үзсэн гэсэн ийм 3 заалтын дагуу бид нар явж байгаа. Зарим заалтуудаа бид нар эхлээд гуравны хоёроор энийг хэлэлцэх үү, үгүй юу гэж саналаа хураачихаад хэлэлцье гэснийх нь дагуу хэлэлцээд шийдвэрлээд явж байгаа. 
Энэ түрүүчийн одоо өнөөдөр зарим гишүүдийн өгсөн, Ерөнхийлөгчөөс ирсэн саналууд, энэ намаас ирсэн саналуудын хувьд бол дандаа нөгөө анхны хэлэлцүүлгийн явцад Их Хурлын даргаас. Энэ дээр өөрөө том хууль, хариуцлагатай хууль, их чухал хууль учраас зарим зүйл заалтуудыг гүйцээн боловсруулах шаардлага бий гээд орхисон зүйлүүд байгаа. Яг тэрний дагуу бид нар энэ дэгээрээ явж байгаа. Танай 9 гишүүний зүгээс тавьсан асуудал бол одоо энэтэй, ялангуяа тэр даргын, хуралдаан даргалагчаас өгсөн чиглэл энэ тэр гэдэгтэй хамаагүй юм аа. Бусад юмнууд нь их ойлгомжтой байгаа байх гэж бодож байна. Тийм учраас нэгдүгээрт хуулийг хоёр янзаар тайлбарлаж, хоёр өөр тохиолдолд өөр өөрөөр хэрэглэж болохгүй нь ойлгомжтой. Хоёрт, яг энэ дэгийн заалтын дагуу бид нар ажлын хэсгээс асуудлаа оруулаад Байнгын хороогоор шийдэж байгаа гэдгийг хэлэх гэсэн юм. 
Ж.Сүхбаатар: - За ингээд ажлын хэсгээс оруулж байгаа зарчмын зөрүүтэй саналаар санал хураалт явуулна. Та бүхэнд тараагдсан байгаа байх. Төслийн зүйл заалтын өөр хоорондын уялдааг хангахтай холбогдсон санал гэсэн 11 санал байгаа. Тэгэхээр энэ саналуудаар санал хураалт явуулъя. Зүгээр энэ саналтай холбогдуулаад гишүүд маань асууж тодруулах зүйл байвал тухай тухайн үед нь асууж тодруулаад ингээд явъя. Ингээд Байнгын хорооны гишүүдээс энэ саналтай холбогдуулж санал хураалт явуулъя гэж бодож байна. 
Ингээд эхний асуудал Төслийн 6 дугаар зүйлийн 6.7.2 дахь хэсгийн “өөрөө ирж” гэснийг “өөрийн” биеэр ирж” гэж өөрчлөх гэсэн ийм санал байна. Энэ санал дээр гишүүд асууж тодруулах зүйл байна уу? Алга бол энэ саналыг дэмжиж байгаа гишүүд гараа өргөе. 
12-оос 12. Энэ санал дэмжигдэж байна. 


Хоёр. Төслийн 10 дугаар зүйлийн 10.1.1 дэх заалтын “сонгогч” гэснийг хасах гэсэн ийм санал байна. Энэ дээр тайлбар хэрэгтэй юу? Энэ саналыг дэмжиж байгаа гишүүд гараа өргөе. 

12-оос 12. Энэ санал дэмжигдэж байна. 


Гурав. Төслийн 14 дүгээр зүйлийн 14.7 дахь хэсгийн “өөрсдийн” гэснийг “тус тусын” гэж өөрчлөх гэсэн ийм санал байна. Энэ саналыг дэмжиж байгаа гишүүд гараа өргөе. 

12-оос 12. Энэ санал дэмжигдэж байна. 


Дөрөв. Төслийн 17 дугаар зүйлийн 17.2.3 дахь заалтын “хариуг өгөх” гэснийг “бичгээр хариу өгөх” гэж өөрчлөх гэсэн ийм санал байна. Бичгээр хариу өгөх гэж. Энэ саналыг дэмжиж байгаа гишүүд. 

12-оос 12. Энэ санал дэмжигдэж байна. 


Тав. Төслийн 19 дүгээр зүйлийн 19.1 дэх хэсгийн “хамтран” гэснийг “хуралдаанаараа” гэж өөрчлөх гэсэн ийм санал байна. Энэ саналыг дэмжиж байгаа гишүүд. 

12-оос 11. Энэ санал дэмжигдэж байна. 


Зургаа. Төслийн 19 дүгээр зүйлийн 19.12 дахь хэсгийн “ажлын газар,” гэснийг “үндсэн” гэж өөрчлөх гэсэн ийм санал байна. Энэ саналыг дэмжиж байгаа гишүүд.

12-оос 12. Энэ санал дэмжигдэж байна. 


Долоо. Төслийн 26 дугаар зүйлийн 26.4 дэх хэсгийн “урьд” гэснийг “өмнөх сонгуульд” гэж өөрчлөх гэсэн ийм санал байна. Энэ саналыг дэмжиж байгаа гишүүд. 

12-оос 12. Энэ санал дэмжигдэж байна. 


Найм. Төслийн 28 дугаар зүйлийн 28.3 дахь хэсгийн “үнэмлэх” гэсний өмнө “Улсын Их Хурлын гишүүнд нэр дэвшигчийн” гэж нэмэх гэсэн ийм санал байна. Энэ ойлгомжтой санал байна. Энэ саналыг дэмжиж байгаа гишүүд. 

12-оос 12. Найм дахь санал дэмжигдэж байна.


Ес. Төслийн 28 дугаар зүйлийн 28.6 дахь хэсгийн “захирал” гэснийг “удирдах албан тушаалтан” гэж өөрчлөх гэсэн ийм санал байна. Энэ саналыг дэмжиж байгаа гишүүд. 

За Э.Мөнх-Очир гишүүн. 


Э.Мөнх-Очир: - Би түрүүчийн хурал дээр байгаагүй болохоор яг энэ заалтын ямар юм орж ирснийг мэдэхгүй байна л даа. Энэ тараасан юм дээр байхгүй байна. 

Н.Энхболд: - 28.6 ийм байгаа юм. 28.6 өөрөө ийм юм. Улс төрийн албан хаагч төрийн болон орон нутгийн өмчит төрийн болон орон нутгийн өмчийн оролцоотой. Тийм. Оролцоотой хуулийн этгээдийн захирал гэсэн үг байгаа. Энийг удирдах албан тушаалтан болж байгаа юм. Улсын Их Хуралд нөгөө чөлөөлөгдсөн байна гэдэг заалт байгаа юм. 

Ж.Сүхбаатар: - Тэгэхдээ яах вэ жаахан өргөтгөж байгаа болно л доо. Удирдах албан тушаалтан, дэд захирал ч ороод явчихна гэсэн үг шүү дээ. Харин тэгэхээр захирал гэхээр нэг явцуу, ганцхан хүн болчихоод байна. Удирдах албан тушаалтан гэхээр чинь одоо тэгээд удирдах албан тушаалтнууд чинь тодорхой хуулиуд дээр бүтэц, нэгжийн дарга нар ороод явчихна. 

Э.Мөнх-Очир: - Сүүлийн үеийн байгууллагуудын бүтэц бол их өөр болсон шүү дээ. 


Н.Энхболд: - Хоёр захиралтай ч байж магадгүй. 


Э.Мөнх-Очир: - Удирдах гэхээр чинь тэр чинь тамга луу яваад, юу гэдэг юм янз бүрийн нөөц рүү яваад төгрөгөө үрээд байна шүү дээ. Албан тушаалтай гэдэг чинь. Тэгэхээр их олон хүнийг хамраад энэ заалт тэгж явж байх ёстой юм уу? Уг нь нэг тодорхой нэг хүн дээр л. 

Ж.Сүхбаатар: - Үгүй яах вэ төрийн өмчит үйлдвэрийн газрын захирлууд одоо сонгуульд нэр дэвших бол 6 сарын өмнө нөгөө ажлаа өгөх, бусад төрийн албан хаагчидтай адил өгөх тухай асуудал хөндөгдөөд тэгээд энэ дээр захирлаасаа гадна тэгээд санхүү, хангамж эрхэлсэн дэд захирал, эсвэл одоо хэлтсийн дарга ч гэдэг юм уу, удирдах албан тушаалтан гээд арай өргөн хүрээ рүү ороод явчихна л даа. Тэгэхээр тэр улсууд маань сонгуульд дэвшинэ гэвэл тэр төрийн өмчийнхөө удирдах алба ажлаасаа 6 сарын өмнө чөлөөлөгдөөд явсан байх шаардлага нь багтааж байгаа юм. Тэгэхгүй болохоор захирал гэхээр ганц л, үндсэндээ ганц хүнийг л. 


Н.Энхболд: - Уначихвал тэгээд ганц захирал нь л үлдэнэ шүү дээ. 

Э.Мөнх-Очир: - Уучлаарай, би дахиад тодруулчих уу. Сая бид нар нэг сонин юмтай таарлаа шүү дээ. Юу гэхээр нэг байгууллагын, төрийн байгууллагын 3 даргыг шоронд аваачаад хийчихсэн. 3 сараас хойш тэр байгууллага чинь удирдлагагүй явсан. Одоо 1 сарын 1-нээс эд нарыг чөлөөлнө гээд хууль нь одоо за мэдэхгүй цэцээр орсон уу, үгүй юу. Яг үйлчилж эхэлсэн үү, үгүй юу ингээд ёстой болоод сарын дараа бүгд чөлөөлөгдчихнө шүү дээ. Тэгэхээр хичнээн байгууллага өнөөдөр удирдагчгүй болох юм. Тэгээд энийг эргүүлээд Засгийн газар буцаж нөхөж тавиад амжих юм уу, явах юм уу энэ чинь одоо. Би бол энийг үгүй болов уу гэж хараад байгаа юм. Амжихгүй болов уу гэж хараад байгаа юм. Тэгээд ялангуяа захирлаасаа бусад нь яаж байгаа бол захирал нь тушаалаараа бусдыгаа хална биз. Захирал нь энэ хуулиараа захирагдаад чөлөөлөгдөөд явж байсан нь дээр юм биш үү. 

Ж.Сүхбаатар: - Харин ингэхээр яг таны хэлдэгээр одооны хууль ямар вэ гэхээр зэрэг сонгууль, санал хураалт болохоос өмнө үндсэндээ нэр дэвшигч бүртгэхээс өмнө чөлөөлөгдөж байгаа учраас сарын өмнө ерөөсөө тэр төрийн ажлыг чинь хаяж давхиад л ингээд ерөөсөө бүрэн юу гэдэг юм төрийн ажлаа орхичихоод тэгээд яваад өгч байгаа байхгүй юу. Тэгэхээр таны хэлдэгээр яг тэр хооронд боловсон хүчний асуудлыг шийдэх боломж, сонгууль гээд бүх юм орхигдож байгаа юм. Харин бидний хэлээд байгаа чинь 6 сарын өмнө үндсэндээ ажлаа одоо сонгуульд чи нэр дэвшинэ гээд зорьсон улс төрийн хүсэл зоригтой байгаад, зорилго тавьсан юм бол 6 сарын өмнө чи өгөөд явчихаар харин одоо Засгийн газар ч бай бусад холбогдох байгууллагууд тэр хүнийг солих, маневрлэх бололцоо нь улам нээлттэй болж байгаа байхгүй юу. Яг энэ утгаар нь л хийж байгаа юм, бүр эсрэгээрээ харин. Тэгэхгүй болохоор яг таны хэлдэгээр..

Э.Мөнх-Очир: - Үгүй яах вэ логикийн хувьд тэгээд чөлөөлөөд дараагийн хүнийг тавина гэж яриад байна л даа. Тэгэхдээ тэр байгууллагын чинь дарга нь тавигдаж амжих уу гэдэг л надад. Өнөөдөр шүүхийн өмнө, шүүхээр буруутай гээд тогтоогдсон бол ял авсанд тооцно биз дээ. Тэр чинь тэр хүмүүсийг чинь давж заалдахыг нь харъя. Дахиад нэг давж заалдана биз дээ гээд ингэсээр байгаад удсан шүү дээ. Тэрэн шиг за яах вэ энэ дэвших юм уу, өргөдлөө өгөөгүй байна ч гэдэг юм уу, ингээд яваад байна шүү дээ. Бид нар энэ нугалдаг аргыг л би яриад байна л даа. Тийм болохоор өнөөдөр. Ингэж бодоод байна л даа. Өнөөдөр энэ захирал гэж тавьчихаад удирдах албан тушаалтан гэдэг бол зүгээр л тэр доошоо захирал нь юм уу, эсвэл Засгийн газар нь өөрөө чөлөөлдөг тэр хэв журамдаа байвал яасан юм. Хэмжээндээ. Тэгэхгүй бол өнөөдөр ингээд албан тушаалтай гэчихээр чинь чи дэвш гээд шахдаг ч юм уу, янз янзын юм гарна шүү дээ энэ чинь. 

Төрийн одоо юу гэдэг юм аж ахуй, төрийн албыг л ер нь жаахан бас нэг үймүүлээд байх л юм гарах гээд байгаа юм л даа. Шахаасны, барьцааны. Нэг тийм харын талаар би хараад байна л даа. Цаад юмыг нь. 

Ж.Сүхбаатар: - Н.Энхболд дарга.


Н.Энхболд:-  Тооны хувьд л санаа зовж байх шиг байна л даа. Нэг захирал байвал нэг хүн удирдах албан тушаалтан гэвэл олон хүн ийм нөхцөл байдалд орвол төрийн алба бас эзгүйднэ гэсэн талаас нь харж байх шиг байна. 

Зүгээр хамгийн зарчмын хариулт хэлэхэд нэгэнт хууль гарчихвал тэгээд Засгийн газар энийгээ эртнээс өөрөө яах вэ, ийх вэ гэдгээ, дүрэм журмаа боловсруулж бэлтгэлтэй байх хэрэгтэй болно. Дэвшүүлье гэж байгаа байгууллага, дэвшинэ гэж бодож байгаа хүмүүс ч гэсэн энэ ажилдаа хууль гарчихвал тэрэнд зохицоод ажиллахаас өөр аргагүй л болох байх. 

Ж.Сүхбаатар: - Э.Бат-Үүл гишүүн. 


Н.Энхболд: - Гэхдээ дэвших бол байнга, сайн дурын асуудал. Чи дэвших ёстой гэвэл үгүй үгүй дэвшихгүй л гэвэл тэгээд дэвшихгүй шүү дээ, уг нь бол. 

Ж.Сүхбаатар: - Ийм хууль гарчихвал бараг зарим эрсдэл хийхгүй шүү дээ бараг. Э.Бат-Үүл гишүүн. 

Э.Бат-Үүл: - Үгүй яах вэ Э.Мөнх-Очир гишүүн нөгөө талаас нь харахгүй юу даа. 1 сарын 1-нд ажлаа өгөхгүй бол тэгвэл нэр дэвшихээ болилоо л гэсэн үг. Тэгээд л яв гэсэн үг. Тэгэхгүй 2 сарын 1-нд би гэнэтхэн нэр дэвшмээр байна гэвэл уучлаарай тийм юм байхгүй гэж байгаа юм. Дэвшихгүй. 

Ж.Сүхбаатар: - За ингээд энэ саналаа, 9 дүгээр саналаа.


С.Ламбаа: - Тэгж ойлгогдохоор байгаа биз дээ ер нь бол. 


Э.Мөнх-Очир: - Тэгж ойлгогдоод байгаа юм. Ер нь хууль чинь ер нь нэг л ойлгогддог шүү дээ. Тэрнийг биелүүлдэггүй байхгүй юу. Тийм болохоор өнөөдөр энэ ярьж байгаа үндсэн дээр энийг ингээд баталгаажуулаад, протоколдоод явмаар байна шүү дээ. Дараа нь энийг сөхөж гаргаж Засгийн газарт үзүүлж байх ёстой байхгүй юу. 

Миний айж байгаа юм юу гэхээр, уучлаарай Ж.Сүхбаатар дарга аа. Ингээд тайлчих юм бол одоо чи чи, ингээд за та нар дэвших ёстой шүү гээд нэг байгууллагуудыг үймүүлээд байж магадгүй л гэж би хувьдаа айгаад байгаа юм. Тэр талаас нь. 

С.Ламбаа: - Ж.Сүхбаатар гишүүн ээ, ер нь бол одоо тэр 1 сарын 1-нээс ингээд ажлаа өгнө гэдгийн цаана ер нь бол нэр дэвших хүн бол тэр 1 сарын 1-нээсээ эхлээд нэр дэвшинэ гэдгээ илэрхийлсэн байх тухай аль нэг газар юм байна уу? 

Ж.Сүхбаатар: - Үгүй үгүй, илэрхийлсэн биш. Ер нь төрийн албыг байна шүү дээ улс төрийн санаа бодол, зорилготой бол тэр улс төрийн ажлаа хөөцөлдөөд, намтайгаа ажиллана уу, тэгээд өөрийнхөө хувийн бэлтгэлээ хийнэ үү, ер нь төрийн албанаасаа, ажил албанаасаа чөлөөлөгдөөд, тэр төрийн өмч хөрөнгө хариуцаж байгаа, төрийн чиг үүрэг хариуцаж байгаа ажлаа орхиод яваа. Чи ийм санаа бодол байгаа бол тэр улс төрийн ажлаа хөөцөлд гэдэг үүднээс эртхэн тавьж байгаа шүү дээ. Тэр хүн дараа нь дэвшинэ үү, дэвшихгүй юу гэдэг чинь намын дүрэм, журам, дотоод өрсөлдөөн гээд юмаараа явна шүү дээ. Тэр хүн эрсдэл хийж байгаа байхгүй юу. Тэгэхээр тэр хүн тэгж эрсдэл хийхгүй төрийн албандаа үлдээд 1 сарын 1-нээс хойш ажиллаж байгаа хүн бол гэнэт одоо сая Э.Бат-Үүл гишүүний хэлдэгээр хуучин шигээ 1 сарын өмнө би одоо намынхаа дотоод дүрмээр ялчихлаа. Одоо бүртгүүлэх гэж байна. Намайг ажлаас чөлөөлж аль гэж хэлмээргүй байгаа юм. 

Тэгэхээр 2008 онд нэг их яригдаад байгаа юм бол төрийн өмч хөрөнгийг сурталчилгаандаа ашиглаж байгаа явдал байна. Өөрсдөө ингээд бодож явж байгаад тэгээд Төрийн өмчийн компанийн захирал, төрийн албан хаагч нар өөрийнхөө чиглэлийн дагуу бүх юмаа тэр сонгуульд зориулж, намдаа зориулаад байна гэдэг асуудлууд бас хөндөгдөөд байгаа байхгүй юу. Тэгэхээр энийг ерөөсөө ингээд хаая гэдэг ийм байдлаар манай З.Энхболд гишүүн бас нэлээн энэ дээр ярьсан. Ажлын хэсэг хүлээж авсан. Их Хурлын гишүүн ерөнхийдөө анхны хэлэлцүүлгээр дэмжсэн явж байгаа шүү дээ. 

С.Ламбаа: - Э.Мөнх-Очир гишүүн бол бас нэг нюанс асуугаад байна шүү дээ. Яагаад вэ гэхээр Э.Бат-Үүл гишүүн бол зүгээр шууд ерөөсөө 1 сарын 1-нээс ингээд ажлаа өгнө, дэвшинэ гэсэн хүн бол одоо ингээд ажлаа өгнө гэдэг нь ойлгомжтой шүү дээ. Тэрнээс хойш өгөхгүй гээд, өгөх ёсгүй гээд байна шүү дээ. Ёсгүй гэдгийг нь баталгаажуулсан юм байгаа юм уу гэдэг асуудал гарч ирээд байгаа юм шүү дээ. Ямарваа нэгэн юм бол, хууль бол хэрвээ та нэр дэвшихээр бол тийм хугацааны дотор ажлаа өгсөн байх ёстой гэдгийг тов тодорхой заачихдаг л даа. 

Ж.Сүхбаатар: - Тэгж заасан байгаа.


Э.Мөнх-Очир: - С.Ламбаа дарга аа, уучлаарай. Би хэлчихье. Та тэгээд энэ дээр ярихгүй бол. Би бас нэг өгүүлбэр. Жишээ байгаа шүү дээ. Намууд өнөөдөр за энэ хүмүүсийг бид энэ энэ тойрог дээр дэвшүүлнэ. Тэр хүн өнөөдөр хүсэлгүй байж болно шүү дээ. Дэвшүүлнэ гэдэг. Намын шийд гарчихсан. За гээд шийдчихлээ. Тэгээд тэр хүн дэвшинэ гээд ажлаа өгөөд явчихаж байгаа юм. Энэ 2008 онд болсон явдлууд. За тэгээд та нар одоо сайн ажиллацгаа, тойрог дээрээ ажиллацгаа. Тэгээд хэн нь их санал авна тэрийг нь дэвшүүлнэ гэж байгаа байхгүй юу. Нөгөөдүүл нь ажлаа өгчихсөн. Бүгдээрээ. Тэгээд явж байгаа. 4, 5 хүн явж байдаг. 3 дэвшинэ гээд. Ялангуяа Баянгол дүүрэг дээр манай намаас тийм юм гарсан. Ардчилсан намаас ч гарсан байх гэж би бодоод байна. Гэхдээ мэдэхгүй албан тушаал нь ямар байсан юм. Тэгээд за 2 нь гарлаа гээд 2-ыг нь авчихаад бусдыг нь буцаагаад тэр ажилд нь томилоогүй л байхгүй юу. 

Тэгэхээр зүгээр тэр албан тушаалыг нь авах гэж энэ заалтаар чинь нам дотор байгаа функцүүд юм уу, эсвэл зүгээр нэг засаг төрд байгаа сонирхлын бүлэглэлүүд ажил хийж эхлэх байхгүй юу, энэ заалтаар чинь. Эсвэл одоо юу гэдэг юм дараагийн дараагийн тавих боломжтой хүмүүсийг, одоо ажил хийж байгаа хүмүүсийг холдуулж өөрийн чиглэлийн юмыг гаргах гээд байна шүү дээ. Та нар чинь нөгөө нэг эрүүл юм яриад байгаа бол тэр эрүүлээ харах ёстой гэж утгаас нь яриад байгаа юм л даа. Би тэгж хараад байгаа юм. 2008 онд бол яг тийм юм болсон юм. Тийм юм бол энэ заалт дээр за тэр намаас одоо дэвш гээд дэвшүүлсэн хүмүүс тодорхой шалтгаанаар дэвшээгүй бол нам нь буцаад тавих ёстой ч юм уу, тийм ёс зүйн нэг юм байх л ёстой байхгүй юу. Тэр хүнийг зүгээр ажиллаж байхад нь дэвш гэж аваачиж төрийн сонгуульд оролцоно гэж аваачиж намаас нь шахчихсан. Засгаас даалгавар өгчихсөн ч юм уу тэгээд явж байгаа бол буцааж энэ хүн тэр ажил дээрээ очиж байх ёстой байхгүй юу. 

Н.Энхболд: - За С.Ламбаа гишүүний асуултад. 28.6 гэдэг заалт байгаа юм. Х.Тэмүүжин гишүүн ээ. Улс төрийн албан хаагчаас бусад төрийн албан хаагч, төрийн болон орон нутгийн өмчит, төрийн болон орон нутгийн өмчийн оролцоотой хуулийн этгээдийн. Одоо бид нар үгийг нь солиод удирдах албан тушаалтан Улсын Их Хурлын гишүүнд нэр дэвших бол сонгуулийн жилийн 1 сарын 1-ний өдрөөс өмнө төрийн албанаас болон ажил, албан тушаалаасаа чөлөөлөгдсөн байна. Маш тодорхой заалт байгаа биз дээ.

С.Ламбаа: - Ойлгомжтой. Ингэсэн тохиолдолд ярих юм байхгүй. Наана чинь байж байгаа юм байна. 

Н.Энхболд: - Э.Мөнх-Очир гишүүний ярьж байгаа зүйл бол тэр хүний, тэр намын өөрсдийнх нь эрсдэлийн л асуудал, хариуцлагын л асуудал. 


С.Ламбаа: - Тийм. Намынхаа тавьж байгаа саналыг зөвшөөрч байна гээд явж байгаа бол тэгээд л болоо. 

Э.Мөнх-Очир: - 1 сарын 1-н гэдгээр байгаа байхгүй юу гол нь. Сарын өмнө чөлөөлөгдөх бол ойлгомжтой. Сарын өмнө чөлөөлөх чинь өөр байсан юм. 1 сарын 1-н гэдэг чинь сонгууль болохоос 5 сарын өмнө. 

Ж.Сүхбаатар дарга аа, тэгж болохгүй шүү дээ. Яриад санал хурааж болохгүй шүү дээ. Энэ бол тодорхой санхүүгийн бүлэглэлүүдийн санал, за юу. 5 сарын өмнө энэ төрийн өмчит компаниудыг чөлөөлж авах л санал байхгүй юу. Энийг та нар тэр талаас нь хар л даа. 1 сарын өмнө чөлөөлөгдөж болно шүү дээ. Тэр хүн чинь 1 сарын өмнө өөрөө өргөдлөө өгөөд чөлөөлөгдөөд явж болно шүү дээ. Заавал 5 сарын өмнө энийг чинь чөлөөлж авч.

Ж.Сүхбаатар: - Тэгвэл сарын өмнө чөлөөлөх нь зөв юм уу? Тийм ээ. Тэгж л та хэлэх гээд байна шүү дээ. 


Э.Мөнх-Очир: - Зөв шүү дээ. Харин тийм. 


Ч.Сайханбилэг: - Бид нэг юмыг мартаж болохгүй. Хоёр бүлэг хоорондоо энэ зөвшилцөл хийгээд ажлын хэсгийг ажиллуулахдаа энэ сонгуультай холбоотой бүх харилцаануудыг зөвхөн хуулиар зохицуулъя гэж байгаа юм. Тэр гарсан хуульдаа тэр намын дүрэм, тэр намын үйл ажиллагаа, тэр бүх юмнууд захирагдаад явъя. Яг энэ хүрээндээ л ойлгоё. Тэгээд яг энэ хүрээндээ ойлгоод явах юм бол түрүүний таны хэлдэг хувь хүмүүсийн эрсдэл, намын юм бол хуульдаа захирагдаж явна. Ямар үр дүн гарахыг нь тус тусдаа өөрсдөө шийдээд явъя гэж. 

Хоёрдугаарт...


Э.Мөнх-Очир: - Энэ хууль чинь иргэнээ хамгаалах ёстой. Иргэний сонголтыг хамгаалах ёстой хууль. Иргэн хүн өөрөө би шийд гаргаж, өөрийнх нь амьдралтай нь холбоотойгоор шахалт үзүүлж ингэж хөдөлгөөн хийж байгаа бол бас болохгүй шүү дээ. 

Ч.Сайханбилэг: - Э.Мөнх-Очир гишүүн ээ, нөгөө талаасаа төрийн албан хаагч ямар нэг улс төрийн...

Э.Мөнх-Очир: - Би удирдлагуудыг ойлгож байна. Удирдлагууд нэг юм шийдчихсэн байгаа юм байна. Би бол гишүүд рүү хандаад байгаа байхгүй юу. 


Ч.Сайханбилэг: - Энд ямар нэгэн удирдлага юу байхгүй. Бүгд гишүүнийхээ хувьд үг хэлж байгаа учраас зөв ойлгох хэрэгтэй байх. 


Дараагийн нэг асуудал, энэ асуудлаа ярих хүрээндээ хугацааг их яриад байна. Өнөөдөр ажлын хэсэг дээр явж байгаа саналаар бол 6 сарын өмнө буюу 1 сарын 1-нээс гэсэн хугацаа бол явж байгаа. Дэмжигдсэн тэр санал нь. Гэхдээ бас Ерөнхийлөгчөөс орж ирсэн цөөн тооны санал дотор яг энэ асуудлаар хугацааг 3 сарын өмнө болгоё гэдэг ийм санал явж байгаа. Тийм учраас энэ хүрээнд бас ажлын хэсэг өнөөдөр үдээс хойш хуралдахдаа бас энэ үлдэж байгаа ганц нэг саналуудыг яригдах байх. 

Э.Мөнх-Очир: - Өнөөдөр жилийн эхний улиралдаа жинхэнэ одоо энэ улсын чинь төсвийг бүрдүүлдэг ажлаа хийж байдаг. Яг энэ ажил хийж байгаа нөхцөлд нь эд нарыг ингэж хөдөлгөж байх ямар шаардлагатай юм бэ? Үгүй үгүй байж бай. Ж.Сүхбаатар дарга аа. Би өөрөө яг бодож байгаагаа хэлчихье л дээ. Би та нарт ойлгуулж чадахгүй байх шиг байна. Ойлгож чадахгүй байгаа дарга бол бас жаахан дуугүй байж бай л даа. Бусад нь ойлгохыг хичээх хэрэгтэй шүү дээ. 

Ж.Сүхбаатар: - Дэгээр нэг гишүүн олон удаа асуухгүй шүү дээ. Юм ярихгүй шүү дээ. 

Э.Мөнх-Очир: - Өнөөдөр ороод ирэхэд ажлын албаныхан надад зөндөө үг хэлүүлнэ гэсэн. Яагаад гэвэл хамгийн түрүүнд ирээд 30 минут суусан. Хүлээгээд. Тийм биз дээ. Амласны дагуу л явж байна. Тийм болохоор. 

Би бол ингээд байна л даа. Энэ төрийн өмчийн компаниуд гэдэг чинь яг үнэндээ өнөөдөр яг сайдын доор ажиллаж байгаа төрийн албаныхан энэ нэг юмнаас өөр шүү дээ. Энэ чинь өөр ажилтай. Та нар өнөөдөр хуулийнх нь дагуу яах вэ 6 сарын өмнө гээд ингээд явъя гээд 1 сарын 1-н гээд ингэж. Наанаа бол юу гэдэг юм тэр хүн бол нэг цэвэрхэн сайхан ажил өгч байгаа харагдаж байгаа боловч цаанаа бол шал өөр утгатай заалт. Тийм болохоор өнөөдөр төрийн албанд ажиллаж байгаа хүмүүс ч гэсэн миний ойлгож байгаагаар за яах вэ өгөх ёсгүй л юм байгаа юм. Сарын өмнө өгдөгөөрөө яв. Яагаад вэ гэвэл 6 сар гэхээр бүр их хөдөлгөөн хийх, бүр их одоо юу гэдэг юм энэ албуудыг чинь үймүүлэх бололцоо олгогдоод байна шүү дээ. Олон хүнийг ингэж хүчээр шахаж чөлөөлөх. Төрийн албаа бүр байхгүй болгоод байна та нар. Төрийн алба байхгүй болж байна. Төрийн энэ том байгууллагуудын, агентлагуудын бүх үйл ажиллагааг 5 сар гацаах үйл ажиллагаа руу орж байгаа байхгүй юу. Жилийн эхэнд хийж байх ёстой, жинхэнэ хийж байх ёстой ажлыг л зогсоох гээд байна л даа. Яах вэ та нар олонхиороо шийдээд явна биз. Тэгэхдээ би энийг хэлэх ёстой л гэж бодож байгаа шүү. 
Э.Бат-Үүл: - Э.Мөнх-Очир оо, бие биеэндээ эрхэм гишүүд ээ хүндэтгэлтэй хандмаар байна. Нэгдүгээрт, ямар нэгэн захиалгаар хийгээгүй. Их Хурлын гишүүд хүссэн, нэгдүгээрт. Их Хурлын гишүүдээс олон санал гарсан байхгүй юу. Одоо ингээд улсын үйлдвэрийн компанийн захирлууд чинь сонгуулийн өмнө бэлтгэл хийж байгаад тэгээд давхиж орж ирээд байна шүү дээ. Тэгээд мөнгө хөрөнгө хаяад л. Төрийн албаны бэлтгэл хийж байгаад яг сонгуулийн өмнө ирчихээд байна шүү дээ. Бидэнд тэгш байдал бий болохгүй байна. Нэгдүгээрт ийм. 
Хоёрдугаарт, энэ удаагийн сонгуулийн нэг онцгой ач холбогдол нь Э.Мөнх-Очир оо, төрийн албаар зохион байгуулах гэж байгаа байхгүй юу. Тэр сонгуулийн компанийг хариуцаж зохион байгуулах гэж байгаа улсыг нь бид бэлтгүүлж, өөрийнх нь сонгуульд бэлтгүүлж бэлтгүүлээд орчих юм бол наадах чинь аюул болчихно шүү дээ. Дараа нь хүмүүс наад нөхөр чинь сонгуульд бэлтгэж бэлтгэж байгаад бидний нөгөө одоо энэ хуульд орж ирсэн төрийн албаар сонгууль зохион байгуулна гэдэг чинь утгаа алдах гээд байгаа юм. 
Гуравдугаарт нь, яаж байна вэ гэхээр аливаа аж ахуйн үйл ажиллагаа, төрийн үйл ажиллагааны ажлын цаг нь 1 сарын 1-нээс эхэлдэг байхгүй юу. Жилийн ажил нь. Бид нар нөгөө өнгөрсөн. Э.Мөнх-Очир оо, ийм л туршлага харсан юм. Сонгуулийн гишүүдэд яг үнэндээ төрийн алба, аж ахуйн үйл ажиллагаа бүр будаа болдог. Ерөөсөө хэн хаана хандахаа мэдэхээ байчихдаг. Ерөөсөө ажиллахаа байчихдаг. Тийм учраас ажлынх нь жилд өөрт хэлж байна шүү дээ. Та нар сонголтоо хий, эрсдэлээ хариуц гэж байгаа юм. 
Х.Тэмүүжин: - Бид сонгуулийн хууль хэлэлцэх явцдаа сонгуулийг мөнгөнөөс салгая гэж яриад байгаа шүү дээ. Одоо ингээд Эрдэнэтийн захирал Эрдэнэтийн мөнгөөр сонгуулийнхаа ажлыг хийгээд эхлэхээр. Нэрэндээ биш ээ. Тэгэхээр төрийн өмчит ийм компаниудын мөнгөөр. Тэр чинь татвар төлөгчдийн төсөв рүү орох ёстой энэ мөнгөөр сонгуулийнхаа юмыг хийгээд эхэлж байгаа энэ хүмүүсийг тэр эрх мэдлээс нь сонгууль эхлэхээс 6 сарын өмнө салгая гэж байгаа юм. Энэ зарчим нь зөв учраас нэг хоёр хүн дээр эрсдэл гарахыг үгүйсгэхгүй. Яг тань шиг. Наадах чинь бол тэр хүний өөрийнх нь сонголт, намынх нь л асуудал байна шүү дээ. Тэрнээс энэ бол Монгол Улсын асуудал биш байгаа байхгүй юу. Тэгэхээр Монгол Улсын асуудлын өмнө нэг хүний юм уу, хэдэн хүний юмыг бариад зогсоод байх уу. Гэтэл тэр төрийн өмчит компани, төрийн байгууллагаас чинь үйлчилгээ авах гэж байгаа хүмүүс сонгуулийн жил үйлчилгээ байхгүй болчихно. Удирдлагууд нь сонгуулийн тойрог руу алга болчихсон. 6 сар алга болж байна гэж байгаа бол та нэг мөсөн сонгууль руугаа яв аа, оронд нь өөр хүн тавъя. Тэр хүн нь энэ ажлаа хий л гэж хэлж байгаа юм. Энэ зарчмыг л одоо тогтож авахгүй бол сонгууль болгоны энэ жил чинь ажил хийдэг төрийн албан хаагч байдаггүй, төсөвт мөнгө оруулж ирдэг нөгөө төрийн өмчит компани байдаггүй. Мөнгө нь өөр гараад урсаад байна шүү дээ. 
Э.Мөнх-Очир: - За ойлголоо. 

Ж.Сүхбаатар: - Э.Мөнх-Очир гишүүний хэлдэг асуудал дээр тэгэхдээ ийм байгаа. Ерөнхийлөгч 3 сар болгож богиносгоё гэдэг санал тавьсан байгаа. Тэгээд тэр ажлын хэсэг дээр бас яригдах байх. Тэгэхээр Э.Мөнх-Очир гишүүний хэлээд байгаа асуудлуудыг давхар яах вэ бодолцож авч үзээд ажлын хэсэг ярих байх. 
Э.Мөнх-Очир: - Гишүүддээ их баярлалаа. 

Э.Бат-Үүл: - Би наана чинь эсэргүүцэл илэрхийлж байна. Яагаад вэ гэхээр ажлын хэсэг оруулж ирээд тодорхой санал хураалгах гэж байна шүү дээ. Ахиад юун Ерөнхийлөгчийн санал яриад байгаа юм бэ? Би жишээ нь Ерөнхийлөгчийн тэр 3 сарын өмнө гэдгийг бол би бүр хатуу эсэргүүцэж байгаа. 
Энэ чинь, одоо ингэж байна шүү дээ. Та нар хар л даа. Э.Мөнх-Очир гишүүн. Ерөнхийлөгчид ч гэсэн харуулмаар байна. Энэ намууд ингээд та нар сонгууль чинь луйвар болох нь тодорхой болчихлоо гээд байна шүү дээ. Тэгэхэд нь одоо бид нар төрийн албыг ажиллуулж ажиллуулж байгаад сонгуулийн өмнө бөөн төрийн албыг. Одоо тэр сонгуулийн өмнө, 3 сарын өмнө төрийн албыг чөлөөлж өгөх гэж байгаа юм уу. Сонгуульд нь бэлтгүүлж бэлтгүүлж байгаад. Тэгэх юм бол наад одоо гадаа байгаа намууд чинь бүгд эсэргүүцэл илэрхийлнэ. За сонгууль чинь луйвартай боллоо шүү. Наад төрийн албан хаагчид чинь 3 сар ажиллаж байгаа сонгуулийн өмнө чөлөөлөгдлөө шүү. Ингэвэл бид яах юм. Тийм учраас наадахыг чинь. Ажлын хэсгийн саналыг...
Э.Мөнх-Очир: - Та нарын саналыг ойлголоо. Тэгэхдээ төрийн албанд байгаа бүх хүнийг одоо луйварчин гэж ярьдагаа боль л доо та нар. Телевизээр дандаа тэгж ярих юм. Төрийн албанд байгаа луйварчид гэж ярих юм. Бүгдээрээ тийм шүү дээ. 
Э.Бат-Үүл: - Би улс төрийн хувьд асуудал тавьчихаад байгаа улсуудыг нь яриад байна шүү дээ. 

Э.Мөнх-Очир: - Төрийн албан хаагчид өнөөдөр улс төрөөс гадна байгаа шүү. Бүгд нам бусчууд байгаа шүү. 
Ж.Сүхбаатар: - Одоо саналаа хураая. За саналаа хураая. Дэгээрээ явъя. Энэ асуудлаар төслийн гол..
Э.Мөнх-Очир: - Д.Лүндээжанцан дарга аа, болиорой. Та өөрөө хууль санаачилсан хүн. Бид нар ч хууль санаачлагчид. Та нар нийлүүлсэн бол тэр хууль чинь бүгдээрээ зөв гэж байхгүй шүү дээ. Юу яриад байгаа юм. Ажлын хэсэгт байхгүй. Бид энд ярихгүй. Хаана ярих юм. 
Ж.Сүхбаатар: - Э.Мөнх-Очир гишүүн ээ. Ойлгож байна. 

Э.Мөнх-Очир: - Та нар ярьчихсан гээд дараа нь болиулдаг байхгүй юу. Битгий тэг. 
Ж.Сүхбаатар: - Төслийн 28 дугаар зүйлийн 28.6 дахь хэсгийн гол нь тэр захирал гэснийг удирдах албан тушаалтан болгож арай багтаамжийн хувьд нэмэгдүүлж байгаа ийм заалт байгаа. Энэ саналыг дэмжиж байгаа гишүүд гараа өргөх үү. 
16-аас 15. Энэ санал дэмжигдэж байна. 

Арав дахь санал. Төслийн 32 дугаар зүйлийн 32.10.4 дэх заалтад “29 дүгээр зүйлд” гэсний дараа “30 дугаар зүйлд” гэж нэмэх гэсэн ийм санал байна. Энэ дээр.
Н.Энхболд: - Энэ дээр үг үсгийн алдаа гарсан байна. 29 дүгээр зүйл гээд таслал тавиад “д” гэдгийг нь хасаад, 29 дүгээр зүйл, 30 дугаар зүйлд гэж хоёуланд нь орох юм байгаа юм. Тэгэхээр тэгэхгүй бол энэ юуны хувьд, бичлэгийн хувьд буруу болчихно, найруулгын хувьд. 29 дүгээр зүйл гэсний дараа 30 дугаар зүйлд гэж. 
Ж.Сүхбаатар: - Энэ саналыг дэмжиж байгаа гишүүд гараа өргө. 

16-аас 15. Энэ санал дэмжигдэж байна. 

Арван нэгдүгээр санал. Төслийн 54 дүгээр зүйлийн 54.1.1 дэх заалтын “шилжсэн сонгогчдын саналыг битүүмжилж” гэснийг “зөөврийн битүүмжилсэн саналын хайрцгаар” гэж өөрчлөх гээд. Энэ дээр тайлбар өгөх үү. 
Н.Энхболд: - 54.1.1 нь одоо байгаагаар бол байгалийн гамшиг, гэнэтийн бусад аюул тохиолдсон зэрэг хүндэтгэн үзэх шалтгаангүй байхад урьд нь зарласнаас өөр байранд, түүнчлэн шилжсэн сонгогчдын саналыг битүүмжилж авснаас бусад тохиолдол гэснийг нь зөөврийн битүүмжилсэн саналын хайрцгаар гэж өөрчилж байгаа юм. Энэ дээр бас найруулгын зүйл байна шүү. 

С.Ламбаа: - Хөөе. Зөөврийн битүүмжилсэн саналын хайрцагаар яах юм бэ тэгээд наадах чинь. Агуулга нь. 
Н.Энхболд: - Тэрнээс бусад тохиолдолд санал хураахаар зарласнаас өөр өдөр санал авсан гэж байгаа байхгүй юу. 

С.Ламбаа: - Өшөө найруулга хэрэгтэй л юм байна. 

Н.Энхболд: - Энийг дахиад найруулъя. Ер нь бол урьдчилан санал авах тухай асуудлыг чинь бид нар болиулчихаад байгаа шүү дээ. Зарчмын хувьд. 
Ж.Сүхбаатар: - Больсон байгаа. 

Н.Энхболд: - Зөвхөн сонгуулийн урд өдөр зохион байгуулахаар болсон байгаа. Тэгэхээр энэ найруулгынхаа юмыг дахиад харъя. 
Ж.Сүхбаатар: - Найруулаад энийг дэмжье. Энэ саналыг дэмжиж байгаа гишүүд. 

16-аас 15. 

За өнөөдрийн Улсын Их Хурлын сонгуулийн тухай хуулийн нэгтгэсэн төслийн эцсийн хэлэлцүүлгийн үргэлжлэл энэ хүрээд дуусч байна. Ажлын хэсэг маань түрүүний зарим асуудлууд гээд бусад улсуудын, гишүүдийн болоод хууль санаачлах эрхтэй бусад субъектын ирүүлсэн саналууд дээр ажлын хэсэг үргэлжлүүлж ажиллаад одоо ингээд явна. Тэгээд эцсийн хэлэлцүүлгийг хийх, дуусгах чиглэл рүү ажиллах болов уу гэж бодож байгаа юм. Н.Энхболд дарга аа. Ер нь сонгуулийн хууль дээр одоо нэлээн саналуудаа хумиад ингээд сонгуулийн хуулийнхаа эцсийн хэлэлцүүлгийг Байнгын хорооны шатанд аль болохоор дуусгах чиглэл рүү явъя гэж бодож байгаа шүү. 
Ингээд хоёр дахь асуудал руугаа оръё. 


Монгол Улсын Их Хурлын тухай хуульд нэмэлт оруулах хуулийн төсөл. Ж.Сүхбаатар, Х.Тэмүүжин, С.Бямбацогт нарын өргөн мэдүүлсэн. Хэлэлцэх эсэх байгаа. Энэ хуулийн төслийн танилцуулгыг. За хоёр дахь асуудал дээр саяны хэлсэн асуудал байж байгаа. 
Хоёр. “Цалингийн хэмжээ тогтоох, итгэлцүүр батлах тухай” Улсын Их Хурлын тогтоолын төсөл (Монгол Улсын 2012 оны төсвийн тухай хуулийн төслийг дагалдан өргөн мэдүүлсэн) (хэлэлцэх эсэх)
Тэгэхээр энэ бусад дээр, энэ асуудлыг ярихаас өмнө Су.Батболд гишүүн энэ 5 дахь асуудалтай холбоотой асуудлыг яриад байна л даа. Энэ хоёр дахь асуудал дээр ойлголцоод ингээд явчих асуудал байгаа. Энэ бол цалингийн хэмжээ тогтоох, итгэлцүүр батлах тухай  Улсын Их Хурлын тогтоолын төсөл орж ирсэн юм. Энэ тогтоол дээр Төрийн өндөр албан тушаалтны зэрэг, зиндаа, түүнтэй адилтгах төрийн албан тушаалтны зэрэглэлд хамаарах албан тушаалтын цалингийн хэмжээ тогтоох, итгэлцүүрийг өөрчлөн батлах ёстой байсан. Манай Байнгын хороогоор энэ асуудал яригдаж 2011 оны 6 дугаар сарын 17-ны өдрийн 36 дугаар тогтоол гарсан. Одоо зарим итгэлцүүрийн хувь хэмжээг өөрчлөх тогтоолын төсөл өргөн мэдүүлэгдсэн байгаа юм. Энэ талаар Су.Батболд гишүүн өөрөө товч тайлбар хийчихдээ. 
Су.Батболд: - Энэ бид нар өнгөрсөн 6 сард нэг тогтоосон шүү дээ. Бүх цалин өөрчлөх болгонд орж ирдэг байсныг нь нэгмөсөн. Тэгээд Сангийн яам, Нийгмийн хамгааллын яам хоёрын хооронд жаахан үл ойлголцол гараад энийг дахиж оруулаад ирсэн байгаа байхгүй юу. Буруу ойлголцоод. Тэгээд би Сангийн яамныхан, Нийгмийн хамгааллын яам, Засгийн газартай яриад Байнгын хороон дээр ирсэн тогтоолыг буцаачихъя гэж ярьсан байгаа юм. Одоо өнөөдөр санал хураалгаад энэ тогтоолыг нь буцаачихаачээ гэж хэлж байгаа юм. 
Ж.Сүхбаатар: - С.Баярцогт сайдтай та ярьсан юм уу? 
Су.Батболд: - Ярьсан. Тохирсон байгаа. 

Ж.Сүхбаатар: - Надтай түрүүчийн удаа ярихад хойшлуулъя гээд өөрөө хэлж, тантай ойлголцоно гэж ярьж байсан. 

Гишүүд, энэ тогтоолын төслийн, саяны Су.Батболд гишүүний гаргаж байгаа саналаар энэ асуудлыг хэлэлцэхгүй, буцаая гэсэн ийм санал оруулж байна л даа. Энэ саналыг нь дэмжчих үү?

Үгүй яах вэ С.Баярцогт сайд бол түрүүчийн удаа яах даа Су.Батболд гишүүнтэй би ойлголцож байж асуудлаа ярьж оруулна гээд байсан. Энд С.Баярцогт өөрөө алга байна л даа. Тэгээд Су.Батболд гишүүн. 
Су.Батболд: - Энэ дээр харин С.Баярцогтын үг болохоор албан ёсны үг байдаг. Миний үг албан ёсны үг биш байдаг юм уу? Х.Тэмүүжин гишүүн ээ. 
Энэ тогтоолын төслийг нь Энхболд гишүүн, Э.Бат-Үүл гишүүн бид хэд санаачлаад энийг дөнгөж 6 сард баталсан тогтоол. Энэ хэрэгжиж эхлээгүй байгаа тогтоол байгаа байхгүй юу. Одоо тэрнээс хойш анхны удаа цалингийн нэмэгдэл өгөх байгаа тогтоол. Энийг ерөөсөө Улсын Их Хурал дээр энэ нэг цалинг 5.0 хувиар нэмэх, 10.0 хувиар нэмэх болгонд ингэж өөрсдийнхөө цалинг яриад байгаа юм шиг яриад байна гэж үзэж байгаад. Энийг нь итгэлцүүрээр Төрийн нарийн бичгийн даргатай уялдуулаад тогтоочихъё гэсэн тогтоол гараад энийг хэрэгжиж эхлээгүй байхад Засгийн газар буцаагаад өөрчилье гэсэн санал хураачихаж байгаа учраас. Би холбогдох яамныхантай нь уулзаад энийг нь өөрчлөх хэрэг байхгүй ээ. Бид ингэж ингэж тогтоол гаргасан юм аа гэдгийг нь хэлээд өгсөн байгаа байхгүй юу. Улсын Их Хурлын тогтоол гарсан юм. 
Ж.Сүхбаатар: - За Э.Мөнх-Очир гишүүн. 

Э.Мөнх-Очир: - Су.Батболд гишүүн ээ, Их Хурал дээр нэг ийм юм байгаа байхгүй юу. Их Хурал дээр гарсан тогтоолыг ер нь энэ яамдууд нь үл ойлголцлоо гэдгээр хойшлуулаад тэгээд хэрэгжихгүй явна гэж ямар юм байдаг юм бэ? Үл ойлголцдоггүй яам, Засгийн газар гэж ямар юм байдаг юм бэ? Сүүлийн үед би ер нь чуулган дээр ингээд сонсох тусам л хэдэн сайдууд нь нэг нэгэн рүүгээ юм жихээд байх юм. Танайх тэгсэн, манайх тэгээгүй гээд. Энийг одоо манай Төрийн байгуулалтын байнгын хороо маань одоо энэ Засгийн газартай холбоотой асуудлаа ярихгүй юм уу тэгвэл. Энэ чинь ойлголцохгүй байгаа сайдууд ер нь хамтарч ажиллах юм уу. 
Су.Батболд: - За яах вэ тэр нэг их сүртэй ч юм биш. 

Ж.Сүхбаатар: - За яах вэ ямар ч гэсэн ийм санал гараад, С.Баярцогт сайд бол асуудал байгаа гээд өөрөө бол зөвшөөрч байсан асуудал л даа, энэ асуудал дээр. Хоёр ч удаа хойшилсон юм. 
Ч.Сайханбилэг: - За яах вэ С.Баярцогт сайд гээд байвал бас нэг ийм үндэслэл яачихъя. Өчигдөр манай бүлгээс цалингийн нэмэгдэлтэй холбоотой бас тодорхой саналууд гарсан юм. Тэгээд энэ хоёр бүлгийн ажлын хэсэг хоорондоо зөвшилцөж яръя гээд орхисон байгаа л даа. Тэгэхээр энэ юм ч гэсэн яригдаагүй байхад өнөөдөр энэ сэдвийг ярина гэдэг бол цаг хугацааны хувьд ч эртэдсэн байгаа байхгүй юу. Тийм учраас тэр буцаах гэдгийг нь шийдэх хэрэгтэй байх. Зүгээр өнөөдөр тэр нь тодорхойгүй гээд байвал ядаж энэ үндэслэлээр одоо хэлэлцэхээ зогсоогоочээ гэж хэлэх гээд байна. 
Су.Батболд: - Ч.Сайханбилэг дарга аа, буцаасан нь дээр. 

Ч.Сайханбилэг: - Харин буцаавал буцаачихъя. Үгүй бол дахиад ийм үндэслэл байна. Нийт ер нь 2012 оны төсөв дээрээ цалингийнхаа асуудлыг нэг мөр ойлгоё, нэмэгдлийнхээ юмыг яръя гэж байхад түрүүлж энэ асуудлыг авч ярьж. Гэхдээ зүгээр ингээд итгэлцүүр тогтоогоод...
Су.Батболд: - Бид Их Хурлаас баталсан, одоо энийг дахиж хөндөх хэрэггүй ээ, Засгийн газар энийг хэрэггүй гээд. Ерөнхий сайдтай яриад, С.Баярцогт сайдтай ярьсан. Сангийн яамны түшмэдүүдийн хувьд л одоо тийм сонин зүйл гаргаж ирсэн байгаа юм.
Ж.Сүхбаатар: - Тэгвэл энэ буцаах саналыг нь ямар ч байсан Су.Батболд гишүүний гаргаж байгаа саналаар санал хураая. Одоо энэ Цалингийн хэмжээ тогтоох, итгэлцүүр батлах тухай Улсын Их Хурлын тогтоолын төсөл, энэ төсвийн хуулиудыг дагалдаж орж ирсэн юм. Тэгээд манай урьд нь энэ асуудлаар тогтоол гараад бараг 6 сар болоогүй шахуу байгаа гэж байгаа. Тэгээд С.Баярцогт сайд ч гэсэн энэ асуудал бол байна. Бид нар эргэж харах ёстой гэж ярьж байж хоёр удаа бараг хойшлогдсон асуудал. Сая С.Батболд гишүүн бол Байнгын хорооны гишүүн өөрөө энэ асуудлыг С.Баярцогт сайдтай ойлголцсон байгаа. Тэгээд буцаах асуудлыг нь шийдэж өгөөчээ гэдэг асуудал тавиад байна. 
Тэгэхээр энэ асуудлыг нь дэмжье гэдэг байдлаар санал хураалт явуулах уу. Буцаах саналыг дэмжье гэж. 
16-аас 13. За энэ асуудлыг тэгвэл буцаахаар боллоо. 

Гурав. Монгол Улсын Их Хурлын тухай хуульд нэмэлт оруулах тухай хуулийн төсөл (Улсын Их Хурлын гишүүн Ж.Сүхбаатар нараас өргөн мэдүүлсэн) 

(хэлэлцэх эсэх)

Ингээд түрүүн хэлсэн ёсоороо Улсын Их Хурлын тухай хуульд нэмэлт оруулах тухай хуулийн төслийг Ж.Сүхбаатар, Х.Тэмүүжин, С.Бямбацогт нарын өргөн мэдүүлсэн хуулийн төсөл байгаа. Энэ хуулийн төсөл санаачлагчийн танилцуулгыг би өөрөө хийчихье. 
Их Хурлын тухай хуульд нэмэлт оруулах тухай хуулийн төслийг санаачилсан юм. Энэ юунаас үүдэлтэйгээр ийм асуудал орж ирж байгаа юм бэ гэхээр Монгол Улсын Их Хурлын тухай хуулийн 7 дугаар зүйлийн 7.1.12 дахь заалтад Ерөнхий сайдыг огцруулах саналыг Үндсэн хуулийн 43 дугаар зүйлийн 4 дэх хэсэгт заасны адил Улсын Их Хурлын гишүүдийн дөрөвний нэгээс доошгүй нь хамтарч гаргана гэсэн ийм хоёр дахь өгүүлбэрийг нэмье гэж байгаа юм. 
Одоо та бүхэн санаж байгаа бол Улсын Их Хурлын нэр бүхий 9 гишүүн Ерөнхий сайдыг огцруулах бүрэн эрхтэй. Яагаад гэвэл Улсын Их Хурлын онцгой бүрэн эрх дотор Ерөнхий сайдыг огцруулах асуудал байдаг. Улсын Их Хурлын тухай хуулийн 7 дугаар зүйлд Улсын Их Хурлаас сонгогдсон буюу томилогдсон албан тушаалтны талаар Улсын Их Хурлын гишүүн санал, дүгнэлт гаргах, огцруулах ийм санал гаргах эрхтэй байдгийг гол нь үндэслэж асуудал тавьж байгаа юм. Тэгэхээр энэ дээр бол яах вэ манай Байнгын хороон дээр эхний удаа танилцуулга хийгдсэн. Хоёр дахь удаагаа одоо энэ асуудлыг хэлэлцэх асуудалд оруулахыг дэмжиж байна уу гэдэг байдлаар санал хураалт явсан. Тэгээд энэ дэмжээгүй. Гол үндэслэл нь бол Ерөнхий сайд гэдэг бол Засгийн газрын бүрэн эрхийн хугацааг эхлүүлж дуусгавар болгодог ийм субъект байж байгаа, өөрөө. 
Тэгэхээр Ерөнхий сайдыг одоо энэ бусад улс орнуудад харах юм парламентын сонгодог удирдлагатай улс орнууд зөвхөн Ерөнхий сайдыг нь парламент томилж байгаа шүү дээ. Сайд нарыг нь томилдоггүй. Тэгэхээр Засгийн газрыг огцруулах асуудлыг тавихдаа итгэл үзүүлэх эсэх асуудлыг тавихдаа Ерөнхий сайдтай холбоод зүгээр тавьчихдаг үндсэндээ. Сайд нарыг огцруулах уу, огцруулахгүй юу гэдэг асуудал яригддаггүй. 
Тэгэхээр яг саяны энэ агуулгаараа бид нар Байнгын хороон дээрээ ярьж байсан. Тэгэхдээ энэ 9 гишүүн маань бас хууль тогтоох, одоо хууль тогтоогчдын хувьд аваад үзэх юм бол Улсын Их Хурлын бас тодорхой нэлээн хувь байж байгаа юм. Тэгээд тэд маань улс төрийн талаас нь ч, онолын талаас нь ч ийм асуудлыг өөрсдийнхөө гаргаж байгаа шаардлагад үндэслэл болгож тавьж, нийгэмд хэлэлцүүлэг болгож, дээр нь Улсын Их Хурлын бүтцийн байгууллага дотор энэ асуудлыг удаа дараа тавьж, шаардаж, хэдийгээр бид шийдлээ гаргасан ч гэсэн энэ асуудал одоо олон янзаар тайлбарлагдах ийм байдал үүсэж байгаа учраас. Ерөөсөө бусад улс орнуудад ямар асуудал үүсдэг вэ гэхээр санал зөрөлдөөн гарахыг үгүйсгэдэггүй. Санал зөрөлдөөн гарлаа гэхэд тэрийг хууль тогтоох механизмаараа л шийдээд даван туулаад явдаг. Тийм учраас энэ дээр Байнгын хорооны даргын хувьд, даргын дэргэдэх зөвлөл дээр ч гэсэн ингээд ярьж байгаа энэ процессыг хараад Улсын Их Хурлын дотоод зохион байгуулалт, дэгтэй холбоотой асуудлыг Засгийн газраас санал авалгүйгээр шууд өргөн мэдүүлдэг ийм эрх байдаг. Тийм учраас энэ 9 гишүүндээ бас хүндэтгэлтэй хандаж, ерөөсөө энэ асуудлыг оруулах замаар Улсын Их Хурлын гишүүдээр нь, өөрсдөөр нь шийдүүлье. Тэгэхгүй шууд оруулахаар Үндсэн хууль зөрчих тийм байдал байна. Тэгэхээр энэ асуудлыг оруулъя. Ингэснээр энэ гишүүддээ хүндэтгэлтэй хандаж, хоёрдугаарт Улсын Их Хурлын тухай хуульд Монгол Улсын Ерөнхий сайдын дархлааг хоёрдмол утгагүйгээр нэгмөсөн зааж өгье. Үндсэн хуульд нийцүүлж гэсэн энэ хүрээндээ бид нар энэ хуулийн төслийг нэг ийм өгүүлбэр нэмж оруулах тухай энэ хуулийн төслийг санаачилж байгаа. Санаачилсан энэ хуулийнхаа төслийг одоо та бүхэндээ танилцуулж байна. 
Энэ асуудлыг хэрвээ шийдэхгүй ээ, энэ асуудлыг дэмжихгүй ээ гэх юм бол ямар асуудал үүсэх вэ гэхээр зэрэг ер нь цаашдаа энэ сэдэв бол нээлттэй үлдэж байгаа юм. Ер нь нээлттэй. Урьд өмнө нь бол Наранцацралт Ерөнхий сайдыг огцруулах асуудлыг урьд нь бол 19-өөс дээш гишүүн тавьж байсан. Гэхдээ тэр асуудлыг Улсын Их Хурал хэлэлцэж амжаагүй байхад Засгийн газрын гишүүдийн тэн хагас нь огцроод тэгээд тэр асуудал яригдаагүй үлдсэн. Сүүлд Э.Бат-Үүл гишүүн нарын бас одоо цөөн гишүүд бас энэ асуудлыг тавиад Улсын Их Хурлын дарга хүлээж аваагүй. Тэгээд тэрний дараа 3 дахь удаагийн тавигдсан асуудал нь юу вэ гэхээр зэрэг сая 9 гишүүн маань Улсын Их Хурлын чуулганы хуралдааны танхимд Улсын Их Хурлын даргад энэ албан бичгийг өгснөөр энэ асуудлууд үүдэлтэйгээр эхэлсэн. Тэгээд одоо энэ асуудал дээр хуулийн шийдлээр энэ асуудлаа тайлбарлаж шийдье. Ингээд ирэх юм бол хоёрдмол утгагүй ойлгогдоно гэдэг энэ үүднээсээ одоо энэ хуулийн төслийг өргөн барьсан болно. 
Тэгээд энэ танилцуулгыг би хийж дууслаа. Асуулт асуух гишүүд байвал. За Э.Бат-Үүл гишүүн эхлээд. 
Э.Бат-Үүл: - Горимын санал нь юу гэхээр байна шүү дээ. Би ингэмээр байна. Би өнгөрсөн 6 сард Ерөнхий сайд С.Батболдыг огцруулах тухай санал тавих гээд. Тэгээд тэр нь нөгөө 19 хүн цуглуулж ингэж огцруулах асуудал тавина гэж. Гэтэл сая нэр бүхий 9 гишүүн санал тавиад, тэрийг нь Их Хурлын дарга хүлээж аваад Хууль зүйн байнгын хороо оруулчихсан байхгүй юу. 
Ж.Сүхбаатар: - Төрийн байгуулалт. 

Э.Бат-Үүл: - Төрийн байгуулалт руу. 

Ж.Сүхбаатар: - Авч үз л гэсэн л дээ. 
Э.Бат-Үүл: - Тийм. Авч үз гээд. Тэгэхээр би одоо Их Хурлын дарга өөрөө ийм прецеде́нт тогтоох үүдийг нээчихсэн байхгүй юу. Тэгэхээр би одоо Их Хурлын даргыг энд дуудмаар байна. Би асуумаар байна. Яагаад гишүүдэд ингэж хандсан бэ гэдгийг би асуух гэсэн юм. Тийм учраас Их Хурлын дарга энд байх ёстой. Даргаас асуумаар байна. Даргыг дуудаарай. 
Ж.Сүхбаатар: - Их Хурлын даргыг энэ хуралдаанд урихгүй юу. 

Д.Лүндээжанцан: - Ингэе. Энэ байна шүү дээ, ингэвэл яасан юм бэ нөхдөө. Энэ Засгийн газрыг, Ерөнхий сайдыг огцруулна гэдэг бол Засгийн газрыг огцруулахтай агаар нэг адил асуудал. Тэр бол Үндсэн хуульд байгаа. Үндсэн хуулийн эрх зүй судалдаг, зүгээр одоо манай парламентын гишүүд, судлаачид, юм ойлгодог логиктой хүмүүс зүгээр ойлгох ийм л асуудал шүү дээ. 
За энийг бол бид байна шүү дээ нөгөө бүх юмыг Үндсэн хуулийнхаа дагуу дэгийн хууль, Их Хурлын хуулийг хийхдээ ингээд л нөгөө Засгийн газрыг огцруулахтай адил гээд ингээд явчихсан байхгүй юу. 19 гишүүнээр, дөрөвний нэг гэдгээр. Юу гарсан гэхээр бас өмнө нь нэг ийм юм гарч байсан. Бүлэг 8-аас доошгүй гишүүнтэй бүлэг байгуулагдана. 8-аас доошгүй гишүүн байх юм бол бүлэг байгуулна. Бүлэг Засгийн газрыг огцруулах саналыг тавих уу, үгүй юу гэж ярьж байгаад Үндсэн хуульд хашигдсан байна гээд оруулаагүй байхгүй юу. Тэгэхээр цааш цаашдаа одоо 8-аас дээш гишүүн гэдэг юм уу, шинэ бүлэг байгуулагдана. Тийм үү. Одоо бол дандаа 20-иос дээш гишүүнтэй бүлгүүд байна шүү дээ. Тийм учраас тэр бүлэг тавъя гэх юм бол 19 гишүүн гарын үсгээ зураад тавьчихдаг. Энэ нээлттэй байгаа юм. Тэгэхээр энэ асуудлыг манай Төрийн байгуулалтын хороо цагаа их алдаж манай гишүүдтэйгээ баахан мэтгэлцэж, бие биедээ хатуу үг чулуудаж, цаг их алдаж байна. Одоо бидэнд тулчихсан, хоолой дээр тулчихсан юу байна вэ гэхээр төсөв батлах, сонгуулийн хууль энэ тэр гээд том том асуудал байна шүү дээ. Тэгэхээр энэ хэдэн асуудлуудаа ингээд орохын оронд иймэрхүү юмаар ингээд л хоорондоо муур хулгана болж байгаа юм шиг одоо заавал нэг нэг рүү юу тавьж байгаа юм шиг хамаг цагаа алдаж байна. Ийм учраас тэр заавал нэг нь ялж ялагдаж байгаа утгаар ойлгохгүй байна би. Заавал тэр хонь бүтэн, чоно цатгалан гэдгээр нэг юм зохицуулах гээд оролдоод байгаа юм шиг байгаа юм л даа эд нар. 
Тэгэхээр байна шүү дээ ингэе. Ерөөсөө байна шүү дээ энэ олон таван юм ярихгүй, ингэж цаг алдахын оронд хэлэлцэх эсэхийг нь зүгээр гар өргөөд шийдчихвэл яасан юм бэ гэсэн би горимын саналтай байна. Одоо хэлэлцэхгүй гэхээр бас дахиад л баахан юм ярина. Тэгээд ингээд байна шүү дээ ерөөсөө Төрийн байгуулалтын байнгын хороо үндсэн асуудлуудаасаа хөндийрөөд, яг одоо үндсэн бидний тулсан асуудал бол ерөөсөө өнөө маргаашгүй энэ сонгуулийн хуулийг батлах асуудал. 
Ж.Сүхбаатар: - Энэ чинь одоо би хөндийрүүлээд байгаа биш л дээ. Энэ чинь асуудал босож ирж байгаа болохоор. Ер нь аль ч улс оронд хэрвээ маргаантай асуудал 9 гишүүн тавьж байгаа бол ажлын хэсэг гаргаад судлаад тэгээд хууль тогтоох шийдвэрээ гаргаад ингээд эцэслээд явж байх ёстой шүү дээ. 
Ер нь энэ ийм шүү дээ Д.Лүндээжанцан дарга аа. 9 гишүүний удаа дараагийн ярилцлага, ярьж байгаа асуудлууд дотор ямар асуудал тавьж байна вэ гэхээр зэрэг хуулиар энэ асуудлыг одоо тодорхой болгож өгөөгүй байна гэдэг асуудлаа өөрсдөө үндэслэл болгож бас тавиад байгаа байхгүй юу. Тэгэхээр энэ хүрээнд нь ингээд энэ асуудлыг. Таны хэлдэгээр хонь бүрэн, чоно цатгаландаа биш. Цаад утгаараа бол өнөөдөр сонин дээр бичээд эхэлж байна шүү дээ. Ж.Сүхбаатар бол хууль зөрчсөн учраас ичсэндээ маягийн ийм юм. Би бол одоо хамаа алга. Намайг тэр мундаг хууль мэддэг улсууд нь хууль мэддэггүй, хууль зөрчөөд, дураараа загнасан байна уу. Тэр нь надад асуудал биш байна. Хамгийн гол нь асуудал нь юундаа байна вэ гэхээр яг таны саяны хэлдэгээр үндсэн асуудлаасаа удаа дараа ингэж дахиж хожмоо хэн ч байсан гэсэн хөндийрөөд байхгүйн тулд энэ асуудлаа яг босож ирсэн дээр нь асуудлаа шийдээд явъя гэж байгаа юм. 
Д.Лүндээжанцан: - Энэ ингээд оруулаад ирэхэд илүүдээд байх юм байхгүй л дээ. Би тэрийг ойлгож байна. Их Хурлын хууль, дэгийн хууль хийхэд л хийчих нэг асуудал л даа. Тэрнээс биш нэг их тулчихаад байгаа юм бол биш юм байгаа юм. Ойлгогдоод л яваад байгаа юм. Тэгээд одоо энд гарлаа гэхэд илүүдэхгүй. Тийм үү. Бүр яахаа алдчихсан юм биш. Тэгээд одоо уг нь Үндсэн хуулиараа ойлгоод явж байгаа. Тэгээд цаг алдахгүй саналаа хураагаад тэгээд явчихъя гэсэн би горимын санал гаргаж байгаа юм. Битгий л их маргаасай билээ хоёрын хооронд юм нь дээр гэж. 
Ж.Сүхбаатар: - Ц.Батбаяр гишүүн. 

Ц.Батбаяр: - Бид асуудал ингээд тавихаар дандаа нөгөө талаас нь ярьж явах юм.”А” гэхээр “Б” гэдэг. Энэ Монголын парламент ер нь энийгээ хэзээ засах вэ. Нэг асуудал тавихаар заавал буруутан нь хэн байна вэ, энийг нь яагаад буцаагаад нам цохичихов гэсэн ийм л юм яриад байгаа шүү дээ. Тэгээд одоо сүүлдээ энэ 9 гишүүдийн шаардлагыг дарахын тулд хуульдаа хүртэл өөрчлөлт оруулж байна шүү дээ. Өнөөдөр энэ Монгол төр гэдэг чинь өнөөдөр хариуцлага тооцож, хариуцлагатай байх ёстой шүү дээ. 
Өнөөдөр Монголын парламент өөрөө хариуцлагатай байхгүй бол Монгол төрд өнөөдөр Монголын ард түмэн хариуцлагатай байж чадахгүй ээ. Тийм учраас би нэлээн нухацтай яриад. Үнэхээр хуульд чинь. Би хэлээд байна шүү дээ. Дээр ч хэлсэн. Мэргэжлийн хүмүүсээр. Тэр одоо онолын үзсэн, практик дээр хэрэгжүүлээд үзчихсэн тэр хуульчдыг чинь бид бас аваад ажиллуулаад явж байна шүү дээ. Тэгэхээр эд нар болохоор энэ процедур бол та хэдийнх нь зөв өө гэж яриад байгаа байхгүй юу. Тийм ээ. 
Ж.Сүхбаатар: - Би харин 76 гишүүний хүрээнд асуудлыг оруулж ирж байгаа байхгүй юу, одоо. Хууль тогтоодог бүрэн эрхтэй Улсын Их Хуралд албан ёсоор асуудлыг нь хуулийн дагуу та нарын хүсээд байгаа асуудлын дагуу оруулж ирээд. Одоо та хэд маань намайг яаж ч хэлдэг байна уу. Одоо зарим нь хэлж байна шүү дээ. Тэгэхээр энэ асуудлынх нь хүрээнд оруулаад 76 гишүүнээр нь энэ хуулийн төслийг яаж ойлгож байгаа юм. Энэ Үндсэн хуулийн үзэл санаа зөв юм уу, буруу юм уу гэдгийг давхар бас асуудлыг нь яриулах гэж байна шүү дээ. 
Ц.Батбаяр: - Энэ чинь хоёр өөр юм. Засгийн газар чинь тийм ээ Ерөнхий сайд Засгийн газрын гишүүдээс бүрдэнэ гээд цэг таслал тавиад бүр ингээд тодорхой заачихсан шүү дээ. Яах вэ Х.Тэмүүжин гишүүн ээ, би нэрийг нь яах вэ хэлбэл хэлчихье л дээ. Тийм ээ. Таны багш нар. Шүүхэд нь ч ажиллачихсан. Таны багш нар. 
Ж.Сүхбаатар: - Асуултаа асууя. 

Э.Бат-Үүл: - Хуралдааныг будлиулаад явуулчих юм. Энэ чинь, наана чинь би зарчмын асуудал тавиад байна. Улсын Их Хурлын дарга өөрийн чинь хэлж байгаагаар Үндсэн хууль, хууль зөрчсөн юм бол одоо тэрийг би байцаах гээд байна. Би одоо асуух гээд байна. Тэгээд би Үндсэн хуулийн цэцэд хандах гээд байна шүү дээ, наадахыг чинь. Яагаад, би бас Ерөнхий сайдыг огцруулах санал гаргачихсан байгаа шүү дээ. 
Тэгээд 19 хүн бүртгэхгүй боллоо гээд ингээд асуудлыг зогсоочихсон байж байгаа шүү дээ. Тэгээд яахаараа нэг хэсэг нь болж болдог, нөгөө хэсэг нь болж болдоггүй. Үгүй энэ Их Хурлын дарга. Тэгээд одоо Төрийн байгуулалтын байнгын хороон дарга нь болохоор энэ чинь Үндсэн хуулиндаа нийцүүлж байгаа юм гэнэ. Тэгвэл Их Хурлын дарга Үндсэн хууль зөрчсөн л юм байна шүү дээ. Их Хурлын даргын асуудлыг тавих ёстой шүү дээ. 
Ц.Батбаяр: - Тавъя тавъя. 

Э.Бат-Үүл: - Тийм. Тавих ёстой шүү дээ. Тэгэхгүй одоо тэгээд гишүүдийг хэрүүл болгоод. Их Хурлын даргын хийсэн ажлаас болоод одоо бид энд хэрэлдэх тухай ярьж байна шүү дээ. Би бол жишээ нь ингэж намчирхаж, алагчилсан байдал би бол дургүй л байгаа байхгүй юу. Яахаар Н.Батбаяр болдог, яагаад бид болдоггүй юм. Жишээ нь. 
Их Хурлын дарга бол аягүй тийм ноцтойгоор хууль зөрчсөн шүү яг үнэнийг хэлэхэд. Их Хурлын гишүүдийг алагчилж үзсэн байхгүй юу. Үндсэн хуулийн цэцэд тавигдах асуудал шүү наадах чинь. Албан тушаалаа ашигласан.
Э.Мөнх-Очир: - Санал адил байна. Бидний санаачилсан хуулийг хойшлуулаад сөрөг хуулийг нь дандаа оруулж хэлэлцүүлдгийг одоо болимоор байгаа байхгүй юу. Даргын бүрэн эрхт байдаг гэдэг утгаараа яваад байгаа шүү дээ. 

Ж.Сүхбаатар: - Ц.Батбаяр гишүүн чинь яг ямар асуулт асууж байгаа юм. Тэрийгээ асуучих л даа. 

Ц.Батбаяр: - Харин асуух гээд. Яах гэж та одоо энэ хуулийг одоо ингээд, эдийн засгийн асуудлыг тавиад яахаар эргэж сөргүүлж юм тавиад байгаа юм бэ. Байнгын хорооны даргын эрх хэмжээ одоо байдаг гээд та сая хэлчихлээ шүү дээ. 


Ж.Сүхбаатар: - Би Байнгын хорооны даргын биш, Улсын Их Хурлын гишүүнийхээ хувьд асуудал тавьж байгаа юм. Яг үнэндээ бол энэ 9 гишүүний чинь танд хүндэтгэлтэй хандаж байгаагийн илэрхийлэл. Та хэлээд байна шүү дээ. Байнгын хорооны дарга мэдээд байна. Танай Төрийн байгуулалтын хорооны тэр 10 гишүүн чинь юм мэддэггүй юм аа. Бүрэн эрхэд нь халдаад байна гэж байна. Тэгэхээр Улсын Их Хурал 76 гишүүнээс бүрддэг. Бидэнд ямар хариулт байдаг вэ гэхээр хууль санаачлах, хууль баталж, хуулиар шийдэл гаргуулах тухай асуудал байдаг. 

Тэгэхээр та хэд маань 9 гишүүн бид ингэж үзэж байна гэж ярьсан. Тэгэхээр та хэд маань үзэж байгаа чинь Үндсэн хуультай нийцэхгүй байна гэсэн. Тэгвэл хэн нэгэн албан тушаалтан энийг шийддэггүй юм аа гэсэн. Дараа нь Байнгын хороогоор ярьсан. Байнгын хороогоор та хэдхэн гишүүд энийг шийддэггүй юм аа гэсэн. Тэгэхээр одоо Улсын Их Хурлын гал тогоонд нь яг асуудлыг нь шийддэг ямар механизм байна вэ гэхээр тэгвэл энэ асуудлыг Ерөнхий сайд дээр дархлаа сул байна гэж өөрсдөө бас хууль санаачлагчид удаа дараа мэдэгдсэн. Тэгээд хэлэхээр бид бол тэгж ойлгохгүй байна гэсэн. Тэгвэл бид ойлгож байна. Чиний ойлгохгүй чинь ямар хамаатай юм гэсэн. Тэгэхээр ямар асуудал тавьж байна вэ гэхээр энэ Ерөнхий сайдын дархлааны асуудлыг оруулж ирье. Ерөнхий сайдыг огцруулна гэдэг чинь Засгийн газрыг огцруулахтай яг адилхан асуудал. 

Ц.Батбаяр: - Биш ээ. Хоёр ондоо субъект шүү дээ. 


Ж.Сүхбаатар: - Тэгэхээр та тэгж үзэж байна шүү дээ. Тэгэхээр би одоо энэ хуулийн төслийг оруулаад ирэхээр та наад үгээ Байнгын хороон дээр ч ярь, чуулганы нэгдсэн хуралдаан дээр ч ярь. Ингээд Улсын Их Хурлын гишүүд шийдэхээр энэ 9 гишүүн маань 76 гишүүнтэй Улсын Их Хурлынхаа шийдвэрийг л дагаж биелүүлэх үүрэгтэй шүү дээ. Хуульд захирагдана. Хуульд захирагдана гэдгийг яаж хийдэг юм бэ гэхээр хуульд захирагдахыг хууль тогтоох ажлын замаар л хийдэг. Тэгэхээр би бол энийг тогтоох гээгүй шүү дээ. Би шийдсэн юм биш. Яг таны эрхтэй чинь адилхан би хууль санаачлах эрхтэй учраас хууль санаачлах эрхээ эдлээд Их Хурлын хэдэн гишүүн бид нар энэ асуудлыг чинь оруулж ирсэн юм. 

Ц.Батбаяр: - Хууль санаачлах эрхтэй бол тэр процедураар нь явах ёстой шүү дээ. Засгийн газраас нь санал аваад...

Ж.Сүхбаатар: - Тэгэхээр таны асуултад ийм л асуудлуудаар хариулах байна. 


Э.Мөнх-Очир: - Нэг зарчмын санал болох уу? Ж.Сүхбаатар дарга аа. Ингэмээр байх юм. Одоо Байнгын хорооны дарга хууль санаачилсан байгаа бол цуг хууль санаачилсан гишүүд байгаа. Тийм ээ. Тэд нар нь хуулиа танилцуулаад энэ мэтгэлцээндээ ормоор байна. Таны нөгөө нэг таслан зогсоох, энэ тэр ажил явуулах үүрэг чинь нөгөө өөрөө уншаад танилцуулчихсан болохоор явахгүй байна. Тийм учраас зарчмын санал байна. Хууль санаачилсан, цуг санаачилсан хүнээ танилцуулаад энэ мэтгэлцээндээ орвол яасан юм бэ. 

Ж.Сүхбаатар: - Х.Тэмүүжин нар байгаа юм. Х.Тэмүүжин гишүүн байгаа л даа. 

Ц.Батбаяр: - Байнгын хороон дарга та хэний шахалтаар, хэний тулгалтаар энэ хуулийг оруулж ирж байгаа юм. Тэрийгээ хэлчихээч. 

Ж.Сүхбаатар: - Ямар сонин юм бэ. Та одоо ямар шахалтаар ажилладаг байгаад, хэний тулгалтаар та тэгвэл энэ асуудлыг, огцруулах саналыг тавиад яваад байгаа юм. Таны ард ер нь хэн байна вэ? Би асууя. Таны ард хүн байдаг юм бол миний ард хүн байдаг гэж өөрөө бодоод байгаа бол. 


Ц.Батбаяр: - Бидний тавьсан хуулийн эсрэг дахиад одоо тэр Засгийн газраас нь санал авахгүйгээр..

Ж.Сүхбаатар: - Та дандаа хүн ардаа явуулдаг учраас намайг тэгж хардаад байх юм. Надад хүн байхгүй ард нь. Миний ард сонгогчид байгаа. 

Э.Бат-Үүл: - Би одоо бүр Байнгын хорооны гишүүний хувьд их чухал тодорхой санал тавьсан. Улсын Их Хурлын дарга асуудлыг оруулж ирсэн. Улсын Их Хурлын даргыг энд байлгаачээ. Байнгын хороонд асуудал оруулаад ирсэн. Наадах чинь бол их ноцтой шүү. Хэрвээ оруулж ирсэн нь яг Байнгын хороон даргын хэлдэгээр энэ бол Үндсэн хууль дээр байж байгаа дөрөвний нэгийг зөрчиж Улсын Хурал, дарга гаргаж ирсэн юм бол Улсын Их Хурлын дарга Үндсэн хууль зөрчсөн асуудал яригдана. 
Тийм учраас би Ж.Сүхбаатар дарга аа, би хэлэлцүүлэг, эхлээд Их Хурлын даргыг оруулж ирмээр байна. 
Ж.Сүхбаатар: - Хойшлуулаад байвал хойшлуулаад байна л даа энэ чинь. Асуудлаа шийдэхгүй зүгээр...
Э.Бат-Үүл: - Та нар ингэж хуйвалдаж болохгүй шүү дээ. Би Их Хурлын даргын асуудал яриад байхад та нар хойшлуулъя гээд. Одоо Их Хурлын даргын асуудал ярихаар бүр хойшлуулъя болчихлоо. 
Ж.Сүхбаатар: - Энэ чинь Их Хурлын даргын асуудал биш шүү дээ. 
Э.Бат-Үүл: - Болоорой. Улсын Их Хурлын дарга хуулийг өөрөөр тайлбарласан юм бол тэрийгээ энд хэлэх ёстой шүү дээ. Тэгж ярих юм бол наадах чинь бол өмнөх Их Хурлын даргын огцорсноос ч ноцтой асуудал яригдаж байгаа шүү дээ наадах чинь. Тэгээд би Их Хурлын даргыг авчир гэж шаардаад байна шүү дээ. 
Их Хурлын дарга бол 76 гишүүний нэг шүү. Энийг л битгий мартаарай. 
Ж.Сүхбаатар: - Э.Бат-Үүл гишүүн ээ. Улсын Их Хурлын даргыг орж иртэл юу яах уу, энэ чинь өөр асуулттай гишүүн байхгүй бол дараагийн асуудлаа ярьж байх юм уу. Энэ асуудлыг, эсвэл хүлээж байгаад яах юм уу. За өөр асуулттай гишүүд байна уу? Д.Энхбат гишүүн ээ, цаад микрофоноо унтраадаа. Наад талын микрофон. 
За Э.Мөнх-Очир гишүүн.

Э.Мөнх-Очир: - Хууль санаачлагчдаас хэллээ л дээ. Аливаа нэгэн маргаантай асуудал байвал тэр дээр нэг ажлын хэсэг ч юм уу гаргаад тэрийг нэг хэлэлцээд цэглээд явж байя гэж. Энэ бол зөв байх гэж бодож байна. Гэхдээ Үндсэнтэй хуультай холбоотой гэж бид нар нэг яриад байдаг. Суурь нь бол тэндээсээ улбаатай. Тэгээд ер нь бол энэ огцрох нь ойлгомжтой асуудал. Эсвэл хэлэлцэх нь ойлгомжтой асуудал гээд Д.Лүндээжанцан гишүүн яриад байгаа шүү дээ. 
Тэгэхээр энэ дээр та 3 маань, энэ хууль санаачилсан 3 маань аль зөв гэж өөрсдөө итгэл үнэмшлээр оров уу, эсвэл ажлын хэсэг шиг та нар маань судалгаа гаргаж хүмүүс ажиллуулаад, тэр дээрээ үндэслээд нэг ийм, энийг нь баталгаажуулж өгөх юм аа гээд энэ заалтыг баталгаажуулах маягаар ингэж явж байна уу? 

Ц.Батбаяр: - Цэц явахаас өмнө энэ хууль гаргаж амыг нь барих гээд байна л даа. 

Х.Тэмүүжин: - Ц.Батбаяр гишүүн ээ, та аягүй их хартай юм аа. 

Ц.Батбаяр: - Муухай хартай болгохыг та дандаа хийгээд байгаа юм чинь. Уг нь би аягүй харгүй хүн байсан шүү дээ. Сүүлийн үед муухай хартай болоод байгаа юм чинь. 
Ж.Сүхбаатар: - Хардалт гэдэг чинь өвчин гээд байгаа шүү. 

Х.Тэмүүжин: - Одоо Э.Бат-Үүл гишүүн бидний 8 хүн хавар Ерөнхий сайдыг огцруулах гээд гарын үсгээ зурсан байхгүй юу. Тэгээд бид Үндсэн хууль дээр Ерөнхий сайдыг огцруулахын тулд Засгийн газартай адилхан хэмжээтэй байдаг учраас 19 хүн гэдэг тоо байна. Тийм учраас 19 хүрэхгүй байгаа учраас өргөн барьж болохгүй нь. Одоо яах вэ гэж яриад. Тэгээд Улсын Их Хурлын дарга бол 19 хүрээгүй учраас авахгүй гэдэг тийм практик байна гэж явж байгаа байхгүй юу. Тэгээд бид нар практик биш ээ, угаасаа Үндсэн хуулийнх нь үзэл нь тийм байхгүй юу. Би таныг тэр мэргэн түргэн хүнийх нь нэрийг хэлчих гэхээр нэрийг нь хэлэхгүй юм. Тэгээд бидний 8 хүн өргөж чадаагүй байхгүй юу, өргөн барьж чадаагүй юм. Үнэхээр 19 хүн гэдэг бол энэ өөрөө Үндсэн хууль дээр байгаа тоо байхгүй юу. Тэгсэн чинь дараа нь болохоор, 9 хүнийхийг болохоор Улсын Их Хурлын дарга хүлээгээд авчихаар одоо Э.Бат-Үүл гишүүний хэлж байгаа үнэн үг байхгүй юу. Ямар нөхцөлд энэ Үндсэн хуулийн заалтыг Улсын Их Хурлын дарга өөрийнхөөрөө уншаад байна вэ? Ямар нөхцөлд энэ Үндсэн хуулийн заалт чинь дэгийн болон Улсын Их Хурлын тухай хууль руу орж ирэхээрээ 9 хүнийхээр, эсвэл 8 хүнийхээр уншигдаад байна вэ. Хоёр өөрөөр уншаад байна шүү дээ. 
Ц.Батбаяр: - Улсын Их Хурлынхаа даргыг огцруулах ёстой шүү дээ. Тийм. 

Х.Тэмүүжин: - Байж бай л даа. Хаашаа юм. Аваад чирээд давхичих юм аа. Тэгэхээр яах аргагүй Ж.Сүхбаатар гишүүний хэлж байгаа үг гараад ирж байгаа юм. Юуны төлөө энэ чинь хууль тогтоох байгууллага байгаа билээ. Юуны төлөө энэ чинь хууль тогтоох эрх мэдэлтэй Улсын Их Хурлын гишүүд сууж байгаа билээ. Үнэхээр Ц.Батбаяр гишүүн, хоёр Батбаяр гишүүний барьсан, өргөн бариад энэ 9 гишүүний өргөн бариад байгаа асуудал чинь бас хууль зүйнхээ хувьд асуудалтай байгаад байгаа юм. Үндсэн хууль дээр бол Ерөнхий сайд Засгийн газрын бүрэн эрхийг эхлүүлж дуусгана гээд бүр бүрэн тодорхой биччихсэн байж байгаа. Гэтэл дэгийн хууль дээр болон Улсын Их Хурлын тухай хууль дээрээ Ерөнхий сайдыг бусад Улсын Их Хурлаас томилогддог албан тушаалтнуудтай яг адилхан хэмжээтэй, хэмжээ нь ингээд хуульчихсан байж байгаа байхгүй юу. Тэгэхээр энэ бол Үндсэн хуулийн проблем биш байна. Энэ бол бусад органик хууль дээр байж байгаа зүйл заалтуудын зөрчилдөөн байна. Тодорхойгүй байгаа юм байна. Тодорхойгүй байгаа учраас зарим Улсын Их Хурлын гишүүд ингэж уншиж байна, зарим Улсын Их Хурлын гишүүд ингэж уншиж байна. Ийм ойлголтын зөрүү бол Улсын Их Хурлын гишүүдийн толгой дотор үүсч байгаа гэхээсээ илүүтэйгээр тэр хувь, бичигдсэн хууль дээр чинь тодорхойгүй зүйл заалт байгаа юм байна. Тэгэхээр энийг тодорхой болгох ёстой юм байна, сайжруулах ёстой юм байна гэдэг үүднээсээ Ж.Сүхбаатар гишүүн болон миний бие С.Бямбацогт гээд энэ хуулийн төслийг өргөн барьж байгаа юм. 
Гэхдээ энэ хуулийг яг ийм байдлаар батлах уу, үгүй юу гэдэг чинь бол 76 хүний асуудал байхгүй юу. Одоо Улсын Их Хурлын асуудал байхгүй юу. Тэгэхдээ та нэг юмыг бодох ёстой байхгүй юу. Ингээд хуулийг чинь үл ойлгогдох тодорхойгүй, хоорондоо зөрчилтэй байдал чинь ингээд цаашаа үргэлжлээд яваад байх юм уу, үгүй юм уу. Ингээд дараа дараагийн Ерөнхий сайд чинь нэг гишүүн санал гаргаснаар ингээд асуудал нь орж ирээд ажлаа хийж чадахгүй, ингээд тогтворгүй Засгийн газартай, улс төр нь тогтворгүй ийм байх юм уу, үгүй юм уу. Ажлын хэсэг ерөөсөө биш. 
Э.Мөнх-Очир: - Үгүй үгүй. Тийм юм гаргаагүй юу та нар? 
Х.Тэмүүжин: - Гаргаагүй. 

Э.Мөнх-Очир: - Ер нь бол гишүүд өөрсдөө аливаа нэгэн ийм ноцтой юм нь дээрээс санаачилж байгаа бол бас нэг тодорхой хүмүүсийг ажиллуулаад, одоо манайхан чинь том том хуульчид ярьдаг шүү дээ. Тэд нарыгаа байлгаад тэгээд нэг шүүгээд тунгаачихаад энд маргаан үүсгэхгүйгээр оруулаад ирвэл асуудал нь нэг талдаа л даа. 
Ч.Сайханбилэг: - Хаана логик нь байгаа юм бэ? Ерөнхий сайдыгаа огцруулах болохоор ганц ганц гишүүн оруулж ирнэ гэдэг. Хууль санаачлагч нь болохоороо...

Э.Мөнх-Очир: - Ерөнхий сайдыг огцруулах асуудал яриагүй. Ерөнхий сайдыг огцруулж байна уу, хэнийг огцруулж байгаа нь сонин биш. Би зүгээр та нараас асуусан. Тэгээд үгүй гээд хэлчихлээ. Баярлалаа. 
Х.Тэмүүжин: - Үндсэн хуулийн яг ийм ойлголт нь ямар байдаг юм, харьцуулсан судалгаагаар энэ нь юу илэрхийлдэг юм, Үндсэн хуулийн онол дээр нь. Манайх шиг ийм шилжилт хийж байгаа улс орнууд дээр энэ зохицуулалт яаж явж байгаа юм. Тэрийг бол судалсан. Тэрийг тусгай хүмүүст өгөөд гаргах шаардлагагүй. Тэрийг бол хангалттай материал нь байж байгаа юм. Зүгээр энэ чинь манай проблем байхгүй юу. Манайд улс төрийн соёл төлөвшөөгүй, хуулийг уншдаг техник гэж ярьдаг, тайлбарладаг техник гэж ярьдаг. Энэ шинжлэх ухааны техник нь өөрөө хөгжөөгүй зүгээр л ний нуугүй хэлэхэд би бол одоо Ц.Батбаяр гишүүнээс асуугаад байсан. Нэрийг нь хэлчихээ гээд байгаа байхгүй юу. Би бол нэг юманд итгэдэггүй. Тэрнийхээ төлөө шүүхэд дуудагдсан. Социализмын үед боловсрол эзэмшчихсэн. Тэгээд орчин үеийн ардчилсан Үндсэн хуулийг би мэднэ гэдэг тийм эрдэмтдэд...
Э.Мөнх-Оргил: - Буруу ойлгож байгаад одоо гэнэт уншаад зөв ойлгочихсон юм  уу тэгээд. Чи өөрөө хэллээ. Наймуулаа өргөн барьж байсан. Тэрийгээ, хуулиа буруу ойлгож байсан юм байна. Дараа нь ингээд бид 3 уншсан чинь дөрөвний нэгээс доошгүй юм байна гээд одоо тэгээд зөв ойлгоод байгаа юм уу? Тэгээд яах гэж энийг өргөн барьсан юм тэгвэл. 
Х.Тэмүүжин: - 76 хүн дотор чинь ийм ялгаатай ойлголтууд байна гээд байхад чинь. Э.Мөнх-Очир оо, чи бас...
Э.Мөнх-Оргил: - Чиний өргөн барьсан юмыг ярьж байна. 

Х.Тэмүүжин: - Битгий солиороод бай л даа чи.

Ж.Сүхбаатар: - Х.Тэмүүжин гишүүн одоо тэр. Энэ чинь бол одоо олон удаа ингэж. Түрүүн байна шүү дээ энэ бол юу харуулж байна вэ гэхээр..

Э.Мөнх-Очир: - Чи уурлаад байх юу байсан юм бэ. Чи өөрөө өнөөдөр. Тайлбарлах хэрэггүй шүү дээ. 

Х.Тэмүүжин: - Тайлбар хийж байна шүү дээ. Байж бай л даа. Чи тайлбар гүйцэд сонсчихоод дараа нь асуу л даа. 
Э.Мөнх-Очир: - Та нараас юм асуухаар хариулахгүй байна шүү дээ та нар. 

Х.Тэмүүжин: - Би хариулж байна шүү дээ. 

Э.Мөнх-Очир: - Чи Ц.Батбаяртай маргаад байна шүү дээ. Тэр хүний нэр хэл гээд байх юм. Надад тэр хүний нэр хэрэггүй. Би чамаас юм асуугаад байна шүү дээ. 
Х.Тэмүүжин: - 9 гишүүн чинь ингэж ойлгож байна. Түрүүчийн 8 гишүүн болохоор өөрөөр ойлгоод бид нар өргөж болохгүй юм байна гээд нөгөө саналаа буцаагаад авчихаж байна шүү дээ. Тэгэхээр бидний 8 болохоор өөрөөр ойлгож байна. Тэгэхээр дараагийн асуудал босоод ирэнгүүт энэ 76 дотор чинь ингээд 3, 4 янзаар ойлгоод байна шүү дээ энэ хуулийг чинь. Үндсэн хуулийг биш шүү. Улсын Их Хурлын тухай хууль болон дэгийн хуулийг чинь 3, 4 янзаар ойлгоод байна шүү дээ. Энэ 3, 4 янзаар ойлгож байгаа зүйлээ нэг болгохын тулд бид нар зүгээр санаачлагийг нь гаргаж байгаа юм. Энийг дэмжих үү, үгүй юу гэдэг бол 76-гийн нөгөө өөр өөрөөр ойлгож байгаа хүмүүсийн чинь байр суурь шүү дээ. Тэгээд хэлэлцүүлгийнхээ явцад яриад та 3-ынх бол биш байна гэж хэлж болно. Та 3-ынх мөн байна гэж болно. Энэ бол хэлэлцүүлгийн явцад байхгүй юу. 
Ж.Сүхбаатар: - За өөр асуух асуулттай гишүүн байна уу? 

Ц.Батбаяр: - Та ямар хуулийн заалтаар ингээд. Би асуугаад байна шүү дээ. 

Ж.Сүхбаатар: - Та асуултаа асуучихсан. Э.Мөнх-Очир гишүүн сая асуучихлаа. Одоо өөр гишүүн. 
Ц.Батбаяр: - Ямар хуулиар одоо шууд Засгийн газраас санал авахгүйгээр одоо нэг хоногийн дотор боловсруулаад шууд энэ хууль оруулж ирээд байгаа юм бэ? Энэ чинь Их Хурлын тухай ямар ч хуулийг оруулж ирж...
Ж.Сүхбаатар: - Би танд хуулийн заалтыг нь уншаад өгье. Нэг л их хууль зөрчдөг хүнтэй л юм яриад байгаа юм шиг л юм ярих юм. 
Э.Бат-Үүл: - Ж.Сүхбаатар дарга аа. Ц.Батбаяр гишүүн ээ. Та Ж.Сүхбаатар даргын залинд ороод байна аа.
Ц.Батбаяр: - Аан..

Ж.Сүхбаатар: - Үгүй үгүй. Юун зальтай гэж.
Э.Бат-Үүл: - Асуулт асууж байна гэвэл наад асуудал чинь хэлэлцүүлээд эхэлчихсэн гэсэн үг байхгүй юу. Одоо хэлэлцэх эсэхийг чинь шийдүүлчих гээд байна шүү дээ. 

Тэгэхээр уг нь бид хоёр адилхан. Өөрөө бол энэ хуулийг хэлэлцэхийг эсэргүүцээд байх шиг байна. Би бол Их Хурлын даргаас асуудал авч байж энэ хуулийг хэлэлцэх эсэхийг нь шийдэх гээд байна.
Ж.Сүхбаатар: - Үгүй үгүй. Э.Бат-Үүл гишүүн ээ, яг энэ хуулийнхаа асуудал руу орж яръя л даа.
Э.Бат-Үүл: - Одоо асуулт асуучихаад..
Ж.Сүхбаатар: - Энэ ийм байна Ц.Батбаяр гишүүн ээ. Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуулийн 18.12-т Улсын Их Хурлаас шийдвэр гаргахаар тогтсон болон гол нь Улсын Их Хурлын үйл ажиллагаа, хуралдааны дотоод зохион байгуулалттай холбогдон гарах хууль, Улсын Их Хурлын бусад шийдвэрийн төсөлд Засгийн газраас санал авахгүй байж болно гэсэн 18.12-ын заалттай. 
Үгүй үгүй харин тэгээд 18.12-ыг би танд одоо, эсвэл танд өөрт чинь очиж үзүүлэх үү? 

Ц.Батбаяр: - Наадах заалтыг чинь мэднэ л дээ. Тэгэхээр заавал Засгийн газраас санал авч байж энэ хуульд чинь нэмэлт, өөрчлөлт оруулдаг юм аа гээд тэгээд байгаа шүү дээ. 
Ж.Сүхбаатар: - Үгүй үгүй. Тэр нь харин саяны Их Хурлын дотоод үйл ажиллагаа зохион байгуулалттай холбоотой асуудлаар Засгийн газраас санал авахгүй байж болдог юм аа гэдгийг..
Ц.Батбаяр: - Энэ Их Хурлын тогтоолын үйл ажиллагаа юм уу? 

Ж.Сүхбаатар: - Үгүй ээ, Их Хурлын тухай хуульд би өөрчлөлт оруулах тухай асуудал яриад, Их Хурлын тухай хуулийг чинь өмнө нь зорилго дээр Улсын Их Хурлын зохион байгуулалт, үйл ажиллагааг л журамлаж байгаа асуудал шүү дээ. Дотоод зохион байгуулалт. 
Ц.Батбаяр: - Биш ээ биш. 

Ж.Сүхбаатар: - Түрүүний Э.Бат-Үүл гишүүний асуулт. Д.Дэмбэрэл даргад хандаж тавиад байсан асуулт. Одоо өөрөө хэлэх үү. 
Э.Бат-Үүл: - Би Д.Дэмбэрэл даргаас хэдхэн асуулт асуумаар байна. 

Нэгдүгээрт, яах вэ юуны өмнө одоо энэ хэлэлцэж байгаа асуудал бол Ж.Сүхбаатар, Х.Тэмүүжин гишүүн нарын өргөн барьж байгаа Засгийн газрыг огцруулах асуудлыг Улсын Их Хурлын гишүүдийн дөрөвний нэг нь, Ерөнхий сайдыг огцруулах асуудлыг Улсын Их Хурлын дөрөвний нэг нь санал гаргаснаар хэлэлцэнэ гэдэг ийм хуулийн төсөл оруулж байгаа юм. 

Тэгэхээр Их Хурлын дарга бол мэдэж байгаа. Их Хурлын даргын үүрэг дотор Улсын Их Хурлын гишүүдийн хуулийг хэрэгжүүлэх, Улсын Их Хурлын гишүүд хуулиар олгогдсон бүрэн эрхээ хэрэгжүүлэхэд нь туслах ёстой. 

Өнгөрсөн хавар Ерөнхий сайд С.Батболдыг огцруулах ийм санал гаргах гэж би санал гаргаад. Өөрөөр хэлбэл гишүүн бол санал гаргах эрхтэй. Тэгэхдээ өргөн мэдүүлэхэд зайлшгүй 19 хүн байдаг гээд өргөн мэдүүлээд. Ингээд 19 хүндээ хүрээгүй. Сая Х.Тэмүүжин гишүүн жаахан андуураад ярьчихлаа. Би тэр саналаа буцааж аваагүй шүү дээ. Зүгээр 19 хүний бүрэлдэхүүн бий болж өгөхгүй болохоор нь өргөн мэдүүлээгүй. Үндсэн хуулийнхаа заалт, Улсын Их Хурал дээр бол дөрөвний нэг нь өргөн мэдүүлэх болзол дээр нь байж байгаа. Өргөн мэдүүлнэ, дөрөвний нэг нь гээд. Тэр бүрдсэн тохиолдолд өргөн мэдүүлнэ гээд. Ингээд бид бол хуулийг ингэж ойлгосон. Тэгсэн сая 9 гишүүн өргөн мэдүүлсэн чинь та бол одоо Төрийн байгуулалтын байнгын хороогоор хэлэлцүүлэхээр асуудлыг оруулчихсан. Тэгэхээр энэ яагаад ингэж асуудлыг тавьсан юм бэ гэж. Өөрөөр хэлбэл энэ Ерөнхий сайдыг огцруулах асуудлыг Их Хурлын дарга яг юу гэж ойлгож байгаа юм бэ? Энэ асуудлыг би танаас асуух гэсэн юм. 
Тэгээд энэ асуултыг авч байж би энэ хуулийг хэлэлцэх эсэхийг дэмжих эсэхээ шийдэх гээд байна л даа. Миний ойлгож байгаагаар таны энэ үйлдэл бол хэрвээ Байнгын хороон дарга Ж.Сүхбаатарын хэлдэгээр Үндсэн хуулийн заалтыг тодорхой болгох. Тэгэхгүй бол энэ Үндсэн хууль зөрчсөн ойлголт болоод байна гээд. Миний ойлгож байгаагаар би тэгвэл Үндсэн хууль зөрчсөн гэж ойлгоно шүү дээ таныг. Цэцэд асуудал тавигдана шүү дээ. 
Д.Дэмбэрэл: - Би бол энэ Ерөнхий сайдыг огцруулах асуудал бол Засгийн газрыг эцсийнхээ үр дүнд огцруулахад хүрч байгаа юм байна гэж. Энэ үйлдэл яваад хэрэв огцруулъя гэх юм бол дөрөвний нэгийн саналаар Засгийн газар огцорч байх ёстой гэсэн Үндсэн хуулийн заалттай очиж гарцаагүй зөрчилд орж байна гэсэн ойлголттой байгаа. 
Та бид хоёрын ярилцсан, таны өргөн барих хуулийн төслийг одоо авах авахгүйн тухай бидний ярьж байсан, санал солилцож байсан зүйл бол мөн яг энэ л байж байгаа шүү дээ. Ерөнхий сайдыг огцруулна гэдэг асуудал бол эцэстээ Ерөнхий сайдыг томилж чөлөөлснөөр Засгийн газар огцорч байх учиртай учраас Ерөнхий сайдыг огцруулна гэдэг асуудал нь бол Үндсэн хуулийн заалтын дагуу Улсын Их Хурлын гишүүдийн дөрөвний нэг нь асуудал тавьж байж ирэх юм байна гэж. Та бид тэр дээр ойлголт нэгтэй гэдгээ аль эрт баталсан байхгүй юу. 
Энэ 9 гишүүн яагаад асуудал. Та бол төслөө өргөн бариагүй. Энийгээ ойлгочихсон сайн талтай. Манай 9 гишүүн бол энийг Улсын Их Хурлын чуулган дээр надад аваачаад өргөн барьж байна гээд авчраад гардуулчихсан. Тийм ээ. Та бол төсөл өргөн мэдүүлээгүй. Өргөн мэдүүлсэн төслийг Улсын Их Хурлын дарга одоо яах вэ холбогдох Байнгын хороонд нь өгдөг хуультай. Тэр хуулийнхаа дагуу явж байгаа. 
Энэ асуудал одоо ч гэлээ гэсэн зөрчилтэй явж байна гэдэг утгаараа Төрийн байгуулалтын байнгын хорооноос Ж.Сүхбаатар гишүүн, Х.Тэмүүжин гишүүд асуудал өргөн барьсныг би хүндэтгэж байгаа. Яагаад гэвэл энэ хуулиар гишүүдэд бол бас буруу байхгүй байгаа юм. Яагаад гэвэл гишүүний, Улсын Их Хурлын гишүүний эрхийг, бид бүрэн эрхийг тодорхойлж өгөхдөө үнэн хэрэг дээрээ Ерөнхий сайдын асуудлаа сайн бодсон ч юм уу, бодоогүй ч юм уу тэр 7.1-ийн хэд билээ? 11 билүү, 12 билүү? 7.1.12-т заасан заалтын дагуу гишүүд өргөн барьж байна гэхээр Улсын Их Хурлынхаа хуулийг хүндэтгэх талаасаа бол болж байгаа юм. Цаад агуулгаараа нөгөө бидний хуучин ярилцаад байсан Үндсэн хууль, Засгийн газрын тэргүүн огцрох болоод ирэхийнхээ үед асуудлаа ярих юм бол Үндсэн хуулиа зөрчсөн асуудал болж байгаа юм. 
Тийм учраас Төрийн байгуулалтын байнгын хороо асуудлыг авч хэлэлцээд, би гишүүдэд санал хураагаад хариугаа өгчихлөө гэж ойлгож байгаа. Та нар энийг ингээд хэлэлцэх юм бол Үндсэн хуулийн зөрчилтэй асуудалд орох юм. Ийм учраас энийг цаашдаа Байнгын хороо болон Их Хуралд хэлэлцэх шаардлагагүй юм аа гээд ингээд хариу нь гарчихсан явж байгаа. 
Энэ тохиолдолд яах вэ гэхээр бидний 7.1-ийн тэр 12 дэх заалтаа, энэ заалтаа засчих нь гишүүд иймэрхүү асуудалд орооцолдож Үндсэн хуультай мөргөлдөх ийм асуудалд орохгүй байх. Улсын Их Хурал өөрийнхөө шийдвэрийг Үндсэн хуульдаа нийцүүлэн боловсронгуй болгож байгаа хэлбэр болох юм аа гэж. Би бол энэ гишүүдийн өргөн барьсныг бол, Х.Тэмүүжин, Ж.Сүхбаатар хоёрынхыг бол энэ зөрчлөөс гарах боломжуудыг одоо хуулийнхаа аргаар зохицуулах, тэр дундаа Их Хурал өөрөө энэ асуудлаа шийдээд асуудлаа цаашдаа аваад явах бололцоотой үүднээс өргөн баригдаж гэж ингэж ойлгож байгаа шүү. За баярлалаа. 
Э.Бат-Үүл: - Их Хурлын дарга аа. Ийм юм байгаа юм. Энэ хууль, энэ Үндсэн хууль болон энэ Улсын Их Хурлын дэг юу гэж тодорхой байдлаар Үндсэн хуультайгаа нийцэж ойлгогддог вэ гэвэл миний ойлгож байгаагаар Улсын Их Хурлын гишүүн, Улсын Их Хурлаас томилогдсон албан тушаалтныг огцруулах, чөлөөлөхөөр санал гаргах эрхтэй. Санал гаргах эрхтэй. Тэр Улсын Их Хурлаас томилогддог нэг албан тушаалтан нь бол Ерөнхий сайд. Тийм учраас Ерөнхий сайдаар огцруулах уу, үгүй юу гэдгээр санал гаргах эрхтэй. Тэгэхдээ Ерөнхий сайд огцорсноор Засгийн газар огцордог учраас яг өргөн мэдүүлэхэд 19 байх ёстой. Өргөн мэдүүлэхэд. Санал гаргахад. 
Тэгэхэд та ямар байдал хийсэн юм бэ гэхээр зэрэг одоо тэгэхээр таны ярьж байгаа зүйлээс их будлиантай байдал болчихгүй юу. Таны өрөөнд очиж өргөн баривал одоо та бол буцаах байсан. Их Хурлын хуралдаан дээр зориуд нийтийн өмнө өргөн барьсан чинь та өргөн барьсан гэж үзсэн байна шүү дээ. Ингэж асуудлыг та тавьснаас болж будилчихгүй юу. Яагаад вэ гэхээр Улсын Их Хурал дээр энэ бол нэлээн тодорхой ойлголт байсан юм. Ерөнхий сайдыг огцруулъя гээд би санал гаргаж болно. Ерөнхий сайд огцорсноор Засгийн газар огцордог учраас өргөн мэдүүлэхэд 19 байх ёстой. Ингэсэн чинь л юм будлиулаад хаячихлаа шүү дээ. 
Тэр тусмаа та одоо сая хэлэхдээ бол Их Хурлын хуралдаан дээр Их Хурлын гишүүд өргөн барьчихсан учраас би бол одоо нөгөө өргөн барих болзол хангаагүй зүйлийг хүлээгээд авчихсан байгаа байхгүй юу та. Өргөн барих болзол хангагдаагүй зүйлийг хүлээж авснаас болоод. Одоо дээрээс нь ингээд энийг нэг мөр болгоё гээд бүр хууль оруулж ирээд байна шүү дээ. Тэгээд сая өөрөө Их Хурлын дарга хэллээ шүү дээ. Надад ингээд өргөн барьчихсан. Би энийг чинь хэлэлцэхээс яах юм гэж хэллээ шүү дээ. Би бол өрөөнд нь очиж өргөн барих гээд байна шүү дээ. Ер нь бол хуралдааны үед Их Хурлын даргад өргөн барина гэж дэг байдаг юм уу? 
Д.Дэмбэрэл: - Ер нь үүнээс хойш байна шүү дээ энд зөрчилтэй зүйл нь бол Улсын Их Хурлын гишүүд тэр зааланд өргөн барина гэдэг тийм жишиг бол байхгүй л дээ. Яах вэ зүгээр гишүүд тэгээд аваачаад өгсөн л дөө. 
Аваагүй ч биш. Би бол энэ...
Ц.Батбаяр: - Зугтаагаад аваагүй шүү дээ. Их Хурлын дарга аа. 
Д.Дэмбэрэл: - За хүлээж бай. Тэр зугтаасан ч юм байхгүй. Харин энийг нэг мөр тайлбарлачихъя. Би бол энэ гишүүдэд цаг өгсөн юм байгаа юм шүү дээ. Энэ бол дөрөв дэх өдөр байсан юм. Тав дахь өдрийн өглөө 30-д надад та нар энэ төслөө авчраарай тэгээд ярилцъя гэж. Тэгсэн тав дахь өдрийн өглөөний миний өгсөн цагийг одоо тоохгүй тэр дэд дарга нар дээгүүр одоо өргөн барина энэ тэр гэж гүйж байгаад та нар ерөөсөө энийг авахаасаа айж байна гэнэ үү нэг хачин юм хэлээд чуулган дээр аваачаад уншаад өгч байсан юм л даа. 
Үүнээс хойш төсөл өргөн мэдүүлэх асуудал бол тэр явдаг журмаараа л явж байх ёстой. Тэр бол ажил шүү дээ. Тэр албан ажлаараа. Энэ албан ажил явуулах үедээ энийгээ улс төржүүлдэг байдлаа зогсоох хэрэгтэй. Надад бичиг өгөх, төсөл өргөн мэдүүлэх чинь жирийн ажил байхгүй юу. Тэр чуулган дээр аваачиж өгдөг бол гишүүд яарсан юм байлгүй дээ. Илүү зан болсон. Цаашдаа ийм явдал бол чуулган дээр орж төсөл өргөн мэдүүлдэг барьдаг тийм юм бол гишүүд хэрэггүй ээ. Энэ бол их муухай зүйл болсон юм аа. 
Тэр авахгүй гээд байсан юм биш. Миний өгсөн цагаар л аваад ирэх ёстой шүү дээ. Хэн зугтаасан юм. Хэн ч тэрнээс зугтаагүй шүү дээ. Ямар ч төслөө өргөн мэдүүлж болно. Тэр төсөл нь зохих шаардлагаа л хангасан байгаа бол би Байнгын хорооддоо шилжүүлнэ. Гишүүд зүгээр төсөл өргөн мэдүүлэхийн урд тал дээр ярилцах ярилцлагууд бол. Э.Бат-Үүл гишүүн бид хоёрын бол зарчмын яриа. Бас л албан ажлын яриа шүү дээ. Зүгээр албан ажлын ярианд бид хоёр ойлголцсон. Энэ гишүүд маргааш өглөө нь 9.30-д төслөө аваачаад над дээр ярилцсан бол би хэлнэ шүү дээ. За наадах чинь уг нь бол ингэж ингэж байгаа. 19 гишүүн өргөн барихгүй бол наадах чинь Үндсэн хуультайгаа очиж мөргөлдөнө. Гээд л тантай ярьдаг яриа шиг яриа болох л байсан л даа. Тэгээгүй л явчихсан байхгүй юу. Нэгэнт төсөл нь өгчихсөн. Авчихсан болохоор нь би уг асуудлыг Төрийн байгуулалтын байнгын хороонд шилжүүлсэн ч гэж байна шүү дээ. 
Энэ бол маргаан болоод байх зүйл биш. Жирийн албаны явж байгаа цааштай нааштай ажлуудыгаа бид нар ер нь улс төр болгож ярьдагаа л одоо болиод ажил хэрэгч байдлаар асуудалдаа хандаж цаашдаа явж байя. Энэ талаар Э.Бат-Үүл бидний ойлголт болон гишүүдийн ойлголт сүүлийн үед нэгдэж байгаа байх. Энэ хуулийн заалтуудаасаа болоод нэгдмэл ойлголтгүй байдал гараад иймэрхүү асуудал яваад байгаа юм байна гэдэг нь ойлгогдож байгаа юм. Баярлалаа. 
Ж.Сүхбаатар: - Түрүүн Ц.Батбаяр гишүүн асуучихсан шүү дээ. Одоо бусад гишүүдээс асуух асуулттай гишүүн байна уу. Та дараа нь санал дээр хэлчих л дээ. 
Ц.Батбаяр: - Би Их Хурлын даргаас асуучихъя л даа. 

Ж.Сүхбаатар: - С.Ламбаа гишүүн. 

С.Ламбаа: - Даргыг ороод ирсэн дээр нь би нэг юм тодруулчихмаар байна л даа. Төсөл өргөн барьсан гэж яриад байх юм. 
Ж.Сүхбаатар: - Албан бичиг өгсөн.

С.Ламбаа: - Би бол одоо өргөн барьсан зүйлийг төсөл гэж үзэхгүй байгаа шүү дээ. Яагаад вэ гэхээр наад хэлээд байгаа хуулийн чинь дагуу төсөл өргөн барина гэдэг чинь тогтоолынхоо төсөлтэй, танилцуулгатай, бүх юм нь яг ном журмаараа хийгдсэн юмыг л, Улсын Их Хуралд өргөн барьсан юмыг л төсөл гэдэг юм байгаа биз дээ. Би тийм л төсөл өргөн барьдаг шүү дээ. 
Би тэр өгсөн юмыг нь үзэхэд бол зүгээр л албан бичиг л байсан шүү дээ. Та төсөл гэж яриад байх юм. Ямар сонин юм бэ. Тийм юмыг, одоо зүгээр ийм юмыг л төсөл гээд л өгөөд байх уу тэгвэл. Бичиг гээд. 
Э.Мөнх-Очир: - Авсан юмыг та тайлбарлаад яах вэ дээ. Дарга төсөл авсан гэж хэлээд байхад. Та тайлбарлаад...

Ж.Сүхбаатар: - Гэхдээ ер нь хуулийнхаа асуудал руу одоо ерөнхийдөө орохгүй бол. Миний нөгөө өргөн барьсан төсөл чинь бол тодорхой шүү дээ. 
Д.Дэмбэрэл: - Энэ Байнгын хороон дээр бол гишүүд бол тэгж үзсэн юм билээ. Би ч гэлээ гэсэн чуулганы хурал дээр энэ оруулж ирсэн гишүүдийн санал юм даа. Одоо төсөл гэхээсээ илүү энэ санал юм. Санал тавьсан байгаа юм л даа. Тэгэхэд би хэлсэн шүү дээ. Энэ төсөл нь хаана байна вэ гэж. Ер нь цаашдаа Улсын Их Хурлын даргад төслөө өргөн мэдүүлэх ёстой юм шүү. Энэ бол шийдвэрийн төсөл байх ёстой юм. Энийг манай өргөн барьсан гишүүд бас нэг хууль харж байгаад арай өөр тайлбар хийсэн явдал бий. 
Тамгын газар энэ тогтоолын төслийг нь, өөрөөр хэлбэл Ерөнхий сайдыг огцруулах тухай санал тавьж байгаа бол санал, үндэслэлүүдээ бичээд. Хажууд нь тогтоолын төслөө хавсаргана аа даа. Тэр бол үүнээс хойш их зарчмын зүйл шүү. Тэрийгээ хамтад нь өргөн барих асуудал бол гишүүдэд байгаагүй. Гишүүд бол тэрийгээ юу гэж тайлбарласан бэ гэхээр Тамгын газар замаас нь хийгээд өгчихдөг хуультай юм аа гэж. Хуульч яг. Тамгын газар тийм хариуцлага хүлээх ч юм уу, үгүй ч юм уу. Энэ төслөө өргөн мэдүүлж. Тогтоолын төслөөсөө булзсан явдал нь бол энэ гишүүдийн энэ өргөн барьсан зүйлийг нь зүгээр жирийн санал гэж Байнгын хороон дээр яригдахад хүрч байгаа зүйл шүү. Энийг бол бас анхаарах зүйл. 
Ер нь энэ болоод байгаа зүйл бол бид нар өөрсдийнхөө ажиллагааныхаа явцад л анхаарах зүйлүүд яригдаад байгаа болохоос биш энд бол нэг ажил хэргийн зүйл бага л болоод байгаа. 

Ж.Сүхбаатар: - За Ц.Батбаяр гишүүн нэг удаа асууя. Тийм ээ. 

Ц.Батбаяр: - Би Их Хурлын даргаас асуучихмаар байх юм. Их Хурлын дарга өглөө 9 цаг 30 минутад гэж битгий тэгж, та тэгж барин тавин худлаа яриач. Бид 11.00 цагт тань дээр өөрөө ороод тийм ээ, Н.Батбаяр гишүүн ороод өгье гэсэн. Та одоо Г.Батхүүд өгчихөө гэсэн. Г.Батхүүд өгөх гэсэн Г.Батхүү өрөөнд нь ороод байж байсан. Бид цаг шахуу хүлээсэн шүү дээ. Зугтаагаад орж ирээгүй шүү дээ. Байж байгаад. Тэгээд дараа нь Н.Энхболд даргад өгөх гээд яасан. Н.Энхболд дарга би авахгүй гээд тэгсэн. Ингэж нэг барин тавин юмыг битгий яриач. Их Хурлын дарга аа. Хүсье. 
Хоёрдугаарт нь, би нэг юм асуух гээд байна. Өнөөдөр байна шүү дээ Их Хурлын хуульд чинь яг бид тэр дагуу албан бичгээ л өгсөн. Саналаа өгсөн. Тийм тийм юм бүрдүүлнэ гэдэг юм, Их Хурлын тэр юм чинь байхгүй ээ. Та урьд нь өмнө огцруулж байсан сайд нарын чинь юмнуудыг би бүгдийг нь харсан шүү дээ бас. Тэгээд ингэж яриад байх юм. 
Хоёрдугаарт, энэ Ерөнхий сайд огцрохоор Засгийн газар огцордог гэж ямар юм яриад байгаа юм бэ? Энэ чинь Их Хурал чинь Ерөнхий сайд. Засгийн газар чинь Ерөнхий сайд тийм ээ, Засгийн газрын гишүүдээс хоёулангаас нь бүрддэг юм шүү дээ. Ганцхан Ерөнхий сайдаас бүрддэггүй юм. Өнөөдөр хуулинд Ерөнхий сайд огцорно. Тэгэхээр нь Засгийн газар огцорно гэсэн заалтаа гаргаад ир. Тэгвэл өнөөдөр С.Баярын Засгийн газар, С.Баяр чөлөөлөгдөөд явахдаа тэгвэл Засгийн газар нь яагаад огцроогүй юм. 
Ж.Сүхбаатар: - Өөрчлөгдсөн шүү дээ. 

Ц.Батбаяр: - Тэр чинь хоёр ондоо ойлголт байхгүй юу. Иймэрхүү юмнуудаа бид бас, хуулийг би түрүүнээс хойш хэлж байна шүү дээ. Их Хурал өөрөө зөв ярьж, зөв суръя. Тэгэхгүй бол ард түмэн чинь дандаа буруу ярьж, дандаа. Дандаа үзэмжээрээ бид нар юманд ингэж хандахаа болъё. Хуулийг хэн дуртай хүн нь бас тайлбарлахаа болъё гэж. Тэгээд би сүүлдээ айгаад одоо тэр хуульч гэдэг улсуудаас асуугаад байдаг болчихоод байгаа юм л даа. Өөрөөрөө тайлбарлахаа болиод. 
Тэгээд хуульч нар чинь бүгдээрээ дандаа нэгддэггүй юм байна. Нэгийгээ дандаа үгүйсгэж явдаг юм байна. Үгүй нээрээ. Зовлонтой юм байна. Тэгээд дандаа өөр өөрийнхөө тайлбарладаг юм байна. Тийм учраас энэ дээр бас нэг та. Зөв л ойлголт энэ ард түмэнд, хэвлэл мэдээлэл дээр өгөөчээ гэж үзэж байгаа учраас хэлж байгаа юм. 
Тэгээд өөрөө Үндсэн хууль, одоо цэцийн дүгнэлт бид гаргуулах гээд яваад байдаг. Тэгсэн чинь одоо энэ хуулийн заалт ингэж орж ирчихээд байдаг. Би одоо юу гэж ойлгох вэ. Өөрсдийгөө хамгаалахын тулд нэг ийм хуулийн заалт хийгээд. Хөөрхий муу Байнгын хороон дарга, шаварт унасан шарын эзэн хүчтэй гэхчихээр муу Сүхээ чи энэ хуулийн төсөл санаачил гээд. Тэгээд Сүхээ нь болохоор хөөрхий муу Х.Тэмүүжин, С.Бямбацогт хоёрыгоо дагуулаад тэгээд явж байна. Би бол шууд тэгж хэлж байна. Анх ямар үг хэл яриад явж байсан. Одоо дараад нь ямар үг хэлээд юугаа ярьж байгааг нь бид бүгд хараад л байгаа юм шүү дээ. Би дуугарахгүй л байгаа болохоос биш. 
Д.Дэмбэрэл: - Тэр барин тавин битгий худлаа хэлж бай л даа. Өөр чинь үгээр. Наадах чинь ийм байхгүй юу. Дөрөв дэх өдрийн 3 цагаас хойшхи ажил шүү дээ. 3 цаг болж байхад над дээр Н.Батбаяр гишүүн орж ирсэн байхгүй юу. Тийм. Би харин хэлж байна шүү дээ. Барин тавин битгий худлаа хэлж байгаачээ гэдгээ өөр дээрээ аваачээ. Үдээс хойш болсон асуудлууд шүү дээ. Би бол маргааш өглөөний 9 цагт гээд 3 цагт гараа бариад гарч байхад үдээс хойш л та нар тийм юм манаргаад байсан шүү дээ. 11 цаг, үдээс өмнө. Тийм барин тавин юм байхгүй нөхөд өө. 
Ж.Сүхбаатар: - За тэгэхээр юу яая. Одоо энэ хуулийнхаа асуудал руу ороод явъя. Өнгөрсөн асуудлуудтай холбоотой юм болоод явчихаж байна. 
Э.Бат-Үүл: - За би тэр хуультай холбогдсон асуулт байна. 

Ж.Сүхбаатар: - Д.Энхбат гишүүн. 

Д.Энхбат: - Ерөнхийдөө яг энэ асуудлаар бид нар бол техникийн хувьд дэмий маргаан луу ороод байх шиг харагдаад байх юм. Ерөөсөө Засгийн газар маань Ерөнхий сайд огцорсноор огцрох уу, аль эсвэл Засгийн газар маань Ерөнхий сайд болон гишүүдээс бүрдэнэ гэдэг хоёр хувааж ойлгох уу гэдэг онолын маргаан луугаа орж байна шүү дээ. 
Ж.Сүхбаатар: - Тийм.

Д.Энхбат: - Тэгэхээр миний ойлгож байгаагаар Д.Дэмбэрэл дарга, Э.Бат-Үүл гишүүн хоёр бол Ерөнхий сайд, Засгийн газар хоёр салшгүй юм аа гэж ойлгодог улсууд учраас эхний үйлээр бол харилцан логик ойлголтод хүрээд ингээд шийдвэрээ гаргажээ. 

Хоёрдугаар ойлголт дээр дараагийн 9 гишүүн бол Засгийн газар бол Ерөнхий сайд ба гишүүдээс гэж хоёр тусдаа юм аа гээд өөр ойлголттой улсууд орж ирж байгаа учраас энэ асуудал хуулийн цоорхой мэт болоод өнөөдөр гарцаагүй орж ирж байгаа юм байна. 
Тэгэхээр энэ чинь бол эхэлж Э.Бат-Үүл гишүүн Д.Дэмбэрэл дарга хоёр ойлголцсон нь ч зөв. Дараагийн орж ирж байгаа улсууд ч зөв байх нь байна шүү дээ. Яагаад гэвэл энэ чинь хоёр өөр ойлголт байгаад байгаа учраас. Тийм учраас Төрийн байгуулалтын байнгын хороо бол өнөөдөр Ерөнхий сайдын асуудал биш харин хуулийг хоёр янзаар ойлгож байгаа энэ алдааг л нөхөх зорилгоор хуралдаж байна гэж ойлгоод байгаа шүү дээ. Тийм учраас энэ бол аль алинаа буруутгаад байх юм ерөөсөө алга харагдаад байх юм. 
Ж.Сүхбаатар: - Харин тийм учраас Д.Лүндээжанцан даргын хэлдэг дээр бол ер нь манай Монголын улс төр тийм байна шүү дээ. Заавал нэг ялагч, яллагдагчийг гаргах гээд дайраад байдаг. Таны хэлдэг яг үнэн. Төсөл санаачилж байгаа улсууд энд бол ерөөсөө энэ бол эрх зүйн талаас нь хандъя. Улс төрийн маргаан биш энэ бол эрх зүйн маргаан гэж ойлгоё. Тэгж ойлгосныхоо үндсэн дээр тэгвэл эрх зүйн шийдлийг нь гаргая гэж. Жишээ нь, Германы Үндсэн хуулинд Канцлер Засгийн газрын гишүүдээс бүрдэнэ гээд парламент нь зөвхөн Канцлерыг л томилж байгаа байхгүй юу. Сайд нарыг нь томилдоггүй. 
Засгийн газрыг өөрчлөх тухай асуудал Японд ч бай, Британид бай яригдлаа гэхэд Ерөнхий сайдыг л өөрчлөх тухай ярьдаг байхгүй юу. Засгийн газрыг гэж ярихдаа давхар. Тэгэхээр энэ бол сонгодог ойлголт ч гэсэн саяны хэлдэг, таны хэлдэгээр Үндсэн хуульд бид яг энэ ойлголтоор хандсан боловч Улсын Их Хурлын тухай хууль дээр энийг одоо ерөнхий заалтаар хийсэн учраас манай энэ гишүүд маань энэ дээр яриад байгаа. Тэгээд манай төсөл санаачилсан зарим улсууд ч гэсэн энийг зөвшөөрөөд байгаа байхгүй юу. Энэ хуульд хэдүүлээ дархлаа хийгээд, нэг мөр хийгээд өгөх юм бол Монгол төрийн бодлогод энэ зөв өө. Бид бол энэ талаас нь ч хандсан бас болж байгаа юм. Нөгөө талаас та бүхэн бидэнд хүндэтгэлгүй хандаж байна. Есийн есөн гишүүн. Энэ чинь хууль тогтоох бүрэлдэхүүний тодорхой хэсэг. Бидэнд тодорхой шаардлага тавигдаж байна. Тэгэхээр энэ шаардлагынхаа хүрээнд Улсын Их Хурал хуулийн дагуу асуудлаа авч үзээчээ гээд байгаа байхгүй юу. Тэгэхээр Байнгын хороо өөрийнхөө механизмыг ашиглаад хоёр удаа авч үзсэн. Хоёр удаагийн авч үзсэнийг энэ бол буруу байна гэж үзсэн байхгүй юу. Тэгэхээр бидэнд ямар шийдэл үлдэж байна вэ гэхээр бидэнд байгаа хамгийн том дээд эрх мэдэл бол хууль тогтоох эрх мэдлийг хэрэгжүүлэх явдал байгаа юм. 
Тэгэхээр саяны энэ хүрээндээ таны хэлснээр ойлгоод асуудлаа ингээд зөв зүйтэй оруулж ирж байгаа. Ингэсний үр дүнд энэ 9 гишүүн маань ч одоо эвгүй байдалд ороод ялагдаж байгаа юм байхгүй. Магадгүй одоо миний нэр дээр хаяглаад янз бүрийн юм хэлэхийг үгүйсгэхгүй. Гэхдээ би ч одоо тэр дээр янз бүрийн юм болоод байх юм байхгүй. Эцсийн дүндээ яг таны саяны хэлдэгээр гаргалгаагаа гаргаад Үндсэн хуультайгаа нийцүүлээд явъя. 
Ер нь Улсын Их Хурлын тухай хууль тогтоомжийн чинь эхний хэсэг дээр тэгж байгаа шүү дээ. Монгол Улсын Үндсэн хууль, бусад хуулиас бүрдэнэ гэж байгаа байхгүй юу. Тэгэхээр Үндсэн хууль анхдагч байхгүй юу. 
Э.Бат-Үүл: - Би нөгөө Д.Дэмбэрэл даргыг ирэхээр, Д.Дэмбэрэл даргаас хуулийн асуудлаар асуух гээд байна шүү дээ. 

Тэгэхээр ийм байгаа юм. Би зүгээр хуулийг оруулж ирэхдээ энэ бол би оруулж ирэх шаардлага бол, нэг бол энэ хууль Үндсэн хуулийн заалтуудаар нэлээн өргөн тайлбарлаад оруулж ирэх ёстой байсан л даа. Би зүгээр хууль болгоод оруулж ирсэн явдлыг л тодруулах гээд байна. 
Ийм юм байхгүй юу. Ерөнхий сайд огцорвол Засгийн газар огцордог юм. Сайд огцорвол Засгийн газар огцрохгүй. Тэр бол хамаа байхгүй. Тийм учраас Ерөнхий сайдын асуудлыг тавихдаа Засгийн газар огцрох учраас 19 хүнээр тавьдаг. Сайд огцорсноор Засгийн газар огцордоггүй учраас сайдыг бол зүгээр тавьж болдог. Болзол байдаггүй. Уг нь бол хуучин мөрдөж байсан нь бол сайдыг огцруулах асуудлыг Ерөнхий сайдад тавиад, авахгүй бол Их Хурал өөрөө санаачлагаараа огцруулдаг ийм л байсан. Тэгэхээр өөрөөр хэлбэл та нарын өргөн барьсан хуулиар Ерөнхий сайдыг огцруулбал 19 хүн гээд тавьчихаар байна шүү дээ Их Хурлаас томилогддог албан тушаалтны талаар Их Хурлын гишүүд санал чөлөөтэй гаргах эрхтэй гэдэг хаагдчихгээд байгаа юм шиг санагдаад байгаа юм. Өөрөөр хэлбэл Ерөнхий сайдыг. Юу гэж бичих ёстой вэ гэхээр Ерөнхий сайд огцорсноор Засгийн газар огцордог учраас тийм ээ, Ерөнхий сайдыг огцруулахын тулд 19 хүн байх ёстой гэж тавих ёстой байхгүй юу. Тэгвэл Үндсэн хуультайгаа яг нийцэж байгаа юм. Энэ Үндсэн хууль дээр тийм бас бодоогүй хийсэн биш шүү дээ. Энэ чинь аягүй бодож хийсэн шүү дээ энийг чинь. Нэгдүгээрт. 
Хоёрдугаарт, одоо Д.Дэмбэрэл даргатай холбогдуулсан. Би зүгээр энэ асуудлыг яагаад тавьчихаагүй юм бэ гэж асуух гэсэн юм. Энэ Их Хурал анх батлагдаад дэг ярилцах, энэ шинэ Их Хурал байгуулагдаад л дэг, хууль ярих үед бидний тавиад байсан санал. Өөрөөр хэлбэл Д.Дэмбэрэл дарга түрүүн маш чухал нюанс гаргаж ирсэн. Тэр нь юу гэхээр Ерөнхий сайдыг огцруулах гэж байгаа бол шийдвэрийнхээ төслийг оруулж ирээчээ гэж. Тэгэхээр Их Хурал бол шийдвэрийн төслийг хэлэлцэх ёстой юм шүү дээ. Тийм ээ. Шийдвэрийн төслийг хэлэлцэх ёстой. Тэгэхээр манайд шийдвэрийн төсөл яаж хэлэлцэх ёстой вэ гэхээр зэрэг манай Үндсэн хууль дээр бас нэг айхтар заалт заасан байдаг байхгүй юу. Ерөнхий сайдын бүрэн эрхэнд дараагийн Ерөнхий сайд томилогдсоноор дуусгавар болно гэж байдаг юм. Дараагийн Ерөнхий сайд томилогдсоноор. Тэгэхээр зэрэг тэр шийдвэрийн төсөл дээр чинь юу явах ёстой вэ гэхээр зэрэг шинэ Ерөнхий сайдын нэрийг зааж өгөх ёстой байхгүй юу. Тэгэхгүй бол яах вэ гэхээр, аюул нь яадаг вэ гэхээр зэрэг жишээ нь одоо 1998 онд Ц.Элбэгдорж 6 сар Ерөнхий сайдын үүрэг гүйцэтгэгч хийж Монголын ямар ч хууль дээр байхгүй статустайгаар Ерөнхий сайд байсан байхгүй юу. 
Жишээ нь, одоо ийм байдаг. Бельги шиг одоо 2 жил Ерөнхий сайдаа томилж чадахгүй бол одоо Ерөнхий сайдаасаа огцруулах шийдвэрийг Их Хурал гаргаад хаячихсан. Гэхдээ нөгөө Үндсэн хуулиараа бүрэн эрхээ хадгалж байгаа Ерөнхий сайд ямар ч шийдвэр гаргана шүү дээ. Балбад бол тийм шийдвэр гарчихсан байхгүй юу. Огцорсон Ерөнхий сайд нь дараагийн Ерөнхий сайд томилогдож чадахгүйгээс болоод маш ноцтой шийдвэрүүд гаргаад яваад өгсөн. Огцорсон юм чинь ямар ч асуудал алга байна шүү дээ. Тэгэхдээ Үндсэн хуулиар бүрэн эрх нь байж байгаа байхгүй юу. 
Тийм учраас шийдвэрийн төсөл дээр зайлшгүй дараагийн Ерөнхий сайдын нэр байх ёстой. Энэ бол бид яах вэ дээ Үндсэн хуулиа барихдаа нэн ялангуяа парламентэт ёсон дээр бол Германы жишгийг барьсан. Герман бол яг ийм жишигтэй. Канцлерыг огцруулах санал дээр парламент гаргаж болно. Дөрөвний нэг нь гаргаж болно. Гэхдээ дараагийн Канцлерын нэрийг оруулж ирэх ёстой гэж. Шийдвэрийн төсөл дээр байх ёстой. Өөрөөр хэлбэл энийг огцруулснаар энэ Ерөнхий сайдаар томилогдохоор Ерөнхий сайдыг шийдвэрийн төсөл дээр тавьж байгаа байхгүй юу. Тэгж л оруулдаг байхгүй юу даа. Ийм хоёр зүйлийг яагаад оруулж ирээгүй юм бэ гэж асууж байгаа юм. 

Ж.Сүхбаатар: - Тэгэхээр энэ таны хэлж байгаа асуудал дээр нэгд зүгээр хэвлэл мэдээллийн байгууллагууд ч, манай гишүүдийн дунд ч гэсэн үг хэлэхдээ нэг зүйл бас анзааргагүй хэлээд байгаа юм. Дөрөвний нэгээс доошгүй биш ээ, 9 гишүүн тавихаар Ерөнхий сайдыг огцруулах асуудал огцруулна, огцруулахгүй гэсэн маягийн юм яриад байгаа юм. Энэ бол зүгээр огцруулах тавих саналыг гаргахад Улсын Их Хурал хэлэлцэж эхлэх босго байхгүй юу. Тэрнээс огцруулахгүй шүү дээ шууд. 
Тэгээд ер нь зүгээр нэг ийм зарчим байгаа. Парламент дэх Засгийн газрын, парламентээс томилогдсон Ерөнхий сайд гэдэг бол парламентын олонхийн бүлэг дээр түшиглэсэн Ерөнхий сайд байдаг. Тэгэхээр цөөнх нь дандаа улс төр хийж байдаг учраас сөрөг хүчин бол асуудал тавьж Ерөнхий сайдыг огцруулах асуудлыг үргэлж тавьдаг. Тэгэхээр тавихдаа хариуцлага тооно гэж тавьдаг. Улс төрийн хариуцлага тооцно. Тэгэхээр тэгж тавихдаа сөрөг хүчин бол сая хэлж байна шүү дээ. Намын бүлэг гээд сая Д.Лүндээжанцан дарга хэлж байна. 8 хүнтэй байж болно. Ингээд хийж болдог. Гэхдээ энэ дээр төрийн ажил хэргийг яг улс төрийн түвшинд улс төр хийж байгаа гэдгийг нь хэзээ яаж хүлээн зөвшөөрөх вэ гэхээр зэрэг манай нөхцөлд дөрөвний нэгээс доошгүй нь тавьчих юм бол хэлэлцэн шийдвэрлэнэ гэж байгаа. Тэрнээс огцруулна гэсэн үг биш. Угаасаа логикоороо бол Ерөнхий сайд огцрохгүй. Улс төрийн хариуцлага хүлээлгэх гэж байгаа учраас. Ямар тохиолдолд илүү огцруулах асуудал илүү тавигдаж байна вэ гэхээр хуулийн гэм буруутай нь Үндсэн хуулийн цэц гэдэг юм уу, гэмт буруутай гэдэг нь хууль хяналтын байгууллага эцэслэн тогтоосон байх юм энэ асуудал дээр өөрөөр хандана. Гэтэл Улсын Их Хурлын гишүүд юм уу, Улсын Их Хурал дахь намын бүлгүүд бол хуулийн гэм буруутайг тогтоодоггүй учраас цэвэр би таныг дэмжихгүй байна. Та ийм алдаа гаргасан байна, иргэд танд итгэхгүй гэж асуудлаа тавьдаг. 
Тэгэхээр яг саяны таны хэлж байгаа асуудал дээр бол огцруулах санал дээр хэлэлцэх эхлэх тухай асуудал дээр яг тавьж байгаа учраас бид нар энд хэлэлцэх тухай асуудал дээр Засгийн газрыг огцруулах саналыг дөрөвний нэгээс доошгүй нь албан ёсоор тавиад Улсын Их Хурал хэлэлцэнэ, тэгээд шийдвэрлэнэ гэдэг тэр үндэслэл дээр нь л тавьж байгаа юм. Тэрнээс яг тэр огцруулах уу, огцруулахгүй юу гэдэг асуудал бол тусдаа дараагийн шатны, хэлэлцэх гэдгээсээ дараагийн шатны асуудал болчихож байгаа байхгүй юу. Тэгэхээр тэр утгаар нь тавьсан. 
Таны асуудлууд бол илүү тэр дараачийн асуудлуудыг ярьж байна. Тэгэхдээ яг таны сая сүүлд нь хэлсэн шинэ Ерөнхий сайдын нэрийг нэрлэдэг явдал бол ганц Германд ч биш бусад улс орнуудад байгаа юм. Яагаад гэвэл эрх баригч нам дотооддоо Ерөнхий сайдыг огцруулах асуудлыг шийдэж байгаа бол тэрэнтэй зэрэгцүүлээд дараагийнхаа хүнийг тодруулаад зөрүүлээд оруулаад ирдэг. Тэр зөрж орж байгаа хүн нь тэртээ тэргүй олонхиосоо гардаг учраас ингээд явчихдаг. Эвсэл байх юм бол эвслийн хүрээнд яригдаад явчихдаг байхгүй юу. Ийм л юм байж байгаа юм. Энэ дээр Х.Тэмүүжин гишүүн нэмчих. Тийм ээ. 

Э.Бат-Үүл: - Яг үнэндээ бол бусад улсад энэ практик үнэхээр байдаг. Дараагийн Ерөнхий сайдаа томилчихдог. Шууд. Тэгэхгүй тэгээд л нэг муу Ерөнхий сайдын мууг үзээд л, нэг тийм улс төр хийж жүжиглэдэггүй. Тийм ээ. Жишээл нь, одоо бүгд л тийм байгаа шүү дээ. Дараагийн намын даргаа томилчихдог биз дээ. Тийм биз дээ. 
Х.Тэмүүжин: - Э.Бат-Үүл гишүүний ярьж байгаа зүйлүүд бол үндсэндээ манайд сүүлийн 20-иод жил тогтчихсон байсан ойлголт байсан юм. Шинжлэх ухааныхаа түвшинд ч, улс төрийнхөө соёлын түвшинд ч, төрийн байгууллагын үйл ажиллагааны хүрээнд ч гэсэн. Гэхдээ юу болж хувирсан бэ гэхээр бас ингэж ойлгох албагүй гэдгийг харуулж байгаа тийм практик шинээр гараад ирчихэж байгаа байхгүй юу. Шинээр ингээд гараад ирэхээр энийг бол зайлшгүй шийдэх ёстой юм байна гээд. Энэний ард дахиад нэг нүх үлдэж байгаа юм. Энэний ард. Энэний ард Үндсэн хууль дээр байж байгаа Засгийн газрын гишүүдийн тал нь огцорвол Засгийн газар, Ерөнхий сайд огцроод, Засгийн газар бүрэн бүрэлдэхүүнээрээ огцорно гэсэн нэг ийм заалт байж байгаа. Тэгвэл нэг нэгээр Улсын Их Хурал, Засгийн газрын гишүүдийн талыг нь дахиад өргөн барьчихвал энэ чинь 19-ынхөө квотыг авах уу, үгүй юу гэдэг асуудлыг дахиж шийдэж өгөхгүй бол дахиад л цаана нь бас асуудал байгаа. 
Тэгэхээр Монгол Улсын хувьд бол Ерөнхий сайдыг огцруулах асуудал бол 19. Яагаад гэвэл Засгийн газартай адилхан. Мөн Засгийн газрын гишүүдийн тэн хагасыг гэдэг нь бас 19 гэдгийг бас хуульчилж өгөхгүй бол бас цаана нь дахиад ийм онгорхой нүх үлдэнэ. Энэ бол юу вэ гэхээр манай Засгийн газрын, Улсын Их Хурлын тогтоол дээр Засгийн газар болон Ерөнхий сайдын юмнуудтай холбоотой асуудал учраас Улсын Их Хурал нэг хууль тогтоож байгаа бол асуудлыг нэг шийдье, бүрэн шийдье гэж байгаа бол цогцоор нь энийг бас харах л ёстой юм. Өнөөдрийнхөө хувьд бол бидний зүгээ өргөн барьсан асуудал дээр өргөн баригдаагүй байгаа. 
Ж.Сүхбаатар: - За асуулт асууж дууслаа. Одоо санал хэлэх гишүүн байвал. За санал хэлэх дээр Э.Мөнх-Очир гишүүн, Ж.Батсуурь гишүүн, Н.Энхболд гишүүн, Ц.Батбаяр гишүүн, Г.Баярсайхан гишүүн. 
Э.Мөнх-Очир: - Ер нь хэлэлцэх хэлэлцэхгүй гээд шийдэх гэж байгаа энэ асуудал дээр энэ олон өнцгөөс харж байгаа юм чинь хэлэлцэх нь зүйтэй юм аа. Энийг хэлэлцэх нь зүйтэй. Хэлэлцэхээр барах уу, энэ дээр цэг тавих нь зүйтэй гэж одоо Ж.Сүхбаатар дарга маань өөрөө хэлсэн юм чинь энийг хэлэлцэхийг хурдан дэмжээд, харин зүгээр тэр хэлэлцүүлгийг нь ямар хэлбэрээр явуулах вэ гэдгийг нь энэ Төрийн байгуулалтын байнгын хороо бодох хэрэгтэй шүү. Тэгэхгүй бол зүгээр нэг оруулж ирээд энд ярилцаад энэ маягаар явахгүй энэ асуудал. Тийм болохоор энэ хэлэлцүүлгийн арга барилыг эндээ бас ярьж шийдэж, цаашид миний асуугаад байснаар тэр ажлын хэсэг гэдгээрээ бүр нэг цэг тавих хэмжээнд аваачих хэрэгтэй байх гэж би бодож байна. 
Ж.Сүхбаатар: - Ж.Батсуурь гишүүн. 

Ж.Батсуурь: - Тэгэхээр Их Хурал маань өөрөө үндсэн чиг үүрэг хууль тогтоох асуудлаасаа маш их гажаад дандаа нэг тийм эрх мэдлийн төлөө байлдаад. Тэр сайдыг ч Их Хурал томилно. Тэр албан тушаалтныг ч гэсэн томилно, чөлөөлнө, хэлэлцэнэ гээд. Зүгээр нэг Засгийн газрын бүтцийг нь Ерөнхий сайдтай нь батлаад бүтцийг нь гаргаад өглөө. Энэ нь өөрөө сайдуудаа томилох дотоод асуудал нь бол Засгийн газрын өөрийнх нь. Тэр чинь хууль тогтоох асуудал биш шүү дээ. Нэг сайдаа томилж чөлөөлж байгаа асуудал бол. 
Тэгээд эцэст нь Их Хурал зөвхөн одоо Ерөнхий сайдтай хариуцлага тооцдог. Аль эсвэл одоо кабинет дотор байгаа асуудлуудыг зүгээр Ерөнхий сайдад тавьдаг. Энийгээ шийдэж чадахгүй бол харин эргээд хариуцлага тооцдог ч юм уу, чөлөөлдөг, аль эсвэл одоо өөрчилдөг ийм механизмаасаа дэндүү их гажаад. Их Хурал өдөр ирэх тусам тийм ч төмөр зам барих асуудлыг хэлэлцэнэ, тийм ч гэрээний асуудалд аж ахуйн орд ашиглах, аж ахуйн гэрээ рүү хутгалдаж ороод ингээд бид бүгдийг ард иргэд шүүмжлэх үндсэн чиг үүргийнхээ хуулиа батлах, тэгээд хуулиа хэрэгжүүлэх ажилд хяналт тавих ажлаасаа дэндүү гажаад. Тэгээд одоо хаашаа ч юм нэг эрх мэдэл рүү оролцох гээд ч байгаа юм шиг ийм байдал улам их харагдаад. Тэгээд үндсэн чиг үүрэгт ажил ерөөсөө огт явахгүй байна. Тийм учраас энийгээ бүр одоо хуульчлаад нэг мөр болгоод. Тэр нэг Засгийн газар хэдэн хүнтэй ч байдаг юм, за 15, 20 хүнтэй байлаа. Засгийн газрын нэг гишүүн тэнд огцорч байна уу, байж байна уу гэдэг асуудал хууль тогтоох байгууллагад ямар ч хамаагүй. Зүгээр ер нь бол яах вэ сонгуулийн дараагаар Ерөнхий сайдаа томиллоо. Ерөнхий сайдын оруулж ирсэн Засгийн газрын бүтцийг хэлэлцлээ. Баталлаа. Тийм учраас Их Хурал бол ерөөсөө өдөр ирэх тусам Их Хурлаар оруулж ирдэг албан тушаалд нь томилдог, чөлөөлдөг хүмүүсийн тоо нэмэгдээд л, тэгээд Засгийн газартайгаа нэг эрх мэдэл булаацалдаад байгаа ч юм шиг, эрх мэдлийн төлөө явж байгаа юм шиг ийм асуудлаа бүрмөсөн хуульчлаад больчихмоор байна. Тэгэх юм бол одоо бид нэг сайдыг хэд дахиж өргөн бариад одоо ингээд өдөр болгон нэг хүн өргөн бариад байх юм бол тухайн сонгуулийн хугацаанд ямар ч хууль хэлэлцэж чадахгүйгээр болохоор ийм хууль өөрөө нээлттэй байна. Харин зүгээр бидний совестоороо бас тэгэхгүй байна л даа. Нэг сайдтайгаа жаахан ам зөрөхөөр л чи муу гуйлгачныг өргөн барина, тэгнэ ингэнэ гэж хараагаад зүхээд л. Тэгээд л Их Хурал бол үндсэн хууль хэлэлцэх ажлаа ерөөсөө огт хийж чадахгүй. Одоо маш олон хуулиуд, хуулийн асуудал бидэн дээр гацчихсан. Нээлттэй. Тэгээд нэг хэрүүл үүсэхээрээ дундаас нь нэг хууль өргөн барьдаг. Тэгээд тэр дээрээ маргаад ингээд явчихдаг ийм практик тогтож ерөөсөө огт болохгүй ээ. 
Тийм учраас цаашдаа дараа дараачийнхаа, одоо дараагийн парламент, 2012 онд сонгогдсон парламент үнэхээр үндсэн чиг үүргээ хэрэгжүүлж энэ Монгол Улсын хөгжил дэвшилд ямар хууль эрх зүйн орчин шаардлагатай байгаа юм энийгээ бүрэн бүрдүүлэх асуудалд нь нээлттэй болгохын тулд энэ Их Хурал бол одоо үлдэж байгаа цөөхөн хугацаандаа энэ хууль эрх зүйн орчинг нь, ялангуяа Их Хурлын тухай. Сая бол одоо бүү мэд. Дэгийнхээ хуулийг хангалттай зөрчлөө шүү дээ. Нэг удаа асуулт асууна гэсэн, тав зургаа болоод, сүүлдээ маргаан хийгээд байгаа юм уу, хууль хэлэлцээд байгаа юм уу, аль эсвэл хэн нэгнийгээ буруутгах гээд яллах гээд байгаа юм уу. Их Хурлын даргыг оруулж ир, тэр нэг хүнийх нь өргөн барьсныг хүлээж аваагүй мөртлөө нөгөөдөх өргөн барьсныг хүлээгээд авчихлаа. Одоо ерөөсөө Д.Дэмбэрэлийн асуудлыг өргөн баръя гээд ингээд яриад. Тэгээд хэлэлцүүлэг хийгээд байгаа юм уу, аль эсвэл одоо бид нар. Аль эсвэл нэг шүүх байгууллагын шүүгчийн танхимд байгаа юм шиг. Тэгсэн мөртлөө ямар ч шүүх эрх мэдэл байхгүй. Тэгэхээр ийм асуудал явуулдагаа болъё. Одоо хангалттай цаг хугацаа алдаж, улс орон маань биднийг, ард түмний эрх ашиг маань биднийг хүлээхгүй байна. Цаана чинь ядуурал одоо тэгээд дэлхийн шинж чанартай эдийн засгийн хямралтай асуудлууд. 
Монголчуудыг уул уурхайн асуудлаасаа болоод аль хэдийн голланд өвчин, нэг их айхтар яриад байдаг байсан. Тэгээд голланд өвчин хүргэхгүй бид нар тойроод явж байна гэсэн. Өнөөдөр аль хэдийн хүрээд, бүр гүнзгийрээд, бүр эдгэршгүй болох тэр юу руугаа орчихсон байна гэж дэлхийн шинж чанартай эдийн засагчдын зөвлөмжид гараад ирчихсэн байж байна шүү дээ. Тийм учраас энэ асуудлаа яръя. 
Ж.Сүхбаатар: - За баярлалаа. Н.Энхболд дарга. 
Н.Энхболд: - Саналаа хэлж байна. Ж.Батсуурь хэллээ л дээ. Бид нар чинь одоо зүгээр хоорондоо жаахан муудахаараа л чамайг тэгвэл өргөн барина гээд л өргөн бариад л. Тэгээд цаг алдаад л Улсын Их Хурал бол юун тэр сайдыг огцруулах үндэслэл, шалтгаан, үр дүн, төрийн ажил. Зүгээр л хоёр хүн муудахаараа бие биенийгээ өргөн барьчихдаг ийм тогтолцоотой өдий болтол явж ирсэн шүү дээ. Ялангуяа түрүүчийн хамтарсан Засгийн газрын үеүдэд. Үндэсний эв нэгдлийн Засгийн газар гэж нэрлэж байсан Засгийн газрын үеүдэд ийм юм. Манай хуулийн цоорхой гэх юм уу, эсвэл боловсронгуй биш байдлаас болоод маш олон удаа гарч байсан. Энэ нь өөрөө төрийн ажилд ямар их хортой хөнөөлтэй байдгийг бид нар зөвхөн Их Хуралд сууж байгаа бид биш Монгол Улс тэр чигээрээ хор хөнөөлийг нь мэдэрсэн. Цаашдаа хүсээд үргэлжлүүлээд байх ажил огт биш. 
Тэгээд өнөөдрийн хурлыг бол, одоо энэ хуулийн асуудлыг бид нар ийм ийм цоорхойнууд байгаа учраас энийгээ бушуухан яаралтай бөглөж авъя. Цаашдаа төрийн ажил тогтвортой байдаг, цөөн хэдэн хүний юм уу, эсвэл хувь хүний байр сууринаас хамаарахгүйгээр аль болохоор өргөн хүрээтэй хэлэлцэж байж, ялангуяа том асуудлуудаа шийддэг ийм эрх зүйн орчингоо боловсронгуй болгоё гэдэг тал дээр л тойроод явж байгаа. Тэрийг дагаж гарч ирсэн хуулийн төсөл, тэрийг тойрч гарч байгаа яриа гэж бодож байна. Яг энэ 9 гишүүний өргөн барьсан асуудлын хувьд гэвэл, би бол энэ Үндсэн хуулийн 43 дугаар зүйлийн 2 дээр байгаа. Ерөнхий сайд огцорвол Засгийн газар бүрэлдэхүүнээрээ огцорно гээд маш тодорхой биччихсэн. Энэ заалтнаас үндэслээд. Тэгээд Засгийн газрыг огцруулахын тулд доод тал нь Улсын Их Хурлын гишүүний дөрөвний нэг нь санал нэгдсэн байх ёстой гэдэг энэ хоёр заалтыг аваад үзэхээр жишээ нь 9 хүн байна уу, 1 хүн байна уу, 18 хүн ч байна уу, өргөн барьсан энэ бол Үндсэн хуулийн агуулгатай зөрчилдөж байгаа юм гэж үзээд хэлэлцэх шаардлагагүй асуудал дээр нь л түрүүчийн Байнгын хорооны хурлууд дээр ч саналаа өгчихсөн. Одоо ч гэсэн тийм байгаа. 
Тэгээд энийг засах арга нь бол цаана нь бас юмнууд үлдэж байгаа ч гэсэн эхний ээлжинд энийгээ хуулиараа баталгаатай болгож бүгдээрээ нэг ойлголттой болмоор байна. Хоёр өөр ойлголттой байгаа асуудал бол хэн нэгнийх нь буруу юм уу, хэн нэгнийх нь зөв гэсэн үг биш шүү дээ. Тэр тусмаа ардчилсан нийгэмд. Тэгэхдээ хууль их тодорхой байхгүй бол ийм юм гараад байх юм байна гэдгийг л тодорхой харуулж байгаа асуудал. Ийм тодорхой заалт байгаа болохоор энийгээ дагасан Үндсэн хуулийнхаа энэ заалт, үндсэн агуулга санааг дагасан заалтуудаа бусад хуульдаа заавал оруулах ёстой. Тэгэхгүйгээр цаашдаа үргэлжлээд л байна. Энэ хэнд ч хэрэггүй гэдэг нь ойлгомжтой. Тэгэхээр энэ хуулийг бид нар ямар ч байсан хэлэлцэж эхлэх нь зүйтэй гэж саналаа өгч дэмжиж байгаа юм. 
Ж.Сүхбаатар: - Б.Батбаяр гишүүн. 

Б.Батбаяр: - Баярлалаа. Сая миний ярих гээд байсан юмыг манай улсууд ярьчихлаа даа бараг. Тэгээд юу л даа. Ерөөсөө энэ Үндсэн хуулиндаа тохируулж л энэ хуулиа хийгээгүйгээс л их асуудал үүсэж байна гэж би ойлгож байгаа. Ганц энэ биш л дээ. Одоо жишээлэх юм бол нөгөө Улсын Их Хурлын гишүүний бүрэн эрхийг түдгэлзүүлэх гээд л бөөн асуудал цэц дээр яваад л байгаа шүү дээ. Цэц гэж бас нэг бөөн шоуны механизм. Нэг иймэрхүү байдлаар хууль эрх зүйн орчинг тогтвортой болгох, хуулиа дээдлэх, хууль хэрэгжүүлэх, сахих энэ асуудал чинь их хэцүү л болно л доо. Тэгээд би юу гэж үзэж байна вэ гэхээр зэрэг энэ асуудлыг ярьдаг бол их зөв асуудал. Энэ хуулийг ч гэсэн одоо санаачлагчид бол би бол зөв л хууль санаачилж байна гэж ингэж ойлгож байгаа. 
Тэгээд хамгийн гол нь энэ маргаантай ойлголтыг нэг мөр болгоход л их тустай юм уу л гэж би ингэж бодож байна. Цаашдаа шүү дээ. Магадгүй жилийн дараа, 2 жилийн дараа бас энэ асуудал босож ирээд л, одоо огцорно, огцрохгүй гэх тийм асуудалгүй болгох ёстой гэж л энэ хуулийг үзэж байгаа шүү дээ. Тийм учраас би энийг дэмжиж байгаа юм. Баярлалаа. 
Ж.Сүхбаатар: - Ц.Батбаяр гишүүний дараа Э.Бат-Үүл гишүүн байгаа. Ц.Батбаяр гишүүн. 
Ц.Батбаяр: - Тэгэхээр өнөөдөр энэ 9 гишүүн зүгээр нэг салхины хурдаар юм уу, хэн нэгэн хүнтэй хэрэлдээд, хэн нэгэн Засгийн газрын гишүүнтэй, Ерөнхий сайдтай хэрэлдээд асуудлыг тавьчихаагүй юм. Өнөөдөр Монгол төрийн, ялангуяа Монголын газар шороо, тусгаар тогтнол Монголын ард түмэнд байх ёстой. Газрын баялаг Монголын ард түмэнд байх ёстой. Энэ газрын баялгаасаа болж яаж дэлхий сүйрч байгаа, улс орон яаж сүйрч байгааг нь Африкийн орнуудын амьд жишээ харуулж байгаа юм л даа. Тийм учраас бид энэ дээр нэлээн нухацтай хандъя. Энэ Оюу Толгойн гэрээ чинь үндсэндээ хууль зөрчөөд явчихлаа гэж. Тэгээд энийгээ засч залруулъя. Бага дээр нь засч залруулъя гэж л ярьсан шүү дээ. 
Одоо энийг чинь сүүлдээ тоохгүй байсаар байгаад ийм байдалд хүрч байгаа. Тэгээд өнөөдөр одоо Их Хурлын дарга ч гэсэн өнөөдөр бас ингээд сууж л байна. Хууль зөрчөөд сууж л байна. Яагаад хууль зөрчөөд суугаад байгаа юм бэ гэвэл бид хэлэлцэх асуудлыг чинь аль хойшлуулаад хэдэн хоногийн дараа, хичнээн хоногийн дараа л нэг юм оруулж ирж байгаа шүү дээ. Нэгдүгээр асуудал. 
Хоёрдугаар асуудал нь, үнэхээр өнөөдөр одоо бид энэ асуудлыг үүсээд ирэнгүүт нь Оюу Толгойн гэрээтэй холбуулаад. Энэ дээрээс, Их Хурал дээрээс ажлын хэсэг гаргаад өгөөчээ гээд Их Хурлын даргад бүр дөрвийн дөрвөн гишүүн албан бичиг бичээд өнөөдөр 2 сар болж байна. Юу ч байхгүй. Үнэхээр бид нар буруу яриад байгаа юм уу, Засгийн газар нь буруу яриад байгаа юм уу. Энийг одоо мэргэжлийн байгууллагууд, Улсын Их Хурлын гишүүнээс оруулаад энэ ажлын хэсгийг чинь байгуулаад өгөөчээ гээд гуйгаад байгаа шүү дээ Их Хурлын дарга аа. Одоо 2 сар болж байна. Дөрвийн дөрвөн гишүүн танд энийгээ одоо ажлын хэсэг. Үнэхээр Ц.Батбаярын буруу байна гээд ажлын хэсэг гаргаад дүгнэлт хийгээд Ц.Батбаяр нарын энэ 9 гишүүдийн буруу байна гээд дүгнэчихвэл нэг ондоо. Тэгвэл би дуугарахгүй гэдгээ хэлээд байгаа шүү дээ. Үнэхээр Засгийн газар зайлшгүй энэ Оюу Толгойн гэрээтэй холбоотой энэ энэ хуулийн заалтуудыг зөрчсөн байна гээд би бүр нэр томъёогоор нь өгөөд байгаа шүү дээ. Энэ дээр нь мэргэжлийн улсуудыг оруулаад дүгнэлт хийе гэхээр одоо ажлын хэсэг байгуулж өгөхгүй 2 сар болоод гөлийгээд тэгээд л байгаад байх юм. Одоо би юу гэж хэлэх юм бэ Их Хурлын дарга. Та энэ дээр надад нэг хариулт өгчихээрэй. 
Хоёрдугаар асуудал, бид зүгээр нэг асуудал байгаагүй. Энэ Оюу Толгойн гэрээ чинь болохгүй болоод, сүүлдээ байна шүү дээ Оюу Толгойн гэрээг чинь Монгол Улсын Засгийн газар хамтын шийдвэр гаргадаг байгууллага. Та хэд хамтын байгууллага гэж яриад байгаа шүү дээ. Тэрийг зөвшөөрч байна. Хамтын шийдвэр гаргадаг байгууллагыг Монгол Улсын Ерөнхий сайд чинь өөрөө хууль зөрчөөд ганцаараа Рио Тинто гэж компанийн цаасан дээр бичиж өгсөн юмыг орчуулаад мэдэгдэл гаргасан шүү дээ. Энэ чинь Үндсэн хуулийг зөрччихөөд байгаа юм биш үү. Тийм учраас бид асуудлыг тавьсан шүү дээ. Тэрнээс биш зүгээр сэтгэлийн хөөрлөөр, хэн нэгэн хүний мууг үзэх гэж тавиагүй ээ. Би хэлээд байна шүү дээ. Урьд нь ч гэсэн би хэлж байсан. Би огцордог зовлонг би өөрөө үзсэн хүн шүү дээ. Хотын дарга байх даа. Юм хийгээд явж байхад огцруулах яаж хэцүү байдгийг би мэднэ. Тийм учраас би тэрэнд аягүй хүндэтгэлтэй ханддаг. Тийм учраас болохгүй байгаа юмыг чинь асуудлыг ингээд тавьсан болохоос биш Засгийн газрыг огцруулахын тулд тэр асуудлыг яагаагүй шүү дээ. Тийм учраас энэ дээрээс одоо тэр юу байгаа юм. 
Тэгээд дээрээс нь одоо ингээд хууль үнэхээр хийх гэж байгаа юм бол иж бүрэн цогцоор нь хийчих. Зүгээр нэг хэдэн 9 гишүүний амыг хаах гэж ингэж хийж байгаа бол болохгүй ээ. Жаахан өргөхөн хүрээнд. Үнэхээр өшөө саяны яриад байгаа. Тэгвэл бид нар маргааш нөгөөдөр тавиад 15 гишүүн, Засгийн газрын 15 гишүүний 8-ыг нь өргөн барьчихвал яах юм. Тэгвэл 50.0 хувийг нь огцрохоор Засгийн газар огцрох юм байгаа биз дээ. Тийм процедур хүртэл байгаа шүү дээ. Тийм учраас энийгээ нэг мөсөн цогцоор нь шийдээд, үнэхээр дараа дараагийн тийм ээ, Засгийн газрын үнэхээр юм хийж чаддаг Засгийн газрыг дэмжээд, чаддаггүйг нь хариуцлага тооцдог энэ юугаа иж бүрэн цогцоор нь оруулж ирээд явчих ёстой юм болов уу гэж би бодоод байгаа юм л даа. Тэрнээс хэн нэгэн хүний асуудал биш шүү гэдгийг хэлье. 9 гишүүний асуудал биш ээ. Энэ бол Монголын ард түмний, Монголын тусгаар тогтнол, газрын баялгийн төлөө ажил. Ямар их дайн болж байгаа бид одоо нүдээрээ дэлхий даяараа хараад сууж байна шүү дээ. Энд л Монгол Улс маань битгий өртчихөөсэй гэсэн үүднээс бид хандаад байгаа юм. 
Ж.Сүхбаатар: - За Э.Бат-Үүл гишүүн. 

Э.Бат-Үүл: - Тэгэхээр энэ хуулийг одоо хэлэлцэхэд бол нэг зүйлийг хэдүүлээ тохирчихвол энийг их улс төрийн асуудал болголгүйгээр хэлэлцэх боломжтой байна л даа. Тэр нь юу гэхээр энэ хуулийн мөрдөгдөх хугацааг дараагийн Их Хурлаас эхлүүлээд заачихмаар байна. Энэ хуулийнхаа мөрдөгдөх хугацааг. Өөрөөр хэлбэл хуулиа батлаад. Тийм ээ. Тэгээд дараагийн Улсын Их Хурал энэ хуулийг хэрэгжүүлж эхэлнэ гээд заачихмаар байна. Яагаад гэвэл одоо их төвөгтэй байдал нь юу гэхээр Улсын Их Хурлын дарга оруулж ирээд Байнгын хороонд тавьчихсан. Тэгээд одоо энэ нь өөрөө хуулийн асуудал биш улс төрийн асуудал гарцаагүй болж хувирах байхгүй юу. Одоо энд хэд хэдэн өргөн барьсан ч улс бий, өргөн барьсан талууд ч бий. Ингээд бөөн улс төрийн маргаан болоод хувирчихна. 
Уг нь энэ хууль бидний өнгөрсөн 20 жилд нэлээн ноцтой байсан зарим алдаануудыг энэ 3 гишүүн шийдэж өгөхөд их чухал. Дээрээс нь одоо сая Х.Тэмүүжин гишүүний хэлдэгээр Засгийн газрын гишүүдийн 50.0 хувийг нь огцруулна гэж санал гаргах юм бол ахиад 19-ыг оруулж ирэх ёстой. Яагаад гэвэл Засгийн газар огцорч байгаа учраас. 19 байж өргөн барина гэж. Ийм зүйл хийчихмээр байна. Ер нь цаашдаа Засгийн газар нь тогтвортой. Ерөнхий сайд нь парламентын рекет доор, парламентын хорсол, гомдол, атаархал доор байхгүйгээр ажиллах бололцоо гаргаж өгөхийн тулд огцруулж байгаа, санал гаргаж байгаа 19 хүн дараагийн Ерөнхий сайдыг нэрлэсэн байх ёстой. Яаж байгаа юм. Яагаад гэвэл ингэж байж Үндсэн хуульд нийцэх байхгүй юу. Үүрэг гүйцэтгэгч Ерөнхий сайдтай байж болохгүй. Нэн ялангуяа ийм баялагтай, улс төрийн ийм өрсөлдөөнтэй улс оронд үүрэг гүйцэтгэгч Ерөнхий сайд ч юм уу, эсвэл Ерөнхий сайдыг огцруулаад тэр нь 2 жилээр одоо жишээ нь үүрэг гүйцэтгээд бүх юм сүйдлээд хаячихвал яана. Баларна шүү дээ бид нар чинь. Бөөн шийдвэр гаргаад хаячихвал тэр чинь хуулийн хувьд хүчин төгөлдөр байхгүй юу. 
Жишээ нь, Ц.Элбэгдорж үүрэг гүйцэтгэгч байх үедээ гадны нэг улстай хэлэлцээр хийсэн бол тэгээд л өнгөрөх байсан байхгүй юу. Яагаад гэвэл тэр чинь Үндсэн хуулиараа бүрэн эрхтэй байхгүй юу тэр чинь. Бүрэн эрхтэй. Ерөнхий сайд. Тийм учраас дараагийн. Энэ бол би жишээ нь Германы Бундестаг дээр очоод асуусан юм. Энэ их нарийн заалт байна. Энэ ямар учиртай заалт вэ гэсэн чинь бид Гитлерээс өмнө, Гитлерийг гарч ирэхээс өмнө Засгийн газраараа тоглож дууссан юм. Тэгээд Гитлер гарч ирсэн юм гэж. Сүүлдээ ард иргэд залхаад. За энэ Засгийн газраараа тоглодог парламент ч гэж юу билээ. Ерөөсөө болъё гээд ингэж Гитлер гарч ирсэн юм. Тийм ч учраас Засгийн газрын залгамж чанарыг. Тэр үед ч гэсэн үнэхээр Засгийн газар нь огцорчихоод хэдэн сараар томилогдохгүй баларч л байсан юм билээ. 
Тэгээд хамгийн гол нь бид нар жишээ нь бол Засгийн газраараа тоглодог тэнхээ бидэнд их тааруухан шүү дээ. Бельги шиг одоо өөрийн удирдах ёстой улс оронд бол өөр хэрэг. Бельгид 2 сар Засгийн газаргүй явж байна. 2 жил. Тэгэхдээ хамгийн сайн төсвийн үзүүлэлттэй л гарлаа. Тэгэхдээ тэд нарт огцорсон Засгийн газар нь үүргээ маш сайн биелүүлдэг юм байна л даа. Манайх бол тийм биш. Хувийнхаа ашиг сонирхолд ашигладаг. 
Хамгийн гол нь, ер нь бол монголчууд, би Ц.Батбаяр гишүүний хэлснээс өөр. Эсрэг. Би бол Засгийн газрыг одоо бас огцруулмаар байна. Яагаад энэ стратегийн орд газруудыг хурдан ашиглаж, хурдан гэрээ хийхгүй байгаа юм бэ гэж би огцруулмаар байна. Үгүй энэ чинь яалаа гэж монголчууд ийм ял үүрсэн юм шиг ингэж ядуу явах ёстой юм. Бид тэр баялгаа хурдан ашиглая л даа. Одоо зарим нэг ухаантай улсууд ирээд одоо гадны өндөр хөгжилтэй улсууд ирээд хэлээд байгаа байхгүй юу. Өө та нар тэр баялгаа ашиглавал энэ хайран сайхан байгаль. Биднийг нүүдлийн мал аж ахуйн зоо парк болгох гээд байгаа юм уу, яагаад байгаа юм. Бид япончууд шиг сайхан амьдармаар байна. Швейцарчууд шиг сайхан амьдармаар байна шүү дээ. Бид одоо энэ баялгийг бид Улсын Их Хурлаас хөтөлбөр баталсан шүү дээ. Бид энэ баялгийг эргэлтэд оруулаад бүх залуучуудаа орон сууцжуулъя гээд баталсан шүү дээ. Бүх иргэдээ орон сууцтай болгоё гээд, тохилог орон сууцаар хангая. Эд нар маань бол энэ бусад улс орны хөгжилтэй орны иргэд шиг амьдрах ёстой. Манай хүүхэд төрөхдөө яалаа гэж галгүй гэрт төрж байгаа юм. Манай хүүхдүүд төрөхдөө сайхан тохилог орон сууцанд төр л дөө. Манай өнөөдөр ахмадууд хадан гэртээ харихдаа хүүхдүүд гудамжинд үлдэж байгаа гэж харж байна шүү дээ. Яалаа гэж ингэж байгаа юм. Бид ямар ял үүрсэн юм. Тавантолгойг эдийн засгийн эргэлтэд оруулж, Оюу Толгойг эдийн засгийн эргэлтэд хурдан оруул гэж би Засгийн газрыг шаардаж огцруулмаар байгаа байхгүй юу. Бид нарыг ингэж ядуу байх, энэ арчаагүй байх, энэ лүмпэн байх, тэгээд энэ ядуучуудаар тоглосон улс төрөөр тамлаж байгаа болиочээ. Наад эдийн засагтаа хурдан юм аа эргэлтэд оруулаач. Манай залуучууд бүгд орон сууцтай, өөрийнхөө орон сууцанд өөрийнхөө гэрийн амьдралыг босгож өөрсдөө сайхан амьдармаар байна шүү дээ. Яахаараа айлын хашааны хажууд байж байдаг юм. Яахаараа айлын хармаанд байж байдаг юм. Бид нар орон сууцтай. Бид нар тэр зовлонг мэддэггүй. Тэгээд л нэг том том юм яриад л. Ядуугаар нь улс төр хийгээд л. Өнөөдөр бүх иргэдийг орон сууцжуулах явдал бол монголын шидэт саваа байхгүй юу. Монголын эдийн засгийн хөгжлийг авч явах. Тэгээд бид нар шаардаад байгаа юм. Их Хурал ч тийм шийдвэр гаргасан шүү дээ. Хурдан эдийн засгийн эргэлтэд оруулаа. Хурдан орлогоо олж ир ээ. Тэр орлогыг чинь Хөгжлийн банкаар дамжуулаад бүх иргэдээ орон сууцжуулъя гэж хэлсэн шүү дээ. Бид энэ гэр хорооллын иргэдээ орон сууцанд оруулмаар байна шүү дээ. Тохилог. Тэгээд л энд одоо нэг тийм өөрсдийнхөө амьдралыг яг цаанаа болгочихсон улс төрчид ингээд тоглоод, хүний ядуурлаар тоглоод, цөхөрсөн байдлаар нь тоглоод л. Тэгж ярих юм бол одоо тусгаар тогтнол ярьж байгаа улсууд тэр 90 оны өмнө ярихгүй яасан юм. Ерөнхий сайдаа алуулж байхдаа ярихгүй яасан юм. Ерөнхий сайдыг чинь Орост аваачаад алчихдаг байсан шүү дээ. Биднийг Оросууд л удирддаг байсан шүү дээ. Тэр үед ярихгүй яасан. Тэгж ярих юм бол 90 онд тэрийг чинь бид нар яриад гараад. Өдий зэрэгтэй бид өөрсдөө мэддэг болсон. Тусгаар тогтнолоо өөрсдөө шийддэг болсон. Өнөөдөр Монгол Улсын Ерөнхийлөгчийг хэн удирдаад байгаа юм. Ард түмэн л удирдаж байна шүү дээ. Монгол Улсын Их Хурлыг ард түмэн л сонгож байна шүү дээ. Тэгээд л нэг ийм популизм хийхдээ ч нэг их олигтой популизм хийж чадахгүй демагог яриад. Наадах чинь бол зөв. Тэгэхдээ би бол наадахыг чинь ирэх парламентаас хэрэгжүүлье, дараагийн сонгуулийн дараа хэрэгжүүлье гэж байгаа юм. Тэгэхгүй бол нэг ийм популист улс төрийн тоглоом болоод наад хуулийн чинь үнэ цэнэ уначих гээд байна шүү дээ. 
Ж.Сүхбаатар: - Гишүүд маань асуулт асууж үг хэлж дууслаа. Тэгэхээр саяны Э.Бат-Үүл гишүүний асуудал дээр зүгээр ингэе. Хэлэлцэх эсэхээ дэмжээд чуулган дээр дэмжсэний дараа яах вэ ажлын хэсэг гаргаад яг таны хэлдэгээр цаг хугацааны хувьд яах вэ гэдэг асуудлаа ярьж болох байх. 
Хоёрдугаар асуудал бол ер нь зүгээр энд нэг зүйл байгаад байгаа шүү дээ. Нэг нь манай Ц.Батбаяр гишүүн ч зөв ойлгох хэрэгтэй. Нэг нь Ерөнхий сайдыг огцруулахгүй гээд байгаа юм биш шүү дээ. Зүгээр асуудлыг ярих гэж байгаа юм бол нухацтай яръя. Улсын Их Хурлын 19-өөс доошгүй гишүүн асуудал тавибал хэлэлцэж эхэлье гэдэг энэ Үндсэн хуулийн шаардлага дээрээ л очъё. Тэгээд тэр огцруулна уу, байна уу, огцруулах уу, үгүй юу гэдэг нь тусдаа асуудал. Өнөөдөр бол тэрнээс цөөн гишүүд асуудал тавихаар тэрийг нь дагаж Улсын Их Хурал асуудлаа хойш тавиад, тэрэнтэй нь асуудал яриад явдаг ч гэдэг юм уу, ийм асуудлуудыг л тодорхой хэмжээгээр зохицуулъя гэж байгаа юм. Тэрнээс одоо өөрөөр бол асуудалд хандаж байгаа юм байхгүй байгаа. 
Тэгээд энэ хуулийн, Монгол Улсын Их Хурлын тухай хууль, нэмэлт оруулах хуулийн төслийн хэлэлцэхийг дэмжье гэсэн томъёоллоор санал хураалт явуулъя гэж бодож байна. Энэ хуулийн төслийг дэмжиж байгаа гишүүд. 
12-оос 11. Энэ санал дэмжигдэж байна. 
Байнгын хорооноос дээрх асуудлаар гарах санал, дүгнэлтийг Улсын Их Хурлын нэгдсэн хуралдаанд Э.Мөнх-Очир гишүүнийг томилчихьё. 

Тэрийг ажлын хэсэг гаргаад, бас нэг ажлын хэсэг гаргаад яах вэ үзье. Тийм ээ. Яг таны хэлдэг асуудал дээр Ц.Батбаяр гишүүн ч хэлээд байна. 8, 10 гишүүн өргөн бариад байвал яах юм бэ гэж байна. Тэрийг нь судлаад үзэхэд гэмгүй л байх. Уг нь бол яг тэр асуудал дээр парламент уг нь сайд нарыг нь томилдоггүй улсууд байгаа шүү дээ. 
Дөрөв. Монгол Улсын Үндсэн хуульд нэмэлт, өөрчлөлт оруулах журмын тухай хуулийг дагаж мөрдөх журмын тухай хуулийн төсөл 

(Улсын Их Хурлын гишүүн Ж.Сүхбаатар нараас өргөн мэдүүлсэн) 

(хэлэлцэх эсэх)
Дараагийн асуудал руу оръё. Монгол Улсын Үндсэн хуульд нэмэлт, өөрчлөлт оруулах журмын тухай хуулийг дагаж мөрдөх журмын тухай хуулийн төсөл байгаа. Ж.Сүхбаатар, Я.Батсуурь нарын өргөн мэдүүлсэн төсөл байгаа. Хэлэлцэх эсэх тухай асуудал байж байгаа. Энэ асуудал бол та хэд маань бас зөв ойлгоорой. Дандаа л хурц асуудлууд гаргаж тавиад байгаа юм шиг ойлгогдоод байж магадгүй. 
Энэ дагаж мөрдөх журмын тухай хуульд ердөө нэг ийм зүйл байгаа. Энэ бол Монгол Улсын Үндсэн хуульд нэмэлт, өөрчлөлт оруулах журмын тухай хуулийн 11 дүгээр зүйлийн 11.3.6 дахь заалт, 11.4, 11.5 дахь хэсгийг 2013 оны 01 дүгээр сарын 01-ний өдрөөс эхлэн дагаж мөрдөнө гэж байгаа юм. Тэр нь бол манай Үндсэн хуульд нэмэлт, өөрчлөлт оруулах ажлын хэсэг ажиллаж байгаа. Тэгэхээр энэ заалтаар яаж байна вэ гэхээр Улсын Их Хурал тасралтгүй Үндсэн хуулийн асуудал хэлэлцэнэ. Өөр асуудал хэлэлцэхгүй гэсэн нэг ийм заалт яваад байгаа юм. Тэгээд Үндсэн хуулийн нэмэлт, өөрчлөлт оруулах асуудлаар удахгүй манай ажлын хэсгийн гишүүд одоо ойрын хэд хоногт өргөн барих гэж байгаа. Тэгээд энэ хуультай холбогдуулаад энэ заалтыг.
Одоо дараагийнх нь асуудал байгаа шүү дээ. Төрийн захиргааны байгууллагын бүтцэд өөрчлөлт оруулах асуудал гээд. 
Тэгэхээр энэ 2013 оны 01 дүгээр сарын 01-ний өдрөөс эхлэн дагаж мөрдье гэдэг бол хэрвээ одоо Монгол Улсын Үндсэн хуульд нэмэлт, өөрчлөлт оруулах асуудлыг энэ удаагийн парламент ч, дараагийн парламентээс яривал бас тодорхой асуудлуудыгаа хэлэлцэхгүйгээр зөвхөн тэр асуудал руу орно гэхээр бас одоо Үндсэн хуулийн нэмэлт, өөрчлөлтийн асуудлыг ярих асуудал дээр хүндрэл үүсэж байгаа. Тийм учраас тэр өөр асуудал огт хэлэлцэхгүй байх тэр хугацааны хязгаарлалтууд дээр 1 жил хугацаагаар хойш тэрийг тавиад, бусад заалтуудынх нь хүрээнд Үндсэн хуулийнхаа нэмэлт, өөрчлөлтийг хэлэлцэх боломжийг бүрдүүлэх үүднээс энэ заалтад ийм саналыг оруулж ирж байгаа. Тэгээд энэ санал бол бас ажлын хэсгийнхээ гишүүдтэйгээ ярьсны үндсэн дээр энэ асуудлыг оруулж ирж байгаа юм. Ийм хуулийн төслийн заалт байгаа. 
Энэ асуудлаар асуулт асуух гишүүд байна уу? Байхгүй бол саналаа хэлэх гишүүд байна уу? Саналаа хэлэх гишүүд байхгүй байна. Тийм ээ. 
Санал хураалт явуулмаар байдаг. Энэ гишүүд. Монгол Улсын Үндсэн хуульд нэмэлт, өөрчлөлт оруулах журмын тухай хуулийг дагаж мөрдөх журмын тухай хуулийн төслийг хэлэлцэхийг дэмжье гэсэн томъёоллоор санал хураалт явуулъя. Сая Су.Батболд гишүүн, Д.Лүндээжанцан дарга, Нямаагийн Энхболд гурав дэмжээд сая гарсан. Энэ асуудлаар дэмжиж байгаа гишүүд гараа өргөх үү. 
11-ээс 11. 

Байнгын хорооноос дээрх асуудлаар гарах санал, дүгнэлтийг Улсын Их Хурлын нэгдсэн хуралдаанд Х.Тэмүүжин гишүүн илтгэчих. Тэгэх үү. Хуулийн асуудал учраас.

Тав. Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай Улсын Их Хурлын 2008 оны 12 дугаар сарын 19-ний өдрийн 43 дугаар тогтоолын хавсралтад нэмэлт, оруулах тухай Улсын Их Хурлын тогтоолын төсөл (анхны хэлэлцүүлэг)

Дараагийн асуудалдаа оръё. Төрийн захиргааны байгууллагын тогтолцоог. Ж.Батсуурь гишүүнийг дуудаарай. Энэ асуудлаар юм хэлэх ёстой. Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай Улсын Их Хурлын 2008 оны 12 дугаар сарын 19-ний өдрийн 43 дугаар тогтоолын хавсралтад нэмэлт, оруулах тухай Улсын Их Хурлын тогтоолын төсөл байгаа. Ажлын хэсгийн ахлагч Ж.Батсуурь гишүүн танилцуулга хийнэ. 
Энэ ямар асуудал байгаа вэ гэхээр та хэд мэдэж байгаа. Тэр худалдан авах ажиллагааны газар, Сангийн сайдын эрхлэх асуудлын хүрээнд байгуулна гэсэн. Ингэж явсан асуудал байгаа. Одоо хуулийн хугацаа нь 12 сарын 01-нээс эхлээд энэ хуулийг хэрэгжүүлж эхлэх ёстой учраас энэ агентлагийнхаа асуудлыг нэг тийш болгоё гэж байгаа юм. Тэгээд энэ дээр ажлын хэсэг маань саналаа оруулж ирсэн байгаа. Томъёоллыг та бүхэнд тараасан байгаа байх. Тийм ээ. Ж.Батсуурь гишүүнийг дуудчихдаа. Ж.Батсуурь гишүүнийг байлцуулж байгаад. 
Энэ одоо юу шүү дээ. Одоо тэгээд Ж.Батсуурь гишүүн юу яагаад. Би энэ чуулганы нэгдсэн хуралдаан дээр бид нар нэлээн ярьсан шүү дээ. Тэгээд худалдан авах ажиллагааны газар гэхээр тендер зохион байгуулж байгаа бүх яамдын дундын тендерийг бүгдийг нь зохион байгуулдаг ийм л газар болох гэж байгаа шүү дээ. Тэгээд энэ дээр чинь манай нэлээн олон гишүүд асуудал тавьсан, ярьсан. Энэ чинь ганц яамны эрхлэх асуудал биш болчихоод байгаа юм л даа. 
Биш ээ. Тэр дээр Х.Тэмүүжин гишүүн ээ, ийм шүү дээ. Төрийн өмчийн хороо ч гэсэн ялгаагүй шүү дээ. Хэрэг эрхлэх газрын дарга, сайд тэрний өмнөөс нь яваад байдаг байхгүй юу. Засгийн газрынх Хэрэг эрхлэх газар. 
Э.Мөнх-Очир: - Ажлын хэсэг орж ирээд. Тийм ээ. Ажлын хэсгийнхээ юмыг дүгнэлтээ, танилцуулаад яриагаа ингээд өрнүүлье. Тэгэхгүй бол.
Ж.Сүхбаатар: - Орж ирэх хооронд нь л ярьж байна л даа. 

С.Ламбаа: - Энэ одоо болохгүй шүү дээ. Сайдууд нь Засгийн газрын гишүүд нь одоо энэ нэг муухай будлиантай юмнаас салах гэж ядаж байхад салж байгаа юмыг нь аваачаад Ерөнхий сайд дээр аваачаад тавьчихна гэж одоо яаж байдаг байна вэ. 
Ж.Сүхбаатар: - Үгүй үгүй. Тэр нь чуулганы хуралдаан дээр. Одоо би энэ Ж.Батсуурь гишүүнийг ороод ирсний дараа өөрөө тайлбараа давхар хийе. Ж.Батсуурь. 
Ж.Батсуурь: - За Байнгын хорооны дарга, эрхэм гишүүд ээ, 

Төрийн байгуулалтын байнгын хорооны 2011 оны 11 дүгээр сарын 09-ны өдрийн тогтоолоор Төрийн захиргааны байгууллагын тогтолцоо, бүтцийг ерөнхий бүдүүвчийг батлах тухай Улсын Их Хурлын 2008 оны 12 дугаар сарын 19-ний өдрийн 43 дугаар тогтоолын хавсралтад нэмэлт оруулах тухай Улсын Их Хурлын тогтоолын төслийг Байнгын хороо чуулганы нэгдсэн хуралдаанаар хэлэлцүүлэх бэлтгэлийг хангах бүхий ажлын хэсгийг Улсын Их Хурлын гишүүн Ж.Батсуурь, Д.Дондог, Э.Бат-Үүл, Д.Одхүү, Р.Раш нарын бүрэлдэхүүнтэйгээр байгуулсан. Ажлын хэсэг 2011 оны 11 дүгээр сарын 17-ны өдөр хуралдаж төсөлд худалдан авах ажиллагааны газрыг Сангийн сайдын эрхлэх асуудлын хүрээнд хамааруулахаар тусгасан байсныг Монгол Улсын Ерөнхий сайдын дэргэд гэж өөрчлөн худалдан авах ажиллагааны газрыг байгуулах нь зүйтэй гэж ажлын хэсгийн гишүүдийн олонхи үзсэн учир уг асуудлыг Байнгын хорооны хуралдаанд танилцуулж байна. 
Үүнээс гадна мөн 2012 он сонгуулийн жил, бэлтгэл хангагдаагүй. Олон мэргэжлийн салбарын яамдын эрхлэх асуудлын хүрээний асуудлыг шууд худалдан авах ажиллагааны газар байгуулаад орон нутагт нь шилжүүлээд явах бэлтгэл хангагдаагүй учир ер нь бол хуулийн хэрэгжилтийн ажлыг 2012 оноос биш 2013 оноос гэсэн саналуудыг ажлын хэсгийн бас олонхи гишүүд санал тавьсан. Тэгээд ямар ч гэсэн энэ худалдан авах ажиллагааны газрыг байгуулах гэдэг энэ тогтоолын 43 дугаар тогтоолд өөрчлөлт оруулах нь зүйтэй. Гэхдээ энэ эрхлэх асуудлын хүрээг нь Ерөнхий сайдын дэргэд гэдэг ийм юмаар ажлын хэсэг тохирч санал оруулж байна. Тэгээд ажлын хэсгээс оруулж байгаа дээрх саналыг хэлэлцэн шийдвэрлэж өгөхийг хүсье. 
Ж.Сүхбаатар: - За асуулт асуух гишүүд. Ч.Сайханбилэг, Х.Тэмүүжин, Ц.Мөнх-Оргил гишүүн. Ч.Сайханбилэг дарга. 
Ч.Сайханбилэг: - Одоо ийм юмыг нэг их асуугаад ч яах вэ. Ер нь бол зүгээр ийм байгаа юм. Би санал маягаар ер нь бараг шууд хэлсэн нь дээр байх. Одоо ингээд шинэ газар байгуулаад, шинэ хороо байгуулаад, үндэсний хороо. Одоо ингээд том агентлаг байгуулахаар манайх нэг ийм хүсэл байдаг юм. Хамгийн том албан тушаалтны доор холбож өгье. Тэгвэл ажил нь сайн явна. Мундаг хүчтэй болно. Ач холбогдол нь өндөрсөнө гээд, юм болохоор Ерөнхий сайдыг ахлуулна гэсэн ийм юм яваад байдаг юм. Энэ хандлагаа нэгдүгээрт өөрчлөх ёстой. 
Хоёрдугаарт, энэ төрийн ажлыг бид нар бас зарчмаараа хийх ёстой. Одоо ингээд энэ нэг асуудлуудынхаа ард хувь хүмүүсийг тавиад л. Ингэж асуудал шийдэх гэж байвал энэ санал явах ёсгүй ээ. Сангийн сайдыг чинь нэг бол заавал Ардчилсан нам ч хийгээд байдаг ажил биш. Энэ чинь сонгуулийн дараа янз бүр болоод л явна. Тэрэндээ тааруулж ийм юм битгий бодоцгоо гэж хүсмээр байгаа юм. 
Гуравдугаар санал. Төрийн ажлыг дахиад зарчимтай. Одоо энэ Сангийн сайд нь болохоор ийм их лайны юмыг ашгүй ашгүй явуулаг явуулаг гээд тэгж байгаа байхгүй юу. Нөгөөдүүл нь болохоор Ерөнхий сайд дээр энэ нь байх ёстой гээд ингэж ерөөсөө төрийн ажилд ханддаг хандлагаа болъё. Би өөрөө Ерөнхий сайдын эрхлэх асуудлын хүрээнд байдаг агентлаг ахалж ажиллаж байсан хүн. Ерөнхий сайд ажлынх нь ачааллаас болоод энэ ажил руугаа орно гэж байхгүй. Одоо тэгээд дээрээс энэ тендер зохион байгуулах гээд бүр нэг балай, дан зохион байгуулалтын асуудал руу Ерөнхий сайдыг аваачиж хийх юм бол энэ асуудал чинь өөрөө бүр ёстой жинхэнэ утгаа алдана. Тэгээд Ерөнхий сайд амждаггүй учраас хэн хийдэг вэ гэхээр Хэрэг эрхлэх газар луугаа шилжүүлдэг байхгүй юу. Тэгээд Засгийн газрын Хэрэг эрхлэх газрын дарга өнөөдөр бас ингээд тендер шийдээд явна гэх юм бол ерөөсөө ажлынх нь хувьд ч, дахиад энэ Сангийн яамтайгаа ингээд бөөн наадах чинь хугацаа алдсан, бие биерүүгээ юм шидэлцсэн, юм шийдэгдэхгүй, хамгийн оновчгүй зохион байгуулалт руугаа орно. Тийм учраас энэ саналыгаа татаж аваачээ. Татаж авбал яасан юм бэ гэхээр санал гаргасан хүмүүс үгүй гэнэ шүү дээ. Тийм учраас би санал хэлж байгаа юм. Энэ асуудлаа татаж авцгаа гэж. 
Ж.Сүхбаатар: - Саналаа хэлсэн байна. Тэгвэл дараагийн гишүүн Х.Тэмүүжин гишүүн. 
Х.Тэмүүжин: - Дөнгөж энэ асуудлын өмнөхөн ярьсан. Ерөнхий сайдыг Улсын Их Хурал дээр огцруулах эсэх асуудал чинь ингээд байж болох юм уу. Ерөнхий сайдыг огцруулах асуудал яригдана гэдэг чинь Засгийн газар өөрөө огцорно гэсэн үг ээ. Улс төрийн тогтворгүй, бодлого нь тогтворгүй байдал Монгол Улсад ерөөсөө ашиггүй ээ гээд ярилаа шүү дээ. 
Одоо тендертэй холбоотой асуудлыг Ерөнхий сайд руу уячихаар тендер болгоны араас Ерөнхий сайдыг огцруулъя гэдэг асуудал өөрөө гарч ирнэ. Тэгэхээр ер нь бол бид Ерөнхий сайд гэдэг чинь өөрөө Засгийн газрынхаа нэрийн өмнөөс Улсын Их Хуралд хариуцлага хүлээж байх ёстой болохоос биш өөрөө тусдаа бас нэг хариуцлага хүлээдэг субъект ерөөсөө байж болохгүй ээ. Тэгэхээр энийгээ арай өөр чиг үүрэгтэй субъект рүү шилжүүлээ. Сангийн сайд итгэхгүй гэж байгаа бол Шадар сайд гэдэг юм уу, өөр нэг хувилбар байж болж байна шүү дээ. Тийм. 
Нэг үндэслэл нь болохоор энэ чинь яам яамны асуудлууд байдаг учраас ганц Сангийн сайд бол, Сангийн яам бол авч чадахгүй гэж хэлж байгаа юм шиг байна лээ. Тэгвэл яам яамны асуудлуудыг нийтлэгээр нь авч явна гэж бодож байгаа бол цаашдаа ер нь хоёр Шадар сайд байхгүй байх байлгүй дээ. Гэхдээ яах вэ дундын асуудлыг шийдэх зорилготой энэ Шадар сайд гээд нэг ийм бүтэц байгаа бол яагаад тэр лүүгээ шилжүүлж болохгүй байгаа юм. Ерөнхий сайд энийг авч болохгүй ээ. Ерөнхий сайд чинь улс орны асуудал биш энэ тендер лүү ороод энэ чинь жижигхэн аж ахуйн нөхөр болж хувирах гэж байна шүү дээ. Энэ бол бодлогын хувьд маш том алдаатай бодлого болох гээд байна. 
Ж.Сүхбаатар: - За энэ дээр Ж.Батсуурь гишүүн тайлбарлая. Би дараа нь нэрээ бичүүлчихсэн байж байгаа. Э.Мөнх-Очир гишүүн дараа нь Ц.Мөнх-Оргил гишүүний дараа.
Ж.Батсуурь: - Энэ зүгээр ер нь бол хэлэлцэх эсэхийг шийдэх үед Байнгын хороон дээр ч гэсэн, чуулган дээр. Тийм. Чуулган дээр анх нөгөө хэлэлцэх эсэхийг нь шийдэхэд Байнгын хороон дээр ч гэсэн, чуулган дээр ч гэсэн энэ чиглэлээр олон асуудал ер нь гарч ирсэн л дээ. Тэгээд зүгээр төсвийг бүрдүүлж хуваарилж байгаагийнх нь хувьд Сангийн яамны дэргэд энэ асуудал улсын хэмжээний орон нутагт бас дахиад агентлагтай ийм байгууллага Сангийн сайдын эрхлэх асуудлын хүрээнд байж хэрхэвч таарахгүй гэж олон гишүүд ярьж авч үзсэн шүү дээ бид. 
Хоёрдугаарт, анх хууль нэгэнт батлагдчихсан. Тэгээд хууль дээр бол бие даасан босоо тогтолцоотой ийм агентлаг байна гэдэг. Хууль дээр тийм юу бол байхгүй шүү дээ. Ер нь. Зүгээр бид ойлгохдоо юу гэдэг юм аль нэг агентлаг ч юм уу, тухайлах юм бол Төрийн өмчийн хорооны ч юм уу эрхлэх асуудлын хүрээнд байна гэж ойлгож байсан гэж олон гишүүд энэ асуудлыг авч үзэж ярьсан. Одоо болохоор ерөөсөө улсын хэмжээний том агентлаг байгуулчихна. Дээрээс нь дахиад орон нутагт аймаг болгонд 4-өөс 5 хүнтэй агентлаг гээд. Тэгээд аймагт байгуулагдсан 2 ч бай, 3 ч бай, 4 ч бай хүнтэй агентлаг болгон бол унаа машин, тэгээд байшин сав нэхээд эхэлж байгаа шүү дээ. Тийм учраас. Тэгээд тэр болгоныг. 

Зүгээр ер нь яах вэ Ерөнхий сайдын хүрээнд агентлаг байгуулна гэдэг асуудлаар нь биш эрхлэх асуудлын хүрээнд тавьж байгаад тэгээд ер нь бол энийг. Ийм л асуудал яригдсан учраас ажлын хэсгийн гишүүд бол ингэж үзсэн юм. 
Ж.Сүхбаатар: - Ц.Мөнх-Оргил гишүүн. 

Ц.Мөнх-Оргил: - Баярлалаа. Энэ хугацааны асуудал яригдаад явчихсан юм л даа. Сангийн сайдаас асуухад ер нь 2012 оны 01 сарын 01-нээс энэ агентлагийг байгуулаад нөгөө хуулийн заалтаа хэрэгжүүлээд явах нэгдүгээрт бололцоо байгаа юу гэж асуух гэсэн юм. Манай ажлын хэсэг дээр 2013 оны 01 сарын 01 гэсэн бас нэг тоо яригдсан байна шүү дээ. Тийм ээ. 
Ж.Батсуурь: - Тэгсэн. 

Ц.Мөнх-Оргил: - Энэ нэг асуулт. Хоёр дахь нь ажлын хэсгээс асуух гэсэн юм. Энэ яахаараа заавал Ерөнхий сайдын эрхлэх асуудлын хүрээнд оруулж ирсэн юм бэ? Яах вэ Сангийн сайд дээр байж болохгүй гэдэг санааг бол ингээд тайлбарлаад байгаа юм. Яахаараа Ерөнхий сайд дээрээ оччихов гэдэг нэг асуулт байгаа юм л даа. Энэ чинь яаж ч бодсон гэсэн бид нар чинь Ерөнхий сайдаасаа агентлагуудаа татаж авах гээд байгаа шүү дээ. Бололцоогоор нь татаж аваад, тэр хүн тэр улс орныг удирдах, Засгийн газраа удирдах, хуулийн хэрэгжилтийг хангах, улс орны проблемуудтай зууралдах ёстой юм аа гээд. Ер нь бол Сангийн яам энэ асуудалд хамгийн зохицсон яам нь л даа. Гарцаа байхгүй. Энэ чинь нөгөө хөрөнгө мөнгөө барьж л байгаа юм бол энэ асуудал гарцаагүй очих ёстой юм байгаа юм. Ийм хоёр асуулт байх юм. 
Ж.Сүхбаатар: - С.Баярцогт сайдын дараа. 

С.Баярцогт: - Ц.Мөнх-Оргил гишүүний асуултад хариулъя. Энэ хууль 2011 оны 06 сарын 09-ны өдөр батлагдсан. Батлагдахдаа 2011 оны 12 сарын 01-нээс эхэлж энэ хууль хүчин төгөлдөр үйлчилнэ гээд хуулийн үйлчлэлийг нь яг хууль дотроо батлаад өгчихсөн юм. 
Одоо ерөөсөө өнөөдөр бол 22-н тийм ээ. Үндсэндээ 8 хоногийн дараа энэ хууль хүчин төгөлдөр үйлчилнэ. 2011 оны 12 сарын 01-н. Тэгэхээр энэ хууль дээр агентлагийн болон бүтэц, зохион байгуулалтын асуудлыг яг энэ хуулийн дагуу явуулна гээд. Хэрвээ энэ хуулийн үйлчлэлийг 2013 он руу болгох юм бол зохицуулах хуульгүй болно гэсэн үг. 
Ж.Сүхбаатар: - За Ж.Батсуурь гишүүн. 

Ц.Мөнх-Оргил: - Одоо ингээд энэ хуулиа батлаад явахаар 12 сарын 01-нээс..

С.Баярцогт: - Энэ хууль бол батлагдчихсан. Одоо бол зөвхөн...
Ц.Мөнх-Оргил: - Үгүй үгүй. Агентлаг чинь ажиллахад бэлэн үү? Одоо өнөөдөр энэ тогтоолын хавсралтад өөрчлөлт оруулах гээд байна шүү дээ. 
С.Баярцогт: - Тийм. 

Ц.Мөнх-Оргил: - Тэгээд 12 сарын 01-нээс энэ хууль чинь үйлчлээд агентлаг чинь ажиллаад явахад бэлэн үү л гэж асуугаад байна шүү дээ. 

С.Баярцогт: - Бэлтгэл ажлыг нь бүгдийг нь хангачихсан. Одоо бол техникийн хувьд ямар асуудал байгаа вэ гэхээр Улсын Их Хурлын 43 дугаар тогтоол дээр бүдүүвч нь аль сайдын доор энэ агентлаг байх вэ гэдэг бүдүүвчийг нь баталчихвал Засгийн газар тогтоол гаргаад агентлагаа байгуулаад. Би бол бүх аймаг, нийслэлээс саналуудыг нь авчихсан. Бэлтгэл ажлууд нь ерөнхийдөө хангагдчихсан. Угаасаа энэ 12 сарын 01-нд энэ хууль үйлчилнэ гээд бид нар 5, 6 сар бэлтгэл хийчихсэн. Хамгийн гол нь техникийн хувьд Улсын Их Хурлаас энэ 43 дугаар тогтоолд өөрчлөлт оруулах асуудал маань өөрөө ингээд удаад байгаа учраас жаахан тийм хүндрэлүүд байгаа юм. Ийм л асуудал байгаа юм. 
Ж.Батсуурь: - Энэ хамгийн гол нь бол худалдан авах ажиллагааны үйл ажиллагаа гэдэг бол Засгийн газрын мөрийн хөтөлбөрөө хэрэгжүүлэх гол бүтээн байгуулалтын шинж чанартай маш олон, өөрөөр хэлбэл эрчим хүч, зам, барилга, одоо эрүүл мэндийн салбар, боловсролын салбар гээд маш олон асуудлууд байгаа л даа. Тэгээд энэ асуудлуудыг одоо авч үзэх нь тэртээ тэргүй мөрийн хөтөлбөрөө хэрэгжүүлэх чиг үүрэг нь Засгийн газрын тэргүүн Ерөнхий сайдын эрхлэх асуудлын хүрээн дотор байж байгаа шүү дээ. Тийм учраас зүгээр нэг яаманд нь, ганцхан Сангийн яаманд уяж өгчихөөд тэгээд бусад мэргэжлийн яамнаас нэгэнт одоо салгаад авч байгаа бол Ерөнхий сайдын эрхлэх асуудлын хүрээнд агентлаг байгуулаад. Тэгээд тэр чинь Ерөнхий сайд өөрөө эрхлэх асуудлын хүрээний агентлаг гээд ингэхээр Ерөнхий сайд өөрөө тендерт хутгалдаад явна гэсэн үзэл санаа, агуулга бас биш шүү дээ. Биеэ даасан. Тийм. Агентлаг байж байгаа шүү дээ. Тэртээ тэргүй Засгийн газрынхаа мөрийн хөтөлбөрийг хэрэгжүүлэхийн төлөө Ерөнхий сайд өөрөө хариуцлага хүлээнэ шүү дээ. Тийм учраас өөр гарц байхгүй шүү дээ. 
Э.Бат-Үүл: - Би ажлын хэсэг. Э.Мөнх-Очир оо. Би тэгээд юу хэлэх гээд байна вэ гэхээр энэ яах вэ дээ энэ саналыг, Ж.Батсуурийн ярьж байгаагаас арай өөрөөр би тайлбарлаад дэмжсэн юм. Энэ яасан гэхээр Төсвийн удирдлага, санхүүжилтийн хуулиас болоод ер нь бол Ерөнхий сайд нь эрх мэдлээ үндсэндээ сайд нартаа алдчихсан ийм юм бий болчихсон байхгүй юу. Нэн ялангуяа сайдын багцаар дамжаад ерөөсөө яг ч үнэндээ кабинетийн зарчим будаа болчихсон шүү дээ. Бид нар л кабинетийн гэж яриад байгаа болохоос биш одоо хэдэн Ерөнхий сайд нартай болсон шүү дээ бид нар чинь. Энэ чинь уг нь хуучин Засгийн газар ер нь төсвийн нийт хариуцлагыг Ерөнхий сайд хариуцдаг байсан шүү дээ. Тэгээд бид нар Төсвийн удирдлага, санхүүжилтийн хуулиас болоод аягүй өөр байдал руу орсон юм. Тэгэхдээ бол бол хувьдаа бусад энэ юуг өргөн барьсан гишүүддээ уриалмаар байна. Нээрээ энийг татаж авахгүй бол наадах чинь хоёр үр дагавартай. Нэгдүгээрт, Ерөнхий сайд бол байнга дайралтад өртөнө. Эсвэл Ерөнхий сайд тендерээр далимдуулж цахилгаан улс төр явуулна. Хоёр юм болчихоод байна. 
Ж.Сүхбаатар: - Э.Мөнх-Очир гишүүн. 

Э.Мөнх-Очир: - Э.Бат-Үүл гишүүн саналаа татаж байна гэж хэлж байна. Тийм ээ. Би нэг юм асуумаар байна. Засгийн газар энэ дээр яг ямар байр суурьтай байгаа юм. 
Ч.Сайханбилэг: - Ерөнхий сайдынхаа эсрэг юм хэлж чадахгүй шүү дээ эд нар чинь. Юу гэж..
Э.Мөнх-Очир: - Ерөнхий сайд энэ саналыг оруулаагүй болов уу гэж би бодоод байна. Яагаад гэвэл тэр хүн өнөөдөр ондоо ажил хийх ёстой хүнийг энэ юм руу хутгаж, өнөөдөр юу гэдэг юм түмпэн савтай зууралдуулах гээд байх шиг байна шүү дээ. Тэгэхээр би асууж байгаа юм. Би ажлын хэсгийг ойлголоо. Энэ Засгийн газрыг төлөөлж байгаа хүнээс. 
С.Баярцогт: - Төрийн болон орон нутгийн өмчөөр бараа, ажил, үйлчилгээ худалдаж авах тухай хуулийг Засгийн газраас санаачилж оруулж ирсэн. Засгийн газар энэ дээр нэгдсэн байр суурьтай байгаа. Энэ бол төсвийн асуудал эрхэлсэн Засгийн газрын эрхлэх асуудлын хүрээнд байх нь зүйтэй гэдгээр өргөн барид энэ хууль батлагдчихсан. Энэ бол хэн нэг нь буруу ойлголттой байсан гэж ажлын хэсгийн тайлбарлаж байгаа бол буруу шүү. Баталсан хуулиа Улсын Их Хурлын гишүүд бүгдээрээ нэг янзаар л ойлгох ёстой. 
Тийм ээ тийм. Би маргалдаагүй. Асуудал одоо юун дээрээ ирчихээд байгаа вэ гэхээр..
Э.Мөнх-Очир: - Баярлалаа. 

Ж.Сүхбаатар: - За Д.Дондог дарга. 

Д.Дондог: - За баярлалаа. Би хоёр зүйл асууя. Нэгдүгээрт энэ шинээр байгуулах агентлаг одоо байгаа яам, бусад агентлагуудаас хүн татаад ингээд орон тоогоо аваад байгуулагдах уу, шинээр орон тоо бий болж байгуулагдахаар байна уу? 
Хоёрдугаарт, би энэ ажлын хэсгийн хуралдаан дээр нөгөө Нийгмийн бодлогын байнгын хорооны хурал давхардаад ороогүй юм. Нэр нь ажлын хэсгийн гишүүдийн нэр гээд орчихсон юм байна. Тэгэхээр зэрэг би энэ дээр бол саналгүй байна гэж хэлэх гэж байгаа юм. Яагаад гэвэл сая гишүүд ярьж байна шүү дээ. Ерөнхий сайд бол хөрөнгө оруулалттай, тэгээд тендертэй холбогдоно гэвэл ерөөсөө тогтвортой байна гэж байхгүй юу. Нэгдүгээрт. Хоёрдугаарт, төрийн албаны хувьд буруу зохион байгуулалт, бүтэц болчихно. Тийм учраас одоо өөр хэндээ хариуцуулдаг байдаг юм. 

Одоо би Сангийн сайдаас хоёр дахь асуултыг асуучихъя. Таныг хардаад байх шиг байна. Энэ хугацаанд одоо ингээд хөрөнгө оруулалт дээр та нэг их гацаагаад байх юм байхгүй юм байгаа биз дээ. Үүрэг хүлээсэн сайдын хувьд. Тэгэхээр зэрэг тэр байх ёстой газарт нь байлгаад, тэгээд л явдгаараа явчихмаар байна. Ерөнхий сайдтай холбочихоод сая хэлээд байна шүү дээ. Эсвэл улс төр хийгээд мөнгөө ашиглаад аваад явчихна. Эсвэл одоо тэгээд анхны тендер дээрээ аваачаад орооцолдоод тэгээд өргөн баригдаад ингээд Ерөнхий сайд маань тогтворгүй явна гээд бүтцийн хувьд бол буруу бүтэц байна. Тийм учраас энэ дээр миний нэр байхгүй шүү. Хэрвээ байх ёстой гэвэл цөөнх нь болж. Татчихлаа. 
Ж.Батсуурь: - Юу шүү. Д.Дондог гишүүнийг би бүрэлдэхүүнтэйгээр байгуулсан гэсэн шүү. Гишүүдийн олонхи үзсэн учир уг асуудлыг гэж. Олонхи үзсэн учир. Миний нэр байхгүй шүү гэж. Яагаад гэвэл Байнгын хорооноос гаргасан ажлын хэсгийн тогтоолд таны нэр байгаа. Гэхдээ худалдан авах ажиллагааг Ерөнхий сайдын дэргэд байгуулъя гэж ажлын хэсгийн гишүүдийн олонхи үзсэн учир гэж байгаа шүү. Тийм учраас би Д.Дондог гишүүнийг яг ийм санал гаргасан гэж яагаагүй шүү. Хуралд ирсэн олонхийн саналаар. 
Д.Дондог: - Гаргасан санал дээр чинь миний нэр байж байхгүй юу. Би тэгэхээр нь тэгж байгаа юм. 
С.Баярцогт сайдаас би асуулт асуусан. Агентлагийн бүтэц нь хаанаасаа яаж гармаар байна. Шинээр байгуулагдах юм уу? 
С.Баярцогт: - Энэ яг одоо бидний маргалдаж байгаа асуудал яг үндсэндээ утгагүй асуудал байгаа байхгүй юу. Ерөнхий сайд дээр байхаар болдог, эсвэл Сангийн сайдын доор байхаар болдог. Тийм асуудал биш ээ. Энэ угаасаа Засгийн газрын явуулж байгаа үйл ажиллагааны тодорхой хэсэг. Тэрийг Ерөнхий сайдын доор ч байж болно. Тодорхой салбарын сайд, хариуцсан сайдын доор ч байж болно. Энэ нь яг аль сайдын доор байхаараа зөв гэсэн тийм асуудал угаасаа байхгүй юу. Тэгээд энэ асуудлыг ярьж ярьж байгаад Засгийн газар бол төсвийн асуудал эрхэлсэн Засгийн газрын гишүүний доор байх нь зүйтэй юм байна гэж үзсэн. Энийг яагаад тэгж үзсэн бэ гэхээр энэ төрийн болон орон нутгийн өмчөөр хоёр л ажил хийнэ. Эсвэл ажил хийнэ. Тендер. Барилгын ажил. Эсвэл худалдан авалт. Худалдан авалтыг энэ жилээс эхлээд бид нар 100 хувь он-лайн болгож байгаа. Өөрөөр хэлбэл худалдан авалтад ямар ч төрийн албан тушаалтан оролцохгүй. Ebay гэдэг шиг зарагдах материалууд нь он-лайн дээр байж байж байна. Ийм ийм компаниуд ингэж нийлүүлнэ, ийм үнэтэй гээд. Тийм учраас ерөөсөө энэ агентлагийн зорилго бол юу гэхээр бүс нутгийн чанартай улсын хэмжээний том төслүүдийг өөр дээрээ шалгаруулна. Дээрээс нь аймгууд дээр байгаа энэ төрийн болон орон нутгийн өмчөөр бараа, ажил, үйлчилгээ худалдаж авах байгууллагыг мэргэжлийн хувьд удирдаж зохион байгуулж, байнгын сургалт хийх ийм л үүрэгтэй байхгүй юу. 
Яагаад би одоо энэ дээр ингээд ажлын хэсэг Ерөнхий сайдын доор байна уу, Сангийн сайдын доор байна уу гэдэг асуудал нь чухал биш. Хамгийн гол нь энэ хуулийн хэрэгжилт өөрөө эхлэх нь чухал болчихоод байгаа байхгүй юу. Тэгэхгүй бол хуулиа баталчихаад, бүх бэлтгэл ажил нь хангагдчихаад зөвхөн 43 дугаар тогтоол дээр Засгийн газрын бүтэц, бүдүүвчийн хувьд хаанаа байх вэ гэдгээсээ болоод ингээд гацаж болохгүй гэсэн ийм л байр суурьтай байгаа юм. 
Д.Дондог: - Одоо байгуулагдаж байгаа агентлаг чинь хүнийхээ хувьд...

С.Баярцогт: - Одоо байгаа агентлагийн бүтэц, бүрэлдэхүүн бол 2012 оны төсөв дээр суугаад явж байгаа. 
Ж.Сүхбаатар: - Шинээр юм уу? Өөр газруудаас татаж авч байгаа юм уу? 

С.Баярцогт: - Ер нь бол энэ шинэ агентлаг байгуулагдана. Тэгэхдээ бааз суурийг нь бол юунаас авах вэ гэхээр бид нар яг энэ мэргэжлийн яамдууд дээр байсан. Одоо тодорхой ажил хариуцаж байгаа. Тэгэхдээ тендерийнхээ асуудалд голлож байсан тэр хүмүүсийг татаж оролцуулна. Ер нь бол бидний бодож байсан зорилт юу гэхээр Төрийн өмчийн хороо үндсэн үүргээ, яг Төрийн өмчийн хороо гэж 1996 онд байгуулагдсан, 1995 онд байгуулагдсан хэлбэрээрээ ажиллах бололцоогүй болсон. Тэр бол одоо бол зөвхөн Төрийн өмчийн төлөөлөл гүйцэтгэж байгаа юм. Тэрийг бол Сангийн яамны доор ч юм уу, төрийн өмчийн төлөөллийн газар гэж байгуулаад Төрийн өмчийн хорооны функцийг байхгүй болгоод Төрийн өмчийн хорооны байр, бүтэц, бааз суурин дээр энийг хийх бүрэн бололцоотой гэсэн ийм л анхнаасаа. 
Ж.Сүхбаатар: - 30 орон тоо гэдэг бол шинээр төсөвт тусгагдсан орон тоо. 

С.Баярцогт: - 30 орон тоо гэдэг бол шинээр төсөвт тусгасан. Гэхдээ зөрүүлээд орон нутаг дээр бол 4-өөс 5 хүн. Дандаа шинэ. 
Ж.Сүхбаатар: - Ө.Энхтүвшин гишүүн. 

Ө.Энхтүвшин: - Ерөөсөө энэ бол энэ сонгуулийн өмнө дэмий байна. Хаанаа ч очсон гэсэн. Ерөнхий сайдын дэргэд очдог бай, сангийн юу нь ч бай. Ер нь ахиад л энэ сонгуулийн юунд баахан хардалт. Ерөөсөө эднийх ингэх нь. Энийг дагуулаад заавал сонгуулийн өмнө байгуулах нь хугацаа таараад байхдаа ч ер нь яах вэ дээ. Тэгээд баахан дэмий хардлага. Мөнгө босгочихлоо. Ингээд энэ сонгууль явчихлаа гэдэг ийм л юм болох нь. Тийм учраас ерөөсөө энийг бол, агентлаг байгуулахыг хугацааных нь хувьд энэ сонгуулийн дараа ерөөсөө болъё. Нэгдүгээр бид нар чинь энэ орон тоо, шинээр орон тоо бий болгохгүй гээд тогтож байгаа. Хоёрдугаарт, сонгуулийн өмнө дэмий байна. Гуравдугаарт, тэр Төрийн өмчийн хороо одоо яаж энийг уялдуулах юм бэ гэдгээ шийдье. Тэгээд тэрийгээ хаана байх юм гэдгийг бас энэ сонгуулийн дараа шийдэг. Энэ сонгуулийн өмнө энэ шал дэмий ийм юмаар бид нар бас нэг дэмий ажил руу их хандуулсан тийм юм болох нь байна. 
Ж.Сүхбаатар: - Санал юм даа. Тийм ээ. С.Ламбаа сайд. С.Ламбаа гишүүн. 
С.Ламбаа: - Зүгээр яах вэ зовлонг нь эдэлж байгаа хүний хувьд. Одоо энэ нэг төрийн яамдууд чинь бодлого хариуцсан яамдууд шүү дээ. Энэ жишээлэх юм бол одоо энэ үндсэн чиглэлийн яамдууд бол шал өөр шүү дээ. Үндсэн чиглэлийн яамдууд нь өгөөд тэгээд одоо энэ хэрэгжүүлэгч яамдуудаа бодлогоо барь гэдэг үүднээс энэ хууль гарсан. Би бол дэмжиж байгаа. Яг үнэнийг хэлэхэд яг энэ тендерийн будлиан чинь Төрийн нарийн бичгийн дарга нар хийгээд давж заалдсан тохиолдолд зөвхөн сайд дээр орж ирж байгаа юм. Сайдууд үйлээ барж байгаа шүү дээ. Шүүх дээр л очиж байгаа шүү дээ дандаа. 
Тийм учраас одоо давж заалдсан тохиолдолд Ерөнхий сайд л дандаа шүүх дээр очдог. Очно шүү дээ. Энэ чинь нөгөө хариуцаж байгаа юм чинь. Эсвэл Хэрэг эрхлэх газрын дарга очно. Засгийн газар дээр очихоор. 
Би юу хэлэх гээд байна вэ гэхээр одоо тэртээ тэргүй манай гишүүд ойлгож байгаа шүү дээ. Энэ Сангийн сайд, Сангийн яамны Төрийн нарийн бичгийн дарга чинь бүх тендерүүд дээр зөвшөөрөл өгсний дараа хэрэгждэг юм шүү дээ. Тэрнээс биш одоо Эрүүл мэндийн яаман дээр зарлагдсан бүх тендерүүд, тэрбумаас дээшхи нь дандаа Сангийн сайдын Төрийн нарийн бичгийн даргын зөвшөөрөл ирсний дараа хэрэгждэг юм шүү дээ. Энэ компанид өгч болно гэдгийг нь Төрийн нарийн бичгийн даргын бичиг ирж байж хэрэгждэг юм шүү дээ. Нөгөө 500 саяас доошхи нь болохоор харин аймгууд дээрээ яваад өгдөг байхгүй юу. 
Би ганцхан нэг л юм хэлмээр байгаа юм. С.Баярцогт сайдаас. Ер нь бол энэ төвдөө байгуулах юмнуудаа байгуулчихаад ерөнхий удирдлагаар хандаг юмнуудаа бол одоо чуулган дээр ярьсан юмнаас надад нэг юм төрсөн юм л даа. 500 саяас доошхийг нь аймаг руу шилжүүлж байгаа юм чинь тэнд бие даасан байгууллагаар яах юм бэ. Зүгээр одоо тэр Засаг дарга нь хариуцаад, одоо хийж байгаа тэр ямар газар билээ нэг газар хийдэг шүү дээ. Аймаг дээр чинь одоо. Тэр нь л хийгээд яваг л дээ. Энд төвдөө бол энийгээ хурдан байгуулаад л гаргачих ёстой. Буцааж хэзээ ч авч болохгүй. Яамдууд руу өгч болохгүй. Тэр сонгуультай холбож ерөөсөө энийг ухрааж болохгүй. Ажил хийхгүй шүү дээ ерөөсөө. Яам ажил хийхгүй байна шүү дээ. 
Ж.Сүхбаатар: - Н.Энхболд дарга. 

Н.Энхболд: - Би харин тэр. С.Баярцогт оо. Төрийн өмчийн хороотой ажлыг нь яаж, энэ бүх үйл явцыг нь яаж уялдуулах юм. Тараах юм уу, дотроос нь сугалж аваад, заримыг нь аваад яах юм уу? Энэ талынхаа бэлтгэлийг хангасан юмнууд юу байна. Одоо тэгээд нэг агентлаг байгуулчихлаа. Нөгөө Төрийн өмчийн хороо чинь тэр чигээрээ байгаад байвал. Би одоо тэр аль 90-ээд онд байгуулагдсан тэр функц шал өөр болсон гэдгийг ойлгож байна. Хувьчлах юм байхгүй болсон. Тийм ээ. Тендерт оролцож байгаа юм байдаг юм уу? Төлөөлөл нь л байж байгаа болохоос. Тэнд чинь бас хөөрхөн том агентлаг байж байдаг. Энэ хоёрыгоо яах юм бэ гэж. Сая би одоо сайн санахгүй байна. Хуулиа ярихдаа бид нар яаж зохицууллаа тэрийг. Энэ тэрийг давхар авч үзэхгүй бол нөгөө агентлагаа хууль гарчихсан юм чинь ингээд байгуулчихдаг. Төрийн өмчийн хороо гээд тэнд нэг газар байгаад байдаг. Хүний толгой эргүүлсэн. Энэ чинь юу болоод ийм болоод байна вэ гээд нийгэмд бас нэг буруу. Ерөнхий санаа нь зөв ч гэсэн буруу ойлголт явчихвий дээ. Би бол Ө.Энхтүвшингийн энэ ярьж байгаатай, санаа зовж байгаатай нийлж байна. Нэгэнт хууль гарсан болохоор одоо бид нар гарцаа яаж харах вэ гэдэг асуудал байна л даа. 
Тэгэхээр Төрийн өмчийн хороог яг юу гэж бодсон байгаа вэ? Ерөнхийдөө тэгнэ гээд байна уу, цаасан дээр буусан, төлөвлөсөн, шат дараагаар төдийд буулгана, тэдэн хүн нь ийшээ явна. Тэр нь тэндээ үлдээд одоо яаманд очно гэдэг юм уу тийм албан ёсоор гаргасан бодлого шийдвэр юмны төсөл байна уу? 
Ж.Сүхбаатар: - С.Баярцогт сайд. 

С.Баярцогт: - Төрийн өмчийн хороотой холбоотой асуудлын хувьд төрийн өмчийн төлөөллийн байгууллага болгоно ийм байр суурьтай байгаа. Тэгээд энийг ярилцаад шинэ Засгийн газар байгуулах үед Засгийн газрын бүтэц, бүдүүвчийг баталдаг шүү дээ. Тэгэхээр энэ агентлаг байгуулагдсан учраас Төрийн өмчийн хороо гэдэг яг энэ утгаараа байхгүй болоод зөвхөн төрийн өмчийн төлөөллийн байгууллага гэдэг нь аль нэг яамны харъяанд очоод төлөөллөө гүйцэтгэх. Яагаад гэвэл эхний зорилго бол бүртгэлийн асуудал, хувьчлалын асуудал байсан. Энэ хоёр асуудал бол үндсэндээ дуусчихсан учраас өөр асуудалгүй болсон. 
Н.Энхболд: - Одоо тэгэхээр хууль ингээд гарсан тохиолдолд жишээ нь одоо 2012 оны 07 сарын 01-нээс эхэлж хийе гээд бэлтгэл ажлаа хангаж байгаад яг тэр үед нь шинэ Засгийн газар байгуулагдахад Төрийн өмчийн хороогоо ч янзлаад, нөгөө агентлагаа ч шинээр ажилд оруулаад тэгээд маргаан будлиангүй явчихаар, хардалт сэрдэлтгүй явчихаар ийм арга байж болох уу? Хууль ингээд гарсан тохиолдолд. Ажил цалгардах уу энэ хооронд. 
С.Баярцогт: - Энэ хооронд ажил цалгардана. Яагаад гэвэл зохицуулах хуульгүй болчихно гэсэн үг. Хуучнаараа явдаг зохицуулалт хийхийн тулд бүх хуучин хүчингүй болсон хуулиудаа бүгдийг нь эргэж хэн нэгэн хүн санаачлаад. Энэ яагаад гэвэл шинэ хууль биш учраас одоо энэ чинь яг амьдрал дээр хэрэгжиж байгаа асуудлыг зохицуулж байгаа хууль шүү дээ. Тэгэхдээ энэ зохицуулж байсан маш олон зүйл заалтуудыг нь өөрчлөөд шинэ хууль болгоод 12 сарын 01-нээс үйлчлээ гээд гаргачихсан юм. Тийм учраас хэрвээ одоо сая Ө.Энхтүвшин даргын энэ хэлдэг, Ж.Батсуурь гишүүний ярьж байгаа шиг ийм санал явах юм бол өмнөх хүчингүй болгосон бүх хуулийг хэн нэгэн хүн санаачилж, сэргээж батлуулаад. Хэлэлцүүлж батлуулж байж тэр хууль хүчин төгөлдөр болж ингэж явна. Тэрнээс өөр хуулийн зохицуулалт байхгүй. 
Ч.Сайханбилэг: - Дарга аа.  Горимын санал хэлье. 
Ж.Сүхбаатар: - За Ч.Сайханбилэг дарга. 

Ч.Сайханбилэг: - Гишүүд ээ. Нэг юм нь дээр анхааралтай бай. Өнөөдөр бид нарын хэлэлцэж байгаа юм чинь тогтолцоо бүдүүвчийг батлах тухай Их Хурлын тогтоол ярьж байгаа шүү дээ. Тэрнийхээ асуулт хариултын хүрээнд бүр хавар баталсан хуулийнхаа концепци, өөрчлөлтийнхөө юмыг ингээд яриад унах юм. Энэ хүрээндээ Байнгын хороон даргыг би асуудлаа хумиач гэж. Одоо бид нар тэр нэг эрхлэх асуудлынхаа хүрээгээр шийдэх ёстой. Энэ тогтоолынхоо хүчинтэй хугацааг нь ярих ёстой. Ийм хоёр л асуудал гол нь шийдэх гээд байна гэж ойлгож байгаа шүү дэ. Тийм учраас одоо баталсан хуулиа өөрчлөх юм яриад эхэлж байна. 
Хоёрдугаарт, нэг юм нь энийгээ хойшлуулъя гэдэгтэй санал нийлж болохгүй. Ялангуяа сонгууль энэ тэртэй холбогдуулаад. Одоо бид нар энийг 4 жилийгээ, эхний жилийг нь баахан сонгууль зохион байгуулна гээд Их Хурлын сонгууль, орон нутаг, Ерөнхийлөгч гээд эхний жил юм хийхгүй өнгөрчихдөг. Голынх нь хоёр жил жаахан юм хийгээд л. Тэгээд сүүлийнхээ жил болохоор сонгууль болох гэж байгаа учраас энийгээ хойшлуулъя гээд ингээд ерөөсөө энэ засаг төр чинь хоёрхон жил ажилладаг ийм юм руугаа ороод байна шүү дээ. Тийм учраас энэ асуудлыгаа одоо энүүгээр нь энэ тогтоолоо хэлэлцээд гаргая. Нөгөө бөөсийг нь авах гэж байгаад, нөгөө нуухыг нь авах гэж байгаад нүдийг нь сохоллоо гэдэг шиг хууль дагаж гарч байгаа тогтоолоо ярих гэж байж бид нар хууль ярьдаг ийм юм руугаа битгий ороочээ гэж хэлэх гэсэн юм. 
Ж.Сүхбаатар: - Горимын санал гаргаж байна. Тэгэхээр энд ийм процесс болсон юм. Ер нь Байнгын хороон даргын хувьд бас энэ дээр хэлэхэд энэ бол ингээд хэлэлцэх эсэхийг нь хэлэлцэх үеэр Улсын Их Хурлын олон гишүүн энд нам харгалзаагүй юм аа. Ардчилсан намын гишүүн, Улсын Их Хурлын олон гишүүд ярьсан. Манай зарим гишүүд ч ярьсан. Тэд юу ярьсан бэ гэхээр Сангийн сайдын эрхлэх асуудлын хүрээнд байж байгаа чинь өөрөө зөв юм уу, хяналт тавьдаг байгууллага, төсөв хуваарилдаг байгууллага нь ингээд асуудал хариуцаж байна. 
Тэгэхээр энэ асуудал бол юу вэ гэхээр зэрэг энэ хууль дээр худалдан авах ажиллагааны мэргэжлийн байгууллагын энэ хуулиар эрх олгосон худалдан авах ажиллагааг зохион байгуулах, хэрэгжүүлэх үүрэг бүхий Засгийн газрын хэрэгжүүлэгч агентлаг байна гэсэн. Би энэ хуулийг хэлэлцэж байх үеийг сайн санаж байна. Тэгээд энэ хууль дээр ч би асуулт асууж байсан. Энэ хууль дээр Төрийн өмчийн хороо ер нь энэ агентлагийн үүргийг гүйцэтгэнэ гэсэн ойлголттойгоор бид нар энийг баталсныг. Хоёрдугаарт, сая Ө.Энхтүвшин даргын хэлдэгээр 2013 оны 01 сарын 01-нээс наадахаа хэрэгжүүлээчээ гэж би уг нь санал тавьсан юм. Төсвийн байнгын хорооны улсуудад. Энэ чинь яагаад вэ гэвэл ингээд тухайн үед яригдсан асуудал. Тийм ээ. Тэгээд энэ асуудлыг сая орж ирэхдээ яасан бэ гэхээр зэрэг энэ дээр худалдан авах ажиллагааг. Би гишүүнийхээ хувьд хэлье л дээ. Та нарын сүүлд хэлж байна шүү дээ. 
Тэгэхээр энэ, саяны энэ асуудал дээр Сангийн сайдын эрхлэх асуудлын хүрээнд орж ирж байна. Сая тэгэхээр хариуцлага хүлээх тухай ярьж байна. Өнөөдөр Төрийн өмчийн хороо, Ерөнхий сайдын эрхлэх асуудлын хүрээнд байлаа гээд төрийн өмч хувьчлалтай холбоотой, бүртгэлтэй холбоотой асуудлаар Ерөнхий сайд шууд хариуцлага хүлээдэггүй. Энэтэй холбоотой зөндөө маргаан зөрчил гардаг. Тэгэхээр одоо тендерийн асуудал нь орчихоор Ерөнхий сайд ингэнэ шүү дээ гэж. Сая Э.Бат-Үүл гишүүн уг нь өөрөө зөв ярьж байгаа байхгүй юу. Яг үнэндээ бол тухайн үед Төсвийн удирдлага, санхүүжилтийн хуулийг хийж байхад бид нэг зарчим эвдсэн юм. Ерөөсөө Монгол Улсын Ерөнхий сайд бүх С.Баярцогт сайдын ч байна уу, С.Ламбаа сайдын ч байна уу бүгдийнх нь юмыг хариуцах үүрэгтэй шүү дээ Үндсэн хуулиараа. Сайд нар Ерөнхий сайдын өмнө хариуцах болохоос биш Ерөнхий сайд бол Улсын Их Хурлын өмнө хариуцдаг. Тэгэхдээ сая хэлж байна. Ерөнхий сайд Засгийн газрын тухай хуульд зааснаар зарим ажил үүргийг нэг буюу хэд хэдэн гишүүнд хариуцуулан хуваарилж болдог юм. Тэгэхээр Ерөнхий сайдтай хариуцлага тооцно гэж ярьсан ч тэр Засгийн газрын асуудал болно. Сайдтай ч гэсэн холбоотой асуудал байх юм бол Ерөнхий сайд өөрөө тооцоод явчихна. Тэгэхээр саяны асуудал бол биш ээ. 
Тэгээд гааль, татварын байгууллага Сангийн сайдын эрхлэх асуудлын хүрээнд байж байгаа. Тэгээд төсвийг хуваарилдаг асуудал нь байж байгаа. Одоо тендер зарлана гэхээр Монгол Улсын бүх төсвийн чинь тендерийн, одоо энэ төв Засгийн газрын шийдэж байгаа бүх тендерийг Сангийн яам зохион байгуулна, худалдан авах ажиллагааны газар. Хэн хяналт тавих юм бэ. Гэтэл яаман дээрээ дотоод хяналтын газар байгуулна гэж байгаа байхгүй юу. Одооны энэ үүрэг нь. Тэгчихээд сая С.Баярцогт сайд зөрчилтэй юм хэлж байгаа байхгүй юу. Төрийн өмчийн хороо бол уг нь татан буугдах ёстой байсан юм. Тэгэхдээ яваандаа татан буугдана гээд ингээд ярьж байгаа байхгүй юу. Уг нь Төрийн өмчийн хороо татан буугдчихаад асуудал ингээд ярьж байгаа бол тэрний оронд орж ирж байгаа бол яах аргагүй Ерөнхий сайдын мэдлийн хүрээнд л орж ирнэ шүү дээ. Энэ чинь бие даасан байдлыг нь хангах үүднээс. Тэгэхээр энэ асуудлууд дээр бас асуудал байгаа юм. Тэрнээс одоо энэ дээр өөр санаа энэ тэр байхгүй. 
Тэгээд би энэ ажлын хэсгийн оруулж ирж байгаа саналаар зарчмын зөрүүтэй саналын томъёоллоор мэдээж энд орж ирсэн саналын томъёолол байгаа. Энэ саналын томъёоллыг хураалгаад явъя. 
Түрүүний таны саяны хэлсэн горимын санал зөв зүйтэй. Яг орж ирсэн хүрээнд нь бид ярих ёстой. Тэрнээс тэр хуулийн асуудлыг ярина гэвэл тэр гишүүд тусдаа ярьдаг юм байгаа биз ээ гэж бодож байна. Тэгэхээр ийм асуудлууд байна. За ингээд санал хэлэх гишүүд байна уу. 
Э.Мөнх-Очир: - Хоёрын хоёр гишүүн татчихаад байхад энийг юу гээд яриад байгаа юм бэ? 

Ж.Сүхбаатар: - 2 гишүүн татахаар ажлын хэсэг татан буугдана гэсэн заалт байхгүй шүү дээ. 

Э.Мөнх-Очир: - Татан буугдах биш эргээд энийгээ ярилцах ёстой шүү дээ та нар. Хэлэлцэх ёстой шүү дээ. 
Ж.Сүхбаатар: - Үгүй яах вэ тэгвэл хойшлуулбал болно л доо. 

Э.Мөнх-Очир: - Тийм. Өнөөдөр наадахыг чинь ярих хэрэггүй. 
Ж.Сүхбаатар: - С.Баярцогт сайд Засгийн газар бол аль нь хамаа байхгүй...

Ж.Батсуурь: - Ажлын хэсэг дээр дахиж яръя. Д.Дондог гишүүн оролцоогүй гэж хэллээ. Э.Бат-Үүл гишүүн саналаа өөрөө татаж авч байна. 
Э.Мөнх-Очир: - Та нар хардаа. Ажлын хэсэг хариуцлага бай. Худлаа орж ирчихээд энд жүжиг тоглоод. Ж.Батсууриа боль л доо. Ажлын хэсэг ажлын хэсэг шиг ажиллаад энэ асуудлаа оруулж ирж бай л даа. Юу яриад энд жүжиглээд байгаа юм бэ. 
Ж.Батсуурь: - Ажлын хэсэг шиг ажиллаад оруулж ирсэн юм аа. Сая энд орж ирээд байр сууриа өөрчилж байгаа хүнийг би ямар яалтай билээ дээ. Энд орж ирчихээд. Хэлэлцэх явцад бас байр сууриа өөрчилж болно шүү дээ. Гишүүний бүрэн эрхийн асуудал. Тэгээд хэлэлцэх явцад байр суурь өөрчлөгдсөн учраас одоо ажлын хэсэг дахиад хуралдъя. Асуудлыг хойшлуулъя. 
С.Баярцогт: - Энэ асуудлаа хойшлуулахгүй шийдэж өгөхгүй бол энэ хууль 12 сарын 01-нээс эхлээд хүчин төгөлдөр үйлчилнэ. 
Э.Мөнх-Очир: - Үгүй ээ. Дэгээрээ боломжгүй болчихоод байна шүү дээ. Энэ чинь 2 хүн татчихаад байна шүү дээ. Ажлын хэсэг эргээд хуралдах ёстой шүү дээ. 
Ч.Сайханбилэг: - Сая Д.Одхүү гишүүнтэй ярьсан чинь Д.Одхүү гишүүн би бас санал эсрэг байгаа гэж байна шүү дээ. Одоо наад саналаараа хурдан нэг тийш нь шийд л дээ. 
Хууль чинь 7 хоногийн дотор хүчин төгөлдөр болох гээд байхад чинь яагаад хойшлуулж дахиж хуралдана гэж. Одоо энд нөхцөл байдлаа үнэлж байгаад саналаа хураачихъя л даа Ж.Сүхбаатар дарга аа. 
С.Баярцогт: - Би Ж.Сүхбаатар гишүүнээс юу хүсч байна вэ гэхээр, Ж.Сүхбаатар даргаас. Энэ асуудал бол ажлын хэсэг гараад концепцийн зөрүүтэй асуудал ярьж байгаа юм ерөөсөө байхгүй шүү дээ. Энэ зүгээр аль сайдын эрхлэх ажлын хүрээнд энийг байгуулах вэ гэдэг л асуудал байгаа юм. Энэ бол өөрөө нэг их ажлын хэсэг. 
Ж.Батсуурь: - Энэ чинь өөрөө асуудал мөн шүү дээ. 

С.Баярцогт: - Асуудал биш ээ. Та бол Улсын Их Хурал дээр шал өөр байр суурь барьж байсан. Би асуудлыг чинь ойлгож байна. Эцсийн эцэст энэ хуулийн үйлчлэлийн дагуу хэрэгжүүлэх ажил удаашрах юм бол Улсын Их Хурал хариуцлага хүлээнэ шүү. 
Ж.Сүхбаатар: - Саяны ажлын хэсгээс оруулж ирж байгаа саналын томъёолол байж байгаа. Энийг. Сая горимын гэдэг нь бол бараг анхааруулга маягийн юм хэлж байна шүү дээ. Үндсэн асуудлаа хэлэлцье гэдэг нь ойлгомжтой асуудал л даа. 
Тэгвэл одоо ажлын хэсэг дээр дахиад яръя гэдэг саналыг дэмжиж байгаа гишүүд гараа өргөнө үү. 

11-ээс 4. 

Тэгэхээр энэ дээр хойшлуулах шаардлагагүй. 

Э.Мөнх-Очир: - Ийм хариуцлагагүй за юу, ийм хариуцлагагүй юм хийж байгаа хүмүүстээ бас та нар, Их Хурал өөрөө бас ярьж байх хэрэгтэй шүү дээ. 

Ч.Сайханбилэг: - Ерөнхий сайд, Сангийн сайд гэдэг хоёр дээр ямар концепци байгаа юм бэ. Саналаа хураагаад л явах ёстой шүү дээ. 
Ж.Сүхбаатар: - Тэгэхээр саяны горимын санал дээр чинь. 

Э.Бат-Үүл: - Зүгээр Э.Мөнх-Очирын хэлдэгээр, Их Хурлын дэг дээр байгаа шүү дээ. Ажлын хэсгийн гишүүдээс саналаа татаж болно. Тэгэхдээ олонхи нь санал татаагүй бол асуудал хэлэлцэгдээд явчихна. 
Ч.Сайханбилэг: - Тийм. Хураагдаад л явах ёстой шүү дээ. Сая Д.Энхбат гишүүн танд саналаа хэлээд гарсан шүү дээ. Та тэрийг 11 дэх саналаар нь аваад яв л даа. Ямар үед нь хүмүүсийн санал нь өөрт нь таалагдахгүй болохоор тооцогддоггүй, таалагдахаар тооцогддог ийм байж болохгүй шүү дээ. Би бол Д.Энхбат гишүүн юу гэж хэлснийг сонссон. 
Ж.Батсуурь: - 5 хүний бүрэлдэхүүнтэй ажлын хэсэг байгаа. Тэгээд уг нь бол зүгээр Д.Дондог гишүүн бол хуралд оролцоогүй. Тэгэхээр би Д.Дондог гишүүнийг яг ийм байр суурьтай гэж оруулаагүй. Зүгээр олонхийн саналаар бид асуудлаа шийдээд явсан. За ажлын хэсгийн гишүүн, Э.Бат-Үүл гишүүн сая орж ирээд албан ёсоор байр сууриа өөрчиллөө. За Д.Дондог гишүүн би бол эсрэг байр суурьтай байна гэсэн. Дээрээс нь Д.Одхүү гишүүн бол яг эсрэг байр суурьтай байна гэж. Уг нь бол анх ажлын хэсгийн хуралдаанд оролцоод ингэсэн. Тэгээд одоо цаана нь 2-хон хүн үлдлээ. Тэгээд олонхи ингээд оруулж ирсэн концепци саналаа өөрчилье, дахиж яръя гэж байгаа учраас л би тийм санал гаргаж байгаа юм л даа. 
Ж.Сүхбаатар: - Тэгээд саяны гишүүдийн юун дээр ажлын хэсгийн томъёолол дээр санал хураах уу? Тэгтэл энэ Тогтоолын хавсралтад нэмэлт оруулах тухай Улсын Их Хурлын тогтоолын төслийн талаарх ажлын хэсгээс гаргасан санал, зарчмын зөрүүтэй саналын томъёолол байгаа. 
Нэг нь, төслийн 1 дэх заалтын Сангийн сайдын эрхлэх асуудлын хүрээнд гэснийг Ерөнхий сайдын эрхлэх асуудлын хүрээнд гэж өөрчлөх. Санал гаргасан Ж.Батсуурь гишүүн. За Э.Бат-Үүл гишүүн, Д.Дондог, Д.Одхүү, Р.Раш гэсэн байгаа. За ямар ч байсан ажлын хэсгийн гишүүдийн санал гэж ингэж санал хураалгая гэж бодож байна. Энэ саналыг дэмжиж гишүүд гараа өргөх үү. 
11-ээс 4. Энэ санал дэмжигдээгүй. 
Тэгэхээр энэ саналын талаар, Байнгын хорооноос дээрх асуудлаар гарах санал, дүгнэлтийг Улсын Их Хурлын нэгдсэн хуралдаанд Ж.Батсуурь гишүүнийг томилчихъё. 
Хуралдаан 13 цаг 15 минутад өндөрлөв.

